
Җирле референдум турында 

Татарстан Республикасы 
Законы
Татарстан Республикасы

Дәүләт Советы тарафыннан

2004 елның 26 февралендә 

кабул ителде

(2005 елның 31 мартындагы 58-ТРЗ номерлы, 2008 елның 23 маендагы                   23-ТРЗ номерлы, 2010 елның 14 октябрендәге 72-ТРЗ номерлы, 2011 елның 1 августындагы 52-ТРЗ номерлы, 2011 елның 20 декабрендәге 106-ТРЗ номерлы, 2013 елның 18 октябрендәге 82-ТРЗ номерлы, 2014 елның 26 маендагы 41-ТРЗ  номерлы, 2015 елның 8 маендагы 34-ТРЗ номерлы, 2016 елның 18 июнендәге 45-ТРЗ номерлы, 2018 елның 7 июнендәге 38-ТРЗ номерлы Татарстан Республикасы законнары редакциясендә)
I Бүлек. ГОМУМИ НИГЕЗЛӘМӘЛӘР

1 статья. Әлеге Законның җайга салу предметы
Әлеге Закон белән Татарстан Республикасы территориясендә җирле референдумны билгеләү, әзерләү һәм уздыру тәртибе җайга салына.

2 статья. Җирле референдум турында законнар

1. Җирле референдум турындагы законнарны Россия Федерациясе Конституциясе, Татарстан Республикасы Конституциясе, федераль законнар, әлеге Закон һәм Татарстан Республикасының башка законнары, референдум турында тиешле муниципаль берәмлек территориясендә гамәлдәге бүтән норматив-хокукый актлар тәшкил итә. (1 пункт 2008 елның 23 маендагы 23-ТРЗ номерлы Татарстан Республикасы Законы редакциясендә)
2. Җирле референдум кампаниясе чорында җирле референдумны әзерләү һәм уздыру тәртибе билгеләнә торган нигезләмәләре булган закон кабул ителгән очракта йә шул чорда әлеге Законга җирле референдумны әзерләү һәм уздыру тәртибенә кагылышлы үзгәрешләр кертелгән очракта, күрсәтелгән закон һәм үзгәрешләр референдумны уздыру инициативасы шушы закон һәм үзгәрешләр үз көченә кергәннән соң чыгарылган референдумга карата кулланыла. (2 пункт 2008 елның 23 маендагы 23-ТРЗ номерлы Татарстан Республикасы Законы редакциясендә)
3. Бу Законда кулланыла торган төп төшенчәләр һәм терминнар "Россия Федерациясе гражданнары сайлау хокукларының һәм референдумда катнашу хокукының төп гарантияләре турында" 2002 елның 12 июнендәге 67-ФЗ номерлы Федераль закондагы (алга таба – "Россия Федерациясе гражданнары сайлау хокукларының һәм референдумда катнашу хокукының төп гарантияләре турында" Федераль закон) мәгънәдә кулланыла. (3 пункт 2008 елның 23 маендагы 23-ТРЗ номерлы Татарстан Республикасы Законы редакциясендә)
3 статья. Җирле референдум
1. Җирле референдум (алга таба – референдум) җирле әһәмияттәге мәсьәләләрне турыдан-туры халык белән хәл итү максатларында уздырыла. 

2. Референдум муниципаль берәмлекнең бөтен территориясендә (референдум округында) уздырыла. 
4 статья. Референдум уздыру принциплары

1. Россия Федерациясе гражданы (алга таба – граждан) референдумда гомуми тигез һәм турыдан-туры ихтыяр белдерү нигезендә яшерен тавыш бирү юлы белән катнаша.

2. Гражданның референдумда катнашуы ирекле һәм ихтыярый. Гражданны референдумда катнашырга яисә катнашмаска мәҗбүр итү максатында аңа йогынты ясарга йә аның ирекле ихтыяр белдерүенә каршылык күрсәтергә беркемнең дә хокукы юк.
21. Чит ил гражданнары, әлеге Законның 5 статьясындагы 4 пунктында күрсәтелгән очрактан тыш, гражданлыгы булмаган затлар, чит ил оешмалары референдум уздыру инициативасы белән чыгуга һәм референдум уздыруга, референдумда билгеле бер нәтиҗәгә ирешүгә ярдәм итә торган йә аны тоткарлый торган эшчәнлекне гамәлгә ашырырга хокуклы түгел. (21 пункт 2008 елның 23 маендагы 23-ТРЗ номерлы Татарстан Республикасы Законы белән кертелгән)
3. Референдумны референдум комиссияләре оештыра һәм уздыра. Дәүләт хакимияте органнары, җирле үзидарә органнары, оешмалар, урындагы затлар, башка гражданнар тарафыннан референдум комиссияләре эшчәнлегенә тыкшыну рөхсәт ителми.

4. Референдумны әзерләгәндә һәм уздырганда, тавышларны санаганда, тавыш бирү йомгакларын билгеләгәндә һәм референдум нәтиҗәләрен ачыклаганда референдум комиссияләренең эшчәнлеге ачык һәм хәбәрдар гамәлгә ашырыла.
5 статья. Референдумда катнашу хокукы

1. Яшәү урыны муниципаль берәмлек чикләрендә урнашкан тавыш бирү көненә 18 яшькә җиткән граждан (референдумда катнашучы) референдумда тавыш бирү хокукына ия. Тавыш бирү көненә 18 яшькә җиткән граждан билгеләнгән референдумны әзерләү һәм уздыру буенча законда каралган һәм законлы ысуллар белән үткәрелә торган башка гамәлләрдә катнашырга хокуклы. Референдумны билгеләгәнче референдум әзерләү һәм уздыру гамәлләрендә 18 яшькә җиткән граждан катнашырга хокуклы. (1 пункт 2016 елның 18 июнендәге 45-ТРЗ номерлы Татарстан Республикасы Законы редакциясендә)
2. Җенесенә, нинди расадан булуына, милләтенә, туган теленә, чыгышына, мөлкәти һәм вазыйфаи хәленә, яшәү урынына, дингә мөнәсәбәтенә, карашларына, иҗтимагый берләшмәләрдә тору-тормавына, шулай ук башка хәлләргә карамастан, граждан референдумда катнашырга хокуклы. 

3. Суд тарафыннан хокукый сәләтсез дип танылган яисә суд карары буенча ирегеннән мәхрүм итү урыннарында тотылучы гражданнар референдумда катнашу хокукына ия булмый.

4. Россия Федерациясенең халыкара шартнамәләре нигезендә һәм законда билгеләнгән тәртиптә тиешле муниципаль берәмлек территориясендә даими яшәүче чит ил гражданнары җирле референдумда Россия Федерациясе гражданнары кебек үк катнашырга хокуклы. 

6 статья. Референдумда катнашуга тигез хокук
Гражданнар референдумда бертигез нигезләрдә катнашалар.
7 статья. Референдумда турыдан-туры ихтыяр белдерү хокукы
Референдумда граждан референдумга чыгарылган сорауны хуплап яисә аңа каршы турыдан-туры тавыш бирә.
8 статья. Яшерен тавыш бирү
Референдумда тавыш бирү яшерен була, гражданның ихтыяр белдерүен ничек тә булса тикшереп тору мөмкинлегенә юл куелмый.

9 статья. Референдум үткәрүнең теле

Референдумга чыгарыла торган норматив хокукый актлар проектларының текстлары һәм карар проектлары, референдумда тавыш бирү бюллетеньнәре, референдум нәтиҗәләре турындагы беркетмәләр һәм белешмәләр, референдумда кабул ителгән карарлар, җирле үзидарә органнарының референдум уздыруга кагылышлы документлары – Татарстан Республикасының дәүләт телләрендә, кирәк очракларда халык күпләп яши торган территориядә кулланыла торган телләрдә төзелә (бастырып чыгарыла).

91 статья Срокларны исәпләү тәртибе (статья 2008 елның 23 маендагы 23-ТРЗ номерлы Татарстан Республикасы Законы белән кертелгән)
1. Әгәр нинди дә булса гамәл берәр вакыйга башланган көннән башкарылырга мөмкин (тиеш) булса, бу гамәл башкарылырга мөмкин (тиеш) булган беренче көн булып тиешле вакыйга булган календарь көн санала, әмма ул әлеге вакыйга башланган вакыттан иртәрәк була алмый. 

2. Әгәр нинди дә булса гамәл билгеле бер сандагы көннәрдән соңга калмыйча яисә берәр вакыйга башланасы көнгә кадәр билгеле бер көннәр эчендә башкарылырга мөмкин (тиеш) булса, әлеге гамәл башкарыласы соңгы көн яисә башкарылырга мөмкин (тиеш) булган көн булып тиешле вакыйга башланасы көнгә кадәр әлеге Законда күрсәтелгән сандагы көннәрдән соң калган көн санала. 

3. Әгәр нинди дә булса гамәл берәр вакыйга башланасы көнгә кадәр билгеле бер сандагы көннәрдән дә иртәрәк булмаган вакытта башкарылырга мөмкин (тиеш) булса, әлеге гамәл башкарылырга мөмкин (тиеш) булган беренче көн булып тиешле вакыйга башланасы көнгә кадәр әлеге Законда күрсәтелгән сандагы көннәрдән соң калган көн санала. 

4. Әгәр нинди дә булса гамәл берәр вакыйга башланасы көннән соң билгеле бер сандагы көннәрдән дә соңрак булмаган вакытта башкарылырга мөмкин (тиеш) булса, әлеге гамәл шушы Законда күрсәтелгән көннәр эчендә башкарылырга мөмкин (тиеш). Бу чакта беренче көн булып әлеге вакыйга булган календарь датадан соң килә торган көн санала, ә соңгы көн булып шушы күрсәтелгән көннәр узганнан соң килә торган көн санала.

II бүлек. Референдум уздыру инициативасын гамәлгә ашыру, референдумны билгеләү
10 статья. Референдум мәсьәләләре

1. Референдумга бары тик җирле әһәмияттәге мәсьәләләр генә чыгарылырга мөмкин.

2. Федераль законда, Татарстан Республикасы законында, муниципаль берәмлек уставында референдумга һичшиксез чыгарылырга тиешле мәсьәләләр билгеләнергә мөмкин. (2 пункт 2008 елның 23 маендагы 23-ТРЗ номерлы Татарстан Республикасы Законы редакциясендә)
3. Референдум сораулары кеше һәм гражданның гомумтанылган хокукларын һәм ирекләрен, мондый хокукларны һәм ирекләрне гамәлгә ашыруның конституциячел гарантияләрен чикләргә яисә юкка чыгарырга тиеш түгел.

4. Референдум сораулары Россия Федерациясе законнарына һәм Татарстан Республикасы законнарына каршы килмәскә тиеш.

5. Референдум соравы аны төрлечә аңлату мөмкинлеге калмаслык итеп төзелергә, ягъни аңа бертөрле генә җавап бирә алырлык итеп, шулай ук референдумда кабул ителгән карарның хокукый нәтиҗәләрендә билгесезлек калмаслык итеп төзелергә тиеш. 

6. Федераль закон нигезендә референдумга түбәндәге сораулар чыгарыла алмый:

а) җирле үзидарә органнарының вәкаләтләрен вакытыннан алда туктату яисә озайту турында, аларның үз вәкаләтләрен башкаруны туктатып торулары турында, шулай ук җирле үзидарә органнарына сайлауларны вакытыннан алда үткәрү йә мондый сайлауларны кичектереп тору турында;

б) җирле үзидарә органнарының шәхси составы турында;

в) депутатларны һәм урындагы затларны сайлау турында, аларны раслау хакында, вазыйфаларына билгеләп кую турында һәм вазыйфаларыннан азат итү хакында, шулай ук аларны вазыйфаларына билгеләп куюга һәм вазыйфаларыннан азат итүгә ризалык бирү турында;

г) җирле бюджетны кабул итү яисә үзгәртү турында, муниципаль берәмлекнең финанс йөкләмәләрен үтәү һәм үзгәртү хакында;

д) халыкның сәламәтлеген һәм иминлеген тәэмин итү буенча гадәттән тыш һәм ашыгыч чаралар күрү турында.

7. Референдумга чыга торган сораулар өчен башка чикләүләр билгеләүгә юл куелмый. 
11 статья. Референдумны билгеләүне һәм уздыруны юкка чыгаручы хәлләр

Референдумны билгеләүне һәм уздыруны юкка чыгаручы хәлләр федераль закон белән билгеләнә. 

12 статья. Референдум уздыру инициативасы белән чыгу субъектлары 
1. Референдум уздыру инициативасына түбәндәгеләр ия: 

а) референдумда катнашу хокукы булган гражданнар; 

б) уставында сайлауларда һәм (яисә) референдумнарда катнашу каралган һәм федераль законда билгеләнгән тәртиптә һәм вакытларда теркәлгән сайлау берләшмәсе, бүтән җәмәгать берләшмәсе; 

в) муниципаль берәмлекнең вәкиллекле органы һәм җирле администрация башлыгы – бергәләп. 
(1 пункт 2008 елның 23 маендагы 23-ТРЗ номерлы Татарстан Республикасы Законы редакциясендә)
2. Әлеге статьяның 1 пунктында күрсәтелгән субъектлар референдум уздыру инициаторлары булып тора.
13 статья. Референдум уздыру буенча инициатив төркем төзү һәм аны теркәү тәртибе

1. Әлеге Законның 12 статьясындагы 1 пунктының "а" пунктчасында каралган референдум инициативасы белән чыгу һәм аны хуплап гражданнар имзаларын җыю өчен референдум уздыру буенча инициатив төркем (алга таба – инициатив төркем) төзелә. (1 пункт 2008 елның 23 маендагы 23-ТРЗ номерлы Татарстан Республикасы Законы редакциясендә)
2. Референдумда катнашу хокукына ия һәр граждан яисә гражданнар төркеме референдумда катнашу хокукына ия булган кимендә 10 кешедән торган инициатив төркем төзергә хокуклы.

3. Референдум уздыру инициативасы сайлау берләшмәсе, бүтән иҗтимагый берләшмә тарафыннан чыгарылган очракта әлеге сайлау берләшмәсенең, бүтән иҗтимагый берләшмәнең җитәкче органы йә аның региональ бүлекчәсенең яки (тиешле референдум дәрәҗәсенә туры китереп) бүтән структур бүлекчәсенең җитәкче органы санлы составына карамастан инициатив төркем буларак чыгыш ясый. (3 пункт 2008 елның 23 маендагы 23-ТРЗ номерлы Татарстан Республикасы Законы редакциясендә)
4. Инициатив төркем инициатив төркемне теркәү турындагы үтенечнамә белән муниципаль берәмлекнең сайлау комиссиясенә мөрәҗәгать итә, инициатив төркем мөрәҗәгать иткән көннән ул референдум комиссиясе буларак эшли. 

5. Инициатив төркем үтенечнамәсендә референдумга чыгарылу өчен инициатив төркем тарафыннан тәкъдим ителүче сорау (сораулар), инициатив төркемнең һәр әгъзасының һәм инициатив төркем исеменнән муниципаль берәмлек территориясендә эш итәргә вәкаләтле затларның фамилиясе, исеме, атасының исеме, туган көне һәм туган урыны, паспортының яисә граждан паспортын алмаштыручы документының сериясе, номеры һәм бирү датасы, аны биргән органның исеме яисә коды күрсәтелеп, шулай ук инициатив төркемнең һәр әгъзасының һәм муниципаль берәмлек территориясендә аның исеменнән эш итәргә вәкаләтле затларның яшәү урынының адресы булырга тиеш. Инициатив төркемнең үтенечнамәсенә күрсәтелгән төркемнең барлык әгъзалары имза салырга тиеш, ә референдум үткәрү инициативасы белән сайлау берләшмәсе, башка иҗтимагый берләшмә чыккан очракта үтенечнамәгә әлеге сайлау берләшмәсенең, башка иҗтимагый берләшмәнең җитәкче органының йә аның референдум үткәрү инициативасы белән чыгу турындагы карарны хуплаган региональ бүлеге яисә башка структур бүлекчәсе җитәкче органының барлык әгъзалары имза салырга тиеш. (3 пункт 2015 елның 8 маендагы 34-ТРЗ номерлы Татарстан Республикасы Законы редакциясендә)
6. Инициатив төркемнең референдум үткәрү инициативасы белән чыгу хакында карар кабул иткән җыелышының беркетмәсе үтенечнамәгә кушымта итеп бирелергә тиеш.

7. Муниципаль берәмлекнең сайлау комиссиясе инициатив төркем үтенечнамәсе алынганнан соң 15 көн эчендә әлеге үтенечнамәне һәм аңа кушып бирелгән документларны карарга һәм түбәндәге карарны кабул итәргә тиеш:

күрсәтелгән үтенечнамәләр һәм документлар Татарстан Республикасы Конституциясе, федераль закон, әлеге Закон, муниципаль берәмлек уставы таләпләренә туры килгән очракта – аларны муниципаль берәмлекнең вәкиллекле органына җибәрү турында;

киресенчә булган очракта – инициатив төркемне теркәүдән баш тарту турында.

8. Муниципаль берәмлекнең вәкиллекле органы референдумга чыгару өчен тәкъдим ителгән сорауның әлеге Законның 10 статьясы таләпләренә муниципаль берәмлек уставында билгеләнгән тәртиптә һәм вакытларда чыгаруның туры килүен тикшерергә тиеш. Бу чакта тикшерү вакыты тиешле органга инициатив төркем үтенечнамәсе һәм аңа кушып бирелгән документлар алынганнан соң 20 көннән дә артып китә алмый. 

9. Әгәр муниципаль берәмлекнең вәкиллекле органы референдумга чыгарыла торган сорауны әлеге Законның 10 статьясындагы таләпләргә җавап бирә дип таныса, муниципаль берәмлекнең сайлау комиссиясе инициатив төркемне терки, аңа теркәлү таныклыгын тапшыра, шулай ук бу хакта массакүләм мәгълүмат чараларына хәбәр итә. Инициатив төркемне теркәү турындагы карар муниципаль берәмлекнең вәкиллекле органы референдумга чыгарылучы сорауның әлеге Законның 10 статьясына туры килүен таныганнан соң унбиш көн эчендә кабул ителә.

10. Формасы Татарстан Республикасы Үзәк сайлау комиссиясе тарафыннан расланучы һәм инициатив төркемгә тапшырылучы теркәү таныклыгы референдумның гомуми нәтиҗәләрен рәсми бастырып чыгарганчы (игълан иткәнче) йә референдум уздырудан баш тарту турында карар кабул ителгәнче гамәлдә була.

11. Әгәр муниципаль берәмлекнең вәкиллекле органы референдумга чыгарыла торган сорауны әлеге Законның 10 статьясы таләпләренә җавап бирми дип таныса, муниципаль берәмлекнең сайлау комиссиясе инициатив төркемне теркәүдән баш тарта.

12. Инициатив төркемне теркәүдән баш тарткан очракта, баш тартуның нигезләрен күрсәтеп, инициатив төркемгә муниципаль берәмлекнең сайлау комиссиясе карары бирелә. 

13. Инициатив төркемнең Россия Федерациясе Конституциясен, федераль законнарны, Татарстан Республикасы Конституциясен, әлеге Законны, Татарстан Республикасының башка законнарын, муниципаль берәмлек уставын бозуы гына инициатив төркемне теркәүдән баш тартуга нигез булырга мөмкин. Теркәүдән баш тартуга карата "Россия Федерациясе гражданнары сайлау хокукларының һәм референдумда катнашу хокукының төп гарантияләре турында" Федераль законның 75 статьясында билгеләнгән тәртиптә шикаять белдерелергә мөмкин. (13 пункт 2008 елның 23 маендагы 23-ТРЗ номерлы Татарстан Республикасы Законы редакциясендә)
14 статья. Референдум уздыру инициативасын хуплап имзалар җыю
1. Гражданнар, сайлау берләшмәләре, бүтән иҗтимагый берләшмәләр тарафыннан референдум уздыру инициативасын хуплап референдумда катнашучыларның имзаларын җыю референдум билгеләүнең мәҗбүри шарты булып тора.

2. Референдумда катнашучыларның референдум уздыру инициативасын хуплаган имзалары инициатив төркем теркәлгән көннең иртәгесеннән башлап җыелырга мөмкин. Имза кәгазьләре референдумның тиешле фонды акчалары исәбеннән әзерләнә. Референдумда катнашучыларның имзаларын җыю чоры 30 көн тәшкил итә.

3. Референдум уздыру инициативасын хуплап җыелырга тиешле имзалар саны муниципаль берәмлек территориясендә теркәлгән референдумда катнашу хокукына ия гражданнарның кимендә 5 процентын тәшкил итә, әмма ул 25 имзадан азрак була алмый. (3 пункт 2008 елның 23 маендагы 23-ТРЗ номерлы Татарстан Республикасы Законы редакциясендә)
4. Имзалар референдумда катнашучылар арасында гына җыелырга мөмкин. Дәүләт хакимияте органнарының, җирле үзидарә органнарының, барлык милек рәвешләрендәге оешмаларның идарә органнарының, учреждениеләрнең, референдум комиссияләренең хәлиткеч тавыш хокукына ия әгъзаларының имзалар җыюда катнашулары, шулай ук имзалар җыю барышында референдумда катнашучыларны мәҗбүр итүләр һәм имзалар керткән өчен аларны бүләкләүләр рөхсәт ителми. Эш урыннарында, хезмәт хакы, пенсияләр, пособиеләр, башка социаль түләүләр бирү барышында һәм урыннарында, шулай ук хәйрия ярдәме күрсәткәндә имзалар җыю тыела. (4 пункт 2008 елның 23 маендагы 23-ТРЗ , 2014 елныц 26 маендагы 41-ТРЗ номерлы Татарстан Республикасы законары редакциясендә)
5. Имзалар җыю мизгеленә 18 яше тулган һәм суд тарафыннан хокуктан файдалануга сәләтсез дип танылмаган граждан референдумда катнашучыларның имзаларын җыю хокукына ия. Инициатив төркемнең вәкаләтле вәкиле референдумда катнашучыларның имзаларын җыючы зат белән имзалар җыю турында шартнамә төзергә мөмкин. Әлеге эш өчен түләү инициатив төркем төзегән референдум фонды акчаларыннан  гамәлгә ашырыла. (5 пункт 2011 елның 20 декабрендәге 106-ТРЗ номерлы Татарстан Республикасы Законы редакциясендә)
6. Референдумда катнашучыларның имзаларын җыю өчен имза кәгазьләре "Россия Федерациясе гражданнары сайлау хокукларының һәм референдумда катнашу хокукының төп гарантияләре турында" Федераль законның 9 нчы кушымтасы нигезендә әзерләнә һәм рәсмиләштерелә. (6 пункт 2011 елның 20 декабрендәге 106-ТРЗ номерлы Татарстан Республикасы Законы редакциясендә)
7. Референдумда катнашучы имза кәгазендә үз имзасын куя һәм аны кую датасын күрсәтә, шулай ук үзенең фамилиясен, исемен, атасының исемен, туган елын (тавыш бирү көненә 18 яшендә булса, өстәмә рәвештә туган числосын һәм аен), яшәү урыны адресын, паспортының яисә граждан паспортын алмаштыручы документының сериясен, номерын күрсәтә. Яшәү урыны адресында “Россия Федерациясе гражданнарының сайлау хокукларының һәм референдумда катнашу хокукының төп гарантияләре турында” Федераль законның 2 статьясындагы 5 пунктчасында билгеләнгән реквизитларның кайберләре (Россия Федерациясе субъекты, район, шәһәр, башка торак пункт, урам исеме, йорт һәм фатир номеры), әгәр аларны күрсәтмәү, референдумда катнашучының яшәү урынының чынбарлыктагы үзенчәлекләрен исәпкә алып, бер мәгънәдә генә аңлауга комачаулык тудырмаса, күрсәтелмәскә мөмкин. Имза кәгазендә үзенең имзасын куя торган һәм аны кую датасын күрсәтә торган референдумда катнашучы турында белешмәләр референдумда катнашучы  үтенече буенча имза кәгазенә  референдум үткәрү инициативасын  хуплап имзалар җыючы зат тарафыннан кертелергә мөмкин. Әлеге белешмәләр бары тик кулдан гына языла, карандаш  кулланылмый. Имзасын һәм аны кую датасын референдумда катнашучы шәхсән үз кулы белән яза. Әгәр референдумда катнашучы инвалид булса һәм шул сәбәпле имза кәгазенә үзе мөстәкыйль имзасын куя алмаса һәм аны кую датасын яза алмаса, ул бу гамәлләрне башкару өчен комиссия әгъзасы, инициатив төркемнең вәкиллекле вәкиле булмаган башка референдумда катнашучының ярдәменнән файдаланырга хокуклы. Бу очракта референдумда катнашучыга ярдәм итүче затның фамилиясе, исеме, атасының исеме, паспортының яисә граждан паспортын алмаштыручы документның сериясе һәм номеры имза куела торган графада күрсәтелгән булырга тиеш. Референдумда катнашучы, референдум үткәрү буенча бер үк инициативаны хуплап, бер генә мәртәбә имза куярга хокуклы. (7 пункт 2018 елның 7 июнендәге 38-ТРЗ номерлы Татарстан Республикасы Законы редакциясендә)
8. Имза кәгазенең һәркайсы референдумда катнашучыларның  имзаларын җыйган зат имзасы белән таныкланырга тиеш. Имза кәгазен таныклаганда, референдумда катнашучыларның имзаларын җыйган зат үз кулы белән фамилиясен, исемен һәм атасының исемен, туу датасын, яшәү урыны адресын, паспортының яисә аны алмаштыручы документының сериясен, номерын һәм бирү датасын, аны биргән органның исемен яисә кодын күрсәтә, шулай ук имзасын  куя һәм аны кую датасын күрсәтә. Яшәү урыны адресында “Россия Федерациясе гражданнарының сайлау хокукларының һәм референдумда катнашу хокукының төп гарантияләре турында” Федераль законның 2 статьясындагы 5 пунктчасында билгеләнгән реквизитларның кайберләре (Россия Федерациясе субъекты, район, шәһәр, башка торак пункт, урам исеме, йорт һәм фатир номеры), әгәр аларны күрсәтмәү, референдумда катнашучыларның имзаларын җыючы затның яшәү урынының чынбарлыктагы үзенчәлекләрен исәпкә алып, бер мәгънәдә генә аңлауга комачаулык тудырмаса, күрсәтелмәскә мөмкин. (8 пункт 2011 елның 20 декабрендәге 106-ТРЗ номерлы, 2018 елның 7 июнендәге 38-ТРЗ номерлы  Татарстан Республикасы законнары редакциясендә)
81. Референдумда катнашучыларның референдум уздыру инициативасын хуплаган имзалары куелган имза кәгазенең һәркайсы инициатив төркемнең вәкаләтле вәкиле тарафыннан таныкланырга тиеш. Имза кәгазен таныклаганда, инициатив төркемнең вәкаләтле вәкиле  үз фамилиясе, исеме һәм атасының исеме каршына үз кулы белән имза куя һәм аны кую датасын күрсәтә.
(81 пункт 2011 елның 20 декабрендәге 106-ТРЗ номерлы Татарстан Республикасы Законы белән кертелгән; 2014 елның 26 маендагы 41-ТРЗ номерлы, 2018 елның 7 июнендәге 38-ТРЗ номерлы Татарстан Республикасы законнары редакциясендә )
82. Референдум үткәрү инициативасы белән чыгуны хуплап имзалар җыйганда, имза кәгазенең алгы һәм арткы якларын тутыру рөхсәт ителә. Ул чакта арткы як  имзаларның бердәм нумерациясе белән алгы якның дәвамы булып тора, ә таныклау язмалары имза кәгазенең арткы ягында бары тик референдумда катнашучының соңгы имзасыннан соң гына куела. (82 пункт 2011 елның 20 декабрендәге 106-ТРЗ номерлы Татарстан Республикасы Законы белән кертелгән)
9. Имзалар җыюны төгәлләгәннән соң, инициатив төркемнең вәкаләтле вәкилләре референдумда катнашучыларның җыелган имзаларының гомуми санын исәплиләр һәм муниципаль берәмлекнең сайлау комиссиясе тарафыннан билгеләнгән форма буенча имзаларны җыю йомгаклары турында беркетмә төзиләр. Беркетмәгә инициатив төркемнең тиешле вәкаләтле вәкиле имза куя. (9 пункт 2011 елның 20 декабрендәге 106-ТРЗ, 2014 елның 26 маендагы 41-ТРЗ номерлы, 2018 елның 7 июнендәге 38-ТРЗ номерлы Татарстан Республикасы законнары редакциясендә)
15 статья. Имзалар җыю, имзалар кәгазьләрен тутыру тәртибен үтәүне, референдумда катнашучылар турындагы белешмәләрнең һәм референдумда катнашучылар имзаларының дөреслеген тикшерү 

1. Брошюраланган һәм номерлар сугылган имза кәгазьләре, кәгазь чыганакта һәм машинада укыла торган рәвештә имзаларны җыю йомгаклары турында беркетмә, шулай ук имза кәгазьләрен әзерләгән өчен түләү датасын раслый торган документ инициатив төркемнең вәкаләтле вәкиле (вәкаләтле вәкилләре) тарафыннан муниципаль берәмлекнең  сайлау комиссиясенә референдум үткәрү инициативасын хуплап имзалар җыю срогы тәмамлана торган көндә 18 сәгатьтән дә соңга калмыйча тапшырыла. (1 пункт 2011 елның 20 декабрендәге 106-ТРЗ, 2014 елның 26 маендагы 41-ТРЗ номерлы Татарстан Республикасы законнары редакциясендә)

2. Референдум билгеләү өчен референдумда катнашучыларның референдум уздыру инициативасын хуплап җыелган имзаларының саны әлеге Законның 14 статьясындагы 3 пунктында билгеләнгән имзалар саныннан артыграк булырга мөмкин, әмма ул, әгәр федераль законда башкасы билгеләнмәгән булса, 10 проценттан да артыграк була алмый. Әгәр референдум билгеләү өчен 40тан азрак имза таләп ителсә, референдумда катнашучыларның тапшырыла торган имзалары саны референдум билгеләүгә кирәкле имзалар саныннан артыграк булырга мөмкин, әмма ул дүрткә генә артык булырга тиеш. (2 пункт 2008 елның 23 маендагы              23-ТРЗ номерлы Татарстан Республикасы Законы редакциясендә)
3. Муниципаль берәмлекнең сайлау комиссиясе референдум үткәрү  инициативасын хуплап җыелган имзаларны җыю, имза кәгазьләрен рәсмиләштерү тәртибен үтәүне, референдумда катнашучылар турындагы белешмәләрнең һәм референдумда катнашучылар имзаларының дөреслеген тикшерә. Муниципаль берәмлекнең сайлау комиссиясе карары буенча әлеге тикшерүне үткәрү өчен түбәнгерәк референдум комиссияләре әгъзалары, эчке эшләр органнары, юстиция учреждениеләре, хәрби комиссариатлар, Россия Федерациясе гражданнарын Россия Федерациясе чикләрендә булу урыны буенча һәм яшәү урыны буенча теркәү белән шөгыльләнүче органнары, шулай ук башка дәүләт органнары белгечләре арасыннан экспертлар җәлеп ителергә мөмкин. Экспертларның бәяләмәләре имза кәгазьләрендә референдумда катнашучылар турында белешмәләрне һәм аларның имзаларын дөрес түгел һәм (яисә) гамәлгә яраксыз дип тану өчен нигез булып торырга мөмкин. Экспертларның бәяләмәләре имзалар кәгазьләрен тикшерү ведомостьларында яисә башка документта  язма рәвештә бәян ителә. Территориаль бүленеше булмаган шәһәр округы, муниципаль район референдумын  үткәрү инициативасы белән чыкканда, референдумда катнашучылар турында имза кәгазьләрендәге белешмәләрнең дөреслеген билгеләү өчен "Сайлаулар" ДАС кулланыла, моңа референдумда катнашучылар регистры да керә. Территориаль бүленеше булган шәһәр округы, җирлек референдумын үткәрү инициативасы белән чыкканда, имза кәгазьләрендә референдумда катнашучылар турындагы белешмәләрнең дөреслеген билгеләү өчен Татарстан Республикасы Үзәк сайлау  комиссиясе карары белән "Сайлаулар" ДАС кулланыла, моңа референдумда  катнашучылар регистры да керә. Тикшерүгә җәлеп ителүче экспертлар эшләү чорына төп эш урыныннан азат ителәләр, аларның эш урыны (вазыйфасы), билгеләнгән вазыйфаи эш хакы һәм эш урыны буенча башка түләүләр саклана. (3 пункт (2011 елның 20 декабрендәге 106-ТРЗ, 2014 елның 26 маендагы 41-ТРЗ номерлы Татарстан Республикасы законнары редакциясендә)
4. Тәкъдим ителгән барлык имзалар яисә шушы имзаларның бер өлеше тикшерелергә тиеш, әмма бу әлеге Законның 14 статьясындагы 3 пунктында референдум билгеләү өчен кирәкле имзалар тикшерү өчен очраклы сайлап алу (жирәбә салу) юлы белән аралап алынган имзалар санының кимендә 20 проценты булырга тиеш. Тикшерү өчен аралап алынган имзалар кәгазендәге барлык имзалар тикшерелергә тиеш. Очраклы сайлап алуны (жирәбә салу) үткәрү процедурасы муниципаль берәмлекнең сайлау комиссиясе тарафыннан билгеләнә.

5. Имзалар кәгазьләрендәге, әмма имза кәгазьләрен таныклаучы затлар тарафыннан төшереп калдырылган (сызылган) референдумда катнашучылар имзалары, әгәр бу муниципаль берәмлек сайлау комиссиясенә имзалар кәгазен тапшырганчы имзалар кәгазендә яисә имзалар җыю йомгаклары турындагы беркетмәдә махсус килештерелгән булса, тикшерелмәскә һәм исәпкә алынмаска тиеш. (5 пункт 2008 елның 23 маендагы 23-ТРЗ номерлы, 2014 елның 26 маендагы 41-ТРЗ номерлы  Татарстан Республикасы законнары редакциясендә)
51. Референдумда катнашучы турындагы имзалар кәгазьләрендәге белешмәләрдә аларны бер үк төрле мәгънәдә аңлау өчен тоткарлык тудырмый торган сүзләрне һәм даталарны кыскартулар референдумда катнашучының имзасын дөрес түгел дип тану өчен нигез була алмый. (51 пункт 2008 елның 23 маендагы 23-ТРЗ номерлы Татарстан Республикасы Законы белән кертелгән)
6. Референдумда катнашучыларның имзаларын һәм имза кәгазьләрендәге референдумда катнашучылар турында аларга туры килә торган белешмәләрне тикшерү нәтиҗәләре буенча референдумда катнашучы имзасы дөрес  йә дөрес түгел һәм (яисә) гамәлгә яраксыз дип танылырга мөмкин. (6 пункт 2011 елның 20 декабрендәге 106-ТРЗ номерлы Татарстан Республикасы Законы редакциясендә)
7.  Бер зат исеменнән икенче зат куйган имза дөрес түгел дип санала. Шушы рәвешле куелган  имза, әлеге статьяның 3 пункты нигезендә тикшерүгә җәлеп ителгән экспертның язма бәяләмәсенә таянып, дөрес түгел дип таныла. (7 пункт 2011 елның 20 декабрендәге 106-ТРЗ, 2014 елның 26 маендагы 41-ТРЗ номерлы Татарстан Республикасы законнары редакциясендә)

8. Гамәлгә яраксыз имзалар дип түбәндәгеләр таныла:

а) имза кәгазьләрен әзерләү өчен түләү көненә кадәр җыелган референдумда катнашучылар имзалары;

б) референдумда катнашу  хокукына ия булмаган затлар имзалары;

в) имза кәгазендә дөреслеккә туры килмәгән белешмәләр күрсәткән референдумда катнашучылар имзалары. Бу очракта имза Россия Федерациясе гражданнарын Россия Федерациясе чикләрендә булу урыны буенча һәм яшәү урыны буенча теркәү белән шөгыльләнүче органның рәсми белешмәсе булганда гына йә әлеге статьяның 3 пункты нигезендә тикшерүгә җәлеп ителгән эксперт бәяләмәсе нигезендә гамәлгә яраксыз дип таныла; ("в" пунктчасы 2014 елның 26 маендагы 41-ТРЗ номерлы Татарстан Республикасы Законы редакциясендә)
г) "Россия Федерациясе гражданнары сайлау хокукларының һәм  референдумда катнашу хокукының төп гарантияләре турында" Федераль закон  нигезендә таләп ителә торган белешмәләрнең кайсы да булса күрсәтелмәгән һәм (яисә) референдумда катнашучының үз имзасын имза кәгазенә үз кулы белән кую датасы күрсәтелмәгән референдумда катнашучылар  имзалары;

д) үзләре турындагы белешмәләр имза кәгазенә кулдан язылмыйча яисә карандаш белән кертелгән референдумда катнашучылар  имзалары;

е) имза кәгазенә имзаларын кую даталарында төзәтүләр булган референдумда катнашучылар имзалары, әгәр бу төзәтүләр референдумда катнашучылар тарафыннан махсус килештерелмәгән булса, шулай ук референдумда катнашу-чыларның  имзаларны кую даталары үз куллары белән язылмаган имзалары – әлеге статьяның 3 пункты нигезендә тикшерүгә җәлеп ителгән эксперт бәяләмәсе нигезендә; ("е" пунктчасы 2014 елның 26 маендагы 41-ТРЗ номерлы Татарстан Республикасы Законы редакциясендә)
ж) референдумда катнашучылар турындагы бу имзаларга туры килә торган  белешмәләрдә төзәтүләр булган референдумда катнашучылар имзалары, әгәр бу төзәтүләр референдумда катнашучылар яисә референдумда катнашучылар  имзаларын җыючы затлар тарафыннан махсус  килештерелмәгән  булса; ("ж" пунктчасы 2014 елның 26 маендагы 41-ТРЗ номерлы Татарстан Республикасы Законы редакциясендә)
з) референдумда катнашучыларның имза кәгазендәге барлык имзалары, әгәр имза кәгазе референдумда катнашучылар имзаларын җыйган затның һәм (яисә) инициатив төркемнең вәкаләтле вәкиленең үз куллары белән куелган имзалары белән таныкланмаган булса, йә бу имзаларның берәрсе генә дөрес булмаса, йә имза кәгазе имзалар җыю вакытына 18 яшькә җитмәгән, референдумда катнашучылар  имзаларын җыйган  зат тарафыннан таныкланган булса һәм (яисә) әлеге зат суд тарафыннан хокукка сәләтсез дип танылган булса, йә имза кәгазен таныклау даталарының берәрсе генә булса да күрсәтелмәгән яисә кулдан кертелмәгән булса, йә референдумда катнашучылар имзаларын җыйган зат турындагы белешмәләрдә һәм (яисә) шушы зат, инициатив төркемнең вәкаләтле вәкиле тарафыннан имза кую датасында референдумда катнашучылар имзаларын җыйган зат, инициатив төркемнең вәкаләтле вәкиле белән махсус килештерелмәгән төзәтүләр булса, йә референдумда катнашучылар имзаларын җыйган зат, инициатив төркемнең вәкаләтле вәкиле турындагы белешмәләр имза кәгазендә тулы күләмдә күрсәтелмәгән булса яисә дөреслеккә туры килмәсә, йә референдумда катнашучылар  имзаларын җыйган зат турындагы белешмәләр аның үз кулы белән кертелмәгән йә кулдан язылмаган яисә карандаш белән язылган булса; ("з" пунктчасы 2014 елның 26 маендагы 41-ТРЗ номерлы, 2018 елның 7 июнендәге 38-ТРЗ номерлы  Татарстан Республикасы законнары редакциясендә)
и) "Россия Федерациясе гражданнары сайлау хокукларының һәм  референдумда катнашу хокукының төп гарантияләре турында" Федераль законның  9 нчы кушымтасы таләпләренә туры килми торган рәвештәге һәм (яисә) әлеге Законның 14 статьясындагы 2 пунктында  каралган таләпләрне үтәмичә әзерләнгән  имза кәгазендәге барлык референдумда катнашучылар  имзалары;

к) әлеге Законның  14 статьясындагы 4 пунктында каралган таләпләрне бозып җыелган  референдумда катнашучылар  имзалары;

л) референдумда катнашучылар  имзалары, әгәр имза кәгазенә референдумда катнашучылар турындагы белешмәләр имзалар куйган референдумда катнашучыларның үзләре тарафыннан һәм  шул имза кәгазенә кертелгән имзаларны  җыйган зат тарафыннан кертелмәгән булса, – әлеге статьяның 3 пункты  нигезендә тикшерүгә җәлеп ителгән эксперт бәяләмәсе нигезендә; ("л" пунктчасы 2014 елның 26 маендагы 41-ТРЗ номерлы Татарстан Республикасы Законы редакциясендә)
м) референдумда катнашучыларның имзаларын җыйган зат һәм (яисә) инициатив төркемнең вәкаләтле вәкиле тарафыннан имза кәгазе таныкланганнан соңрак имза кәгазенә кертелгән  референдумда катнашучылар имзалары;

н) имза кәгазендәге барлык референдумда катнашучылар имзалары, әгәр референдумда катнашучылар имзаларын җыйган затның таныклау язмасы инициатив төркем вәкаләтле вәкиленең таныклау язмасы кертелгәннән соңрак куелган булса. 
(8 пункт 2011 елның 20 декабрендәге 106-ТРЗ номерлы Татарстан Республикасы Законы редакциясендә)
9. Имза кәгазендә әлеге Закон таләпләренә туры килми торган тутырылган юл (тутырылган юллар) табылганда, шушы юлдагы (шул юллардагы) имза гына исәпкә алынмый, моңа әлеге  статьяның 8 пунктындагы "з", "и" һәм "н" пунктчаларында каралган очраклар керми. (9 пункт 2011 елның 20 декабрендәге 106-ТРЗ номерлы Татарстан Республикасы Законы редакциясендә)
10. Әгәр референдумда катнашучылар имзаларын тикшергәндә бер үк затның референдум үткәрү инициативасы белән чыгуны хуплаган берничә имзасы барлыгы ачыкланса, бер генә имза  дөрес дип таныла, ә калган имзалар гамәлгә яраксыз дип саналалар. (10 пункт 2011 елның 20 декабрендәге 106-ТРЗ, 2014 елның 26 маендагы 41-ТРЗ номерлы Татарстан Республикасы законнары редакциясендә)

11. Әгәр әлеге статьяның 8 пунктындагы "з", "и" һәм "н" пунктчалары нигезендә референдумда катнашучы имзасының дөрес түгеллеге яисә гамәлгә яраксызлыгы билгеләнмәгән булса, имза кәгазен төзегәндә референдумда катнашучы яисә имза кәгазен таныклаучы зат белән махсус килештерелгән төзәтүләр һәм ялгышлар референдумда катнашучы имзасын гамәлгә яраксыз дип тану өчен нигез була алмый. (11 пункт 2011 елның 20 декабрендәге                       106-ТРЗ номерлы Татарстан Республикасы Законы редакциясендә)
12. Инициатив төркем тәкъдим иткән имзаларны тикшерүне үткәргәндә, тикшерү өчен имзаларны сайлап алуны да кертеп, инициатив төркемнең кирәкле санда имзалар тапшырган вәкаләтле вәкилләренең барысы да катнашырга хокуклы. Тиешле тикшерү турында инициатив төркемнең референдум билгеләү өчен кирәкле имзалар санын тапшырган вәкаләтле вәкиленә хәбәр ителергә тиеш. 

13. Имзалар кәгазьләрен тикшерү тәмамланганнан соң йомгаклау беркетмәсе төзелә, анда референдумда катнашучыларның игълан ителгән имзалары саны, тапшырылган имзалары саны һәм тикшерелгән имзалары саны, шулай ук, нигезләре (сәбәпләре) күрсәтелеп, дөрес түгел һәм (яисә) гамәлгә яраксыз дип танылган имзалар саны күрсәтелә. (13 пункт 2008 елның 23 маендагы 23-ТРЗ номерлы Татарстан Республикасы Законы редакциясендә)
14. Беркетмәнең күчермәсе, муниципаль берәмлек сайлау комиссиясенең референдум уздыру турындагы мәсьәлә каралырга тиешле утырышына кадәр ике тәүлектән дә соңга калмыйча, инициатив төркемнең вәкаләтле вәкиленә тапшырыла. Әгәр муниципаль берәмлекнең сайлау комиссиясе тарафыннан башкарылган имзалар кәгазьләрен тикшерү әлеге Законның 16 статьясындагы 2 пунктының "в" пунктчасында каралган нәтиҗәләргә китерсә, инициатив төркемнең вәкаләтле вәкиле муниципаль берәмлекнең сайлау комиссиясендә йомгаклау беркетмәсенең күчермәсе белән бергә имзалар кәгазьләрен тикшерү ведомостьларының таныкланган күчермәләрен алырга хокуклы, аларда референдумда катнашучыларның имзаларын дөрес түгел һәм (яисә) гамәлгә яраксыз дип тануның төп нигезләре (сәбәпләре) һәм папканың, имза кәгазенең һәм шундый имзаларның һәрберсе булган имза кәгазендәге юлларның номерлары күрсәтелә, шулай ук тиешле имзаларны дөрес түгел һәм (яисә) гамәлгә яраксыз дип тану өчен нигез булган рәсми документларның күчермәләрен алырга хокуклы. Йомгаклау беркетмәсе муниципаль берәмлек сайлау комиссиясенең референдум уздыру инициативасын күрсәтү нәтиҗәләре турындагы карарына кушып куела. (14 пункт 2008 елның 23 маендагы 23-ТРЗ номерлы Татарстан Республикасы Законы редакциясендә)
16 статья. Референдум билгеләү турында карар кабул итү тәртибе
1. Референдум үткәрү инициативасы белән чыгу тәртибе әлеге Закон, муниципаль берәмлек уставы таләпләренә туры килгән очракта, муниципаль берәмлекнең сайлау комиссиясе инициатив төркем тарафыннан имзалар кәгазьләре һәм имзалар җыю йомгаклары турындагы беркетмә тапшырылганнан соң 15 көн эчендә имза кәгазьләрен, имзалар җыю йомгаклары турындагы беркетмәнең нөсхәсен һәм үз карарының күчермәсен муниципаль берәмлекнең вәкиллекле органына җибәрә. Муниципаль берәмлекнең сайлау комиссиясе карары күчермәсе шулай ук инициатив төркемгә дә җибәрелә.

2. Референдумны уздырудан баш тартылган очракта, муниципаль берәмлек сайлау комиссиясе референдум уздырудан баш тарту турында карар кабул иткән мизгелдән бер тәүлек эчендә инициатив төркемнең вәкаләтле вәкиленә, референдум уздырудан баш тартуның нигезләрен бәян итеп, тиешле карар күчермәсен бирергә тиеш. Референдумны уздырудан баш тарту нигезләре түбәндәгеләр була: 

а) референдумны билгеләү өчен тапшырылган документлар арасында референдум билгеләү өчен федераль закон, әлеге Закон нигезендә кирәкле документларның булмавы;

б) әгәр федераль законда башкасы билгеләнмәгән булса, референдум билгеләү өчен тапшырылган референдумда катнашучылар имзалары арасында закон нигезендә имзалар җыю тыелган урыннарда җыелган имзалар 10 проценттан артыграк булуы;
б1) референдум билгеләү өчен референдумда катнашучыларның 200 һәм аннан артык имзаларын тапшыру таләп ителсә, – тикшерү өчен сайлап алынган имзаларның гомуми саныннан 10 һәм аннан артык процент дөрес булмаган һәм (яисә) яраксыз имзаларны ачыклау, әгәр федераль закон белән башкасы билгеләнмәгән булса; ("б1" пунктчасы 2014 елның 26 маендагы 41-ТРЗ номерлы Татарстан Республикасы Законы белән кертелгән)
в) референдумда катнашучыларның референдум билгеләү өчен тапшырылган дөрес имзаларының саны җитәрлек булмавы; ("в" пунктчасы 2014 елның 26 маендагы 41-ТРЗ номерлы Татарстан Республикасы Законы редакциясендә)
г) инициатив төркем тарафыннан референдум фондын төземәү (әлеге Законның 46 статьясы нигезендә референдум фондын төзү мәҗбүри булмаган очраклардан тыш). Референдум фондында акчалар булмау референдум уздырудан баш тартуга нигез була алмый; 

д) инициатив төркемнең референдум уздыру инициативасы белән чыгу буенча, референдумда катнашучыларның имзаларын җыюны оештыру буенча үз эшчәнлеген, шулай ук референдумда билгеле бер нәтиҗәгә ирешүгә юнәлдерелгән эшчәнлеген финанслаганда, референдумның үз фонды акчаларыннан тыш, референдум фонды акчаларын тотуның әлеге Законда билгеләнгән иң чик күләменең 5 процентыннан артыгын тәшкил итүче бүтән акчалардан файдалануы;

е) инициатив төркемнең референдум уздыру инициативасы белән чыгу буенча, референдумда катнашучыларның имзаларын җыюны оештыру буенча үз эшчәнлеген, шулай ук референдумда билгеле бер нәтиҗәгә ирешүгә юнәлдерелгән эшчәнлеген финанслаганда, референдум фонды акчаларын тотуның әлеге Законда билгеләнгән иң чик күләменнән 5 проценттан арттырып җибәрүе;

ж) инициатив төркемнең "Россия Федерациясе гражданнары сайлау хокукларының һәм референдумда катнашу хокукының төп гарантияләре турында" Федераль законның 56 статьясындагы 1 яисә 11 пунктларында каралган чикләүләрне үтәмәве фактының суд карары белән билгеләнүе; 

з) инициатив төркем әгъзасының яисә вәкаләтле вәкиленең үз вазыйфаи яисә хезмәт урынындагы өстенлекләрдән берничә мәртәбә файдалануы. 

(2 пункт 2008 елның 23 маендагы 23-ТРЗ номерлы Татарстан Республикасы Законы редакциясендә)
3. Референдум үткәрүдән баш тарту сәбәпләренең әлеге статьяның 2 пунктында билгеләнгән исемлеге төгәл була. (3 пункт 2008 елның 23 маендагы 23-ТРЗ номерлы Татарстан Республикасы Законы редакциясендә)
4. Муниципаль берәмлек сайлау комиссиясе тәкъдим ителгән сорау буенча референдум уздырудан баш тарту турында карар кабул иткән очракта, тиешле инициатив төркем әгъзалары шушы карар кабул ителгән көннән ике ел дәвамында шундый ук эчтәлекле яисә формулировкалы сорау буенча референдум уздыру инициативасы белән кабат чыга алмыйлар. (4 пункт 2008 елның 23 маендагы 23-ТРЗ номерлы Татарстан Республикасы Законы редакциясендә)
5. Референдум уздыру инициативасын хуплап җыелган референдумда катнашучылар имзаларының кирәкле санда булуы муниципаль берәмлекнең вәкиллекле органы тарафыннан әлеге Законда каралган тәртиптә референдум билгеләү өчен нигез булып тора. 

17 статья. Җирле үзидарә органнары тарафыннан чыгарылган референдум уздыру инициативасын гамәлгә ашыру тәртибе

1. Муниципаль берәмлекнең вәкиллекле органы һәм җирле администрация башлыгы тарафыннан бергә чыгарылган референдум уздыру инициативасын муниципаль берәмлекнең вәкиллекле органы һәм җирле администрация башлыгы хокукый актлары белән рәсмиләштерә. 

2. Әлеге статьяның 1 пунктында күрсәтелгән хокукый актлар кабул итү тәртибе муниципаль берәмлек уставы һәм җирле үзидарә органнарының бүтән норматив хокукый актлары белән билгеләнә. 

18 статья. Референдумны билгеләү
1. Референдумны уздыру инициативасы белән чыгуның һәм аны гамәлгә ашыруның федераль законда, Татарстан Республикасы Конституциясендә, әлеге Законда һәм муниципаль берәмлекнең уставында билгеләнгән тәртибе һәм вакытлары үтәлгән булса, референдумны билгеләү һәм уздыру мәҗбүри.

2. Референдумга чыгарылу ихтималы булган сорауның асылы буенча җирле үзидарә органы тарафыннан карар кабул ителү әлеге сорау буенча референдум үткәрү мөмкинлеген кире какмый. 

3. Референдум федераль закон, Татарстан Республикасы Конституциясе, әлеге Закон, Татарстан Республикасының башка законы һәм муниципаль берәмлек уставы нигезендә муниципаль берәмлекнең вәкиллекле органы тарафыннан билгеләнә. Муниципаль берәмлекнең вәкиллекле органы референдумны муниципаль берәмлекнең вәкиллекле органына референдум уздыру инициативасы белән чыгу хакындагы документлар алынган көннән соң 30 көн эчендә билгеләргә тиеш. 

4. Әгәр күрсәтелгән вакытларда муниципаль берәмлекнең вәкиллекле органы тарафыннан референдум билгеләнмәсә, референдум гражданнарның, сайлау берләшмәләренең, муниципаль берәмлек башлыгының, Татарстан Республикасы дәүләт хакимияте органнарының, Татарстан Республикасы Үзәк сайлау комиссиясенең яисә прокурорның мөрәҗәгате нигезендә суд тарафыннан билгеләнә. Суд тарафыннан билгеләнгән референдум муниципаль берәмлек сайлау комиссиясе тарафыннан оештырыла, ә аны уздыруны Татарстан Республикасы дәүләт хакимиятенең башкарма органы яисә референдум уздыруны тәэмин итү йөкләмәсе суд тарафыннан салынган орган тәэмин итә. (4 пункт 2008 елның 23 маендагы          23-ТРЗ номерлы Татарстан Республикасы Законы редакциясендә)
5. Референдум бары тик якшәмбе көнгә генә билгеләнә ала. Бәйрәм алды көненә һәм эш көне булмаган бәйрәм көненә, эш көне булмаган бәйрәм көненең иртәгесенә, шулай ук эш көне дип игълан ителгән якшәмбе көнгә тавыш бирүне билгеләү рөхсәт ителми. Тавыш бирүне эш көне булмаган бәйрәм көненә, аннан алдагы көнгә, эш көне булмаган бәйрәм көненнән соңгы көнгә һәм билгеләнгән тәртиптә эш көне дип игълан ителгән якшәмбегә билгеләү рөхсәт ителми. (5 пункт 2013 елның 18 октябрендәге 82-ТРЗ номерлы Татарстан Республикасы Законы редакциясендә)
6. Референдумда тавыш бирүне үткәрү көне, билгеләнгән тавыш бирү көненә 25 көннән дә соңга калмыйча, муниципаль берәмлекнең вәкиллекле органы карары белән референдум үткәрүне дәүләт хакимияте органнарына яисә җирле үзидарә органнарына билгеләнгән сайлауларда тавыш бирү көне йә бүтән билгеләнгән референдумда тавыш бирү көне белән бергә уздыру максатларында соңрак вакытка (ләкин 90 көннән дә соңракка түгел) күчерелергә мөмкин.

7. Әлеге статьяның 6 пункты нигезендә референдум билгеләү турындагы, шулай ук референдумда тавыш бирү көнен күчерү турындагы карар массакүләм мәгълүмат чараларында, шул карар кабул ителгәннән соң биш көннән дә соңга калмыйча, рәсми рәвештә бастырып чыгарылырга тиеш.

III бүлек. Референдум комиссияләре 
19 статья. Референдум комиссияләре системасы һәм статусы
1. Референдум әзерләүне һәм уздыруны түбәндәге референдум комиссияләре башкаралар:

муниципаль берәмлекнең сайлау комиссиясе ;

участок комиссияләре.
(1 пункт 2013 елның 18 октябрендәге 82-ТРЗ номерлы Татарстан Республикасы Законы редакциясендә)
2. Референдум комиссияләре гражданнарның референдумда катнашу хокукын гамәлгә ашыруны һәм яклауны тәэмин итәләр. 

3. Референдум комиссияләре референдум кампаниясе чорында үзләренә федераль закон, әлеге Закон бозылу турында алынган мөрәҗәгатьләрне үз компетенцияләре чикләрендә карарга, бу мөрәҗәгатьләр буенча тикшерүләр үткәрергә тиеш һәм мөрәҗәгать җибәргән затларга биш көн эчендә, әмма тавыш бирергә бер көннән дә соңга калмыйча, ә тавыш бирү көнендә яисә тавыш биргән көннең иртәгесендә алынган мөрәҗәгатьләр буенча кичекмәстән язма җаваплар бирергә тиеш. Әгәр мөрәҗәгатьләрдәге фактлар өстәмә тикшерелүне таләп итсә, алар буенча карарлар ун көннән дә соңга калмыйча кабул ителә. Әгәр мөрәҗәгатьтә инициатив төркемнең закон бозуы күрсәтелсә, бу инициатив төркем яисә аның вәкаләтле вәкилләре алынган мөрәҗәгать турында кичектергесез хәбәр ителергә тиеш һәм мөрәҗәгатьнең асылы буенча аңлатма бирергә хокуклы. 

4. Референдум комиссияләре закон бозуларны тиешенчә тикшерүләрне һәм кисәтүне үткәрү турындагы тәкъдимнәр белән, шул исәптән әлеге статьяның 3 пунктында күрсәтелгән мөрәҗәгатьләргә бәйле рәвештә дә, хокук саклау органнарына, башкарма хакимият органнарына мөрәҗәгать итәргә хокуклы. Күрсәтелгән органнар федераль закон нигезендә биш көн эчендә, күрсәтмә тавыш бирү көненә биш һәм кимрәк көн кала алынса, – тавыш бирү көненә бер көннән дә соңга калмыйча, ә тавыш бирү көнендә яисә тавыш биргән көннең иртәгесендә кичекмәстән, – шушы хокук бозуларны кисәтү буенча чаралар күрергә һәм нәтиҗәләре хакында мөрәҗәгать иткән референдум комиссиясенә хәбәр итәргә тиеш. Күрсәтмәдәге фактлар өстәмә тикшерүне таләп итсә, күрсәтелгән чаралар федераль закон нигезендә ун көннән дә соңга калмыйча күрелә.

41. Инициатив төркем федераль законны, әлеге Законны бозган очракта, референдумның тиешле комиссиясе бу инициатив төркемгә кисәтү ясарга хокуклы, бу кисәтү массакүләм мәгълүмат чаралары аша йә башка ысул белән референдумда катнашучылар игътибарына җиткерелә. (4 пункт 2008 елның 23 маендагы              23-ТРЗ номерлы Татарстан Республикасы Законы белән кертелгән)
5. Референдум комиссияләре референдумда катнашучыларны референдум әзерләүгә һәм үткәрүгә бәйле гамәлләрне башкару вакытлары һәм тәртибе турында, референдум кампаниясе барышы хакында мәгълүмат белән тәэмин итәләр.

6. Югарырак референдум комиссиясенең үз компетенциясе чикләрендә кабул ителгән карарлары түбәнгерәк референдум комиссияләре өчен мәҗбүри.

7. Референдум комиссиясенең законга каршы килә торган йә билгеләнгән компетенцияне арттырып кабул ителгән карары референдумның югарырак комиссиясе яисә суд тарафыннан юкка чыгарылырга тиеш. Мондый чакта референдумның югарырак комиссиясе мәсьәләнең асылы буенча карар кабул итәргә яисә карары юкка чыгарылган түбәнгерәк референдум комиссиясенә кабат карау өчен тиешле материалларны җибәрергә хокуклы. Референдумның түбәнгерәк комиссиясе мәсьәләне кабат карамаган очракта, әлеге мәсьәләнең асылы буенча карарны референдумның югарырак комиссиясе кабул итәргә хокуклы. (7 пункт 2008 елның 23 маендагы 23-ТРЗ номерлы Татарстан Республикасы Законы редакциясендә)
8. Референдум комиссияләре үз компетенцияләре чикләрендә дәүләт хакимияте органнарыннан һәм җирле үзидарә органнарыннан бәйсез була.

9. Референдум комиссияләренең үз компетенцияләре чикләрендә кабул ителгән карарлары һәм башка актлары башкарма хакимият органнары, дәүләт учреждениеләре, җирле үзидарә органнары, сайлау берләшмәләре, иҗтимагый берләшмәләр, оешмалар, урындагы затлар һәм референдумда катнашучылар өчен мәҗбүри. Референдум комиссияләренең карарлары һәм башка актлары дәүләт теркәве узмаска тиеш. 

10. Муниципаль берәмлекнең сайлау комиссиясе үз эшчәнлеген, референдум үткәрүне тәэмин итүгә бүлеп бирелгән җирле бюджет акчаларыннан файдалану турында Россия Федерациясе законнарында билгеләнгән тәртиптә хисап тапшыра.

11. Дәүләт органнары, җирле үзидарә органнары, дәүләт һәм муниципаль учреждениеләр, шулай ук аларның урындагы затлары референдум комиссияләренә вәкаләтләрен гамәлгә ашыруда ярдәм күрсәтергә, аерым алганда, түләүсез нигездә тиешле биналар бирергә, шул исәптән документацияне архивка тапшырганчы саклау йә әлеге Законда билгеләнгән саклау вакытлары узгач юкка чыгару өчен биналар бирергә, бирелгән биналарны һәм күрсәтелгән документацияне саклауны тәэмин итәргә, шулай ук түләүсез нигездә транспорт чаралары, элемтә чаралары, техник җиһазлар бирергә тиеш. 
111. Референдумда катнашучы инвалидларның, кресло-коляскаларда йөрүче һәм сукырларны йөртә торган этләрдән файдаланучы инвалидларны да кертеп, референдумда катнашучыларның тиешле территориядәге исәбе турында инвалидлык төркемнәре буенча һәм организмның күрү (сукырлар, начар күрүчеләр), ишетү (ишетмәүчеләр), терәк-хәрәкәт аппараты (аяк-кул функцияләре нык бозылган затлар) функцияләре көчле бозылу буенча белешмәләр “Россия Федерациясе гражданнарының сайлау хокукларының һәм референдумда катнашу хокукының төп гарантияләре турында” Федераль закон нигезендә Россия Федерациясе Пенсия фонды тарафыннан федераль инвалидлар реестры белешмәләре нигезендә тиешле ай эчендә һәр елның 1 гыйнварына һәм 1 июленә торышы буенча түбәндәгеләргә тапшырыла:

а) Татарстан Республикасы буенча – Россия Федерациясе Үзәк сайлау комиссиясенә;

б) Татарстан Республикасы муниципаль берәмлекләре буенча – Татарстан Республикасы Үзәк сайлау комиссиясенә.

(111 пункт 2018 елның 7 июнендәге 38-ТРЗ номерлы Татарстан Республикасы Законы белән кертелгән)

112. Татарстан Республикасы башкарма хакимиятенең инвалидларны социаль яклау һәм аларга  социаль ярдәм өлкәсендәге органы “Россия Федерациясе гражданнарының сайлау хокукларының һәм референдумда катнашу хокукының төп гарантияләре турында” Федераль закон нигезендә референдум комиссияләренә, организм функцияләренең көчле бозылуын исәпкә алып, инвалид булган Россия Федерациясе гражданнарының референдумда катнашу хокукын тәэмин итү эшендә, шулай ук алар арасында төзелә торган килешү нигезендә әлеге гражданнарга кирәкле ярдәм күрсәтүдә булышырга тиеш. (112 пункт 2018 елның 7 июнендәге 38-ТРЗ номерлы Татарстан Республикасы Законы белән кертелгән)
12. Устав (җыелма) капиталында Россия Федерациясе, Россия Федерациясе субъектлары һәм (яисә) муниципаль берәмлекләр өлеше (кертеме) референдум билгеләү турында карар рәсми басылып чыккан көнгә 30 проценттан артыграк булган оешмалар, аларның вазыйфаи затлары референдум комиссияләренә үз вәкаләтләрен гамәлгә ашыруда ярдәм итәргә, аерым алганда, транспорт чаралары, элемтә чаралары, техник җайланмалар, урыннар бирергә тиеш. (12 пункт 2008 елның 23 маендагы 23-ТРЗ номерлы Татарстан Республикасы Законы редакциясендә)
13. Теле- һәм (яисә) радиотапшыруларны гамәлгә ашыручы дәүләт һәм муниципаль оешмалар һәм  дәүләт, муниципаль вакытлы матбугат басмалары редакцияләре референдум комиссияләренә Федераль законда, әлеге Законда  билгеләнгән тәртиптә референдумда катнашучыларга хәбәр итү өчен эфир вакытын, шулай ук аларның карарларын бастырып чыгару һәм башка басма мәгълүматны урнаштыру өчен матбугат мәйданын түләүсез бирергә тиеш. Бу чакта телерадиотапшыруларны гамәлгә ашыручы оешмаларның һәм вакытлы матбугат басмалары редакцияләренең чыгымнары әлеге оешмаларның һәм редакцияләрнең эшчәнлек нәтиҗәләренә кертелә. (13 пункт 2010 елның 14 октябрендәге                 72-ТРЗ номерлы Татарстан Республикасы Законы редакциясендә)
14. Дәүләт органнары, җирле үзидарә органнары, иҗтимагый берләшмәләр, теле- һәм (яисә) радиотапшыруларны гамәлгә ашыручы барлык милек рәвешләрендәге оешмалар (алга таба – телерадиотапшырулар оешмалары), вакытлы матбугат басмалары редакцияләре, шулай ук күрсәтелгән органнарның һәм оешмаларның урындагы затлары биш көн эчендә, әгәр мөрәҗәгать тавыш бирү көненә кадәр биш көн һәм аннан да азрак кала алынса, – тавыш бирәсе көнгә кадәрге көннән дә соңга калмыйча, ә тавыш бирү көнендә яисә тавыш биргән көннең иртәгәсендә кичекмәстән – референдум комиссияләренә кирәкле белешмәләрне һәм материалларны бирергә, референдум комиссияләре мөрәҗәгатьләренә җаваплар бирергә тиеш. Күрсәтелгән белешмәләр һәм материаллар референдум комиссияләренә түләүсез бирелә. (14 пункт 2008 елның 23 маендагы 23-ТРЗ номерлы, 2010 елның 14 октябрендәге 72-ТРЗ номерлы Татарстан Республикасы законнары редакциясендә)
20 статья. Муниципаль берәмлекнең сайлау комиссиясе вәкаләтләре (статья 2013 елның 18 октябрендәге 82-ТРЗ номерлы Татарстан Республикасы Законы редакциясендә)
Референдум әзерләгәндә һәм  уздырганда муниципаль берәмлекнең  сайлау комиссиясе:

а) муниципаль берәмлек территориясендә гражданнарның референдумда катнашу хокукының  үтәлешен тикшереп тора;

б) муниципаль берәмлек территориясендә референдум әзерләүгә һәм  уздыруга, кирәкле басма продукция чыгаруга бәйле чараларны гамәлгә ашыруны тәэмин итә;
в) түбәнгерәк референдум комиссияләренә  хокукый, методик, оештыру-техник ярдәм күрсәтә;

г) инициатив төркемне терки;

д) муниципаль берәмлек территориясендә референдум мәсьәләләре буенча агитация үткәрү өчен инициатив төркем һәм референдумда катнашучыларның башка төркемнәре арасында эфир вакытын һәм матбугат мәйданын бүлүнең бердәм тәртибе үтәлешен тәэмин итү чараларын гамәлгә ашыра;

е) референдумда тавыш бирү бюллетене рәвешен һәм текстын, шулай ук референдумда катнашучылар исемлегенең һәм референдум әзерләүгә һәм  уздыруга бәйле башка документларның рәвешен раслый;
е1) “Россия Федерациясе гражданнарының сайлау хокукларының һәм референдумда катнашу хокукының төп гарантияләре турында” Федераль законда һәм әлеге Законда каралган очракларда референдумда тавыш бирү өчен бүтән участокта тавыш бирү таныклыгы текстын раслый, референдумда тавыш бирү өчен бүтән участокта тавыш бирү таныклыкларын әзерләүне тәэмин итә; (“е1” пунктчасы 2016 елның 18 июнендәге 45-ТРЗ номерлы Татарстан Республикасы Законы белән кертелгән)
ж) үз көчен югалткан. – 2014 елның 26 маендагы 41-ТРЗ номерлы Татарстан Республикасы Законы 
з) түбәнгерәк референдум комиссияләре мөһерләренең үрнәкләрен раслый;

и) референдум әзерләүне һәм уздыруны, референдум комиссияләренең эшчәнлеген финанс  белән тәэмин итүгә  җирле бюджеттан бирелгән акчаларны бүлә, күрсәтелгән акчаларның максатчан  кулланылуын тикшереп тора;

к) муниципаль берәмлек территориясендә референдум уздырганда тавыш бирү йомгакларын билгеләүнең, референдум нәтиҗәләрен ачыклауның бердәм тәртибе үтәлешен тәэмин итү чараларын гамәлгә ашыра;

л) муниципаль берәмлек территориясендә тавыш бирү йомгакларын һәм референдум нәтиҗәләрен бастырып чыгаруның бердәм тәртибе үтәлешен тәэмин итү чараларын гамәлгә ашыра;

м) референдум әзерләүгә һәм уздыруга бәйле мәсьәләләр буенча җирле үзидарә органнары хәбәрләрен тыңлый;

н) түбәнгерәк референдум комиссияләренең карарларына  һәм гамәлләренә (гамәл кылмавына) карата шикаятьләрне (гаризаларны) карый һәм  шикаятьләр (гаризалар) буенча дәлилле карарлар кабул итә;

о) референдумда катнашучыларны  референдум әзерләү һәм уздыру турындагы мәгълүмат белән тәэмин итә;

п) референдум комиссияләрен биналар, транспорт чаралары һәм элемтә чаралары белән тәэмин итүне тикшереп тора,  референдумны матди-техник тәэмин итүнең башка мәсьәләләрен карый;

р) федераль законнарда, әлеге Законда, Татарстан Республикасының башка законнарында, муниципаль берәмлек уставында билгеләнгән бүтән вәкаләтләрне гамәлгә ашыра.
21 статья. Участок комиссияләренең вәкаләтләре (статья 2013 елның 18 октябрендәге 82-ТРЗ номерлы Татарстан Республикасы Законы редакциясендә)
Референдум әзерләгәндә һәм  уздырганда участок комиссиясе: 

а) участок комиссиясенең  адресы һәм телефон номеры турында, аның эш вакыты, шулай ук тавыш бирү көне, вакыты һәм урыны турында халыкка мәгълүмат бирә; 
б) референдумда катнашучыларның исемлеген төгәлләштерә, референдумда катнашучыларны шушы исемлек белән таныштыра, әлеге исемлектәге хаталар һәм төгәлсезлекләр турында гаризаларны карый һәм аңа тиешле үзгәрешләр кертү хакындагы мәсьәләләрне хәл итә; 

в) тавыш бирү өчен биналар, тавыш бирү әрҗәләрен һәм башка җайланмалар әзерләүне тәэмин итә;

г) югарырак референдум комиссиясеннән алынган белешмәләр нигезендә референдумда катнашучыларга референдум мәсьәләләре турында мәгълүмат бирүне тәэмин итә;

д) референдум участогы территориясендә референдум мәсьәләләре буенча агитация үткәрү тәртибенең үтәлешен тикшереп тора;
д1) “Россия Федерациясе гражданнарының сайлау хокукларының һәм референдумда катнашу хокукының төп гарантияләре турында” Федераль законда һәм әлеге Законда каралган очракларда бүтән участокта тавыш бирү таныклыклары бирә; (“д1” пунктчасы 2016 елның 18 июнендәге 45-ТРЗ номерлы Татарстан Республикасы Законы белән кертелгән)
е)  үз көчен югалткан. – 2014 елның 26 маендагы 41-ТРЗ номерлы Татарстан Республикасы Законы 
ж)  референдум участогында тавыш бирү көнендә тавыш бирүне, шулай ук вакытыннан алда тавыш бирүне оештыра; ("ж" пунктчасы 2014 елның 26 маендагы 41-ТРЗ номерлы Татарстан Республикасы Законы редакциясендә)
з) тавышлар санауны уздыра, референдум участогында тавыш бирү йомгакларын билгели, тавыш бирү йомгаклары турында беркетмә төзи һәм аны муниципаль берәмлекнең сайлау комиссиясенә тапшыра;
и) референдум участогында тавыш бирү йомгакларын игълан итә һәм тавыш бирү барышын күзәтеп баручы затларга тавыш бирү йомгаклары турындагы беркетмәнең таныкланган күчермәләрен бирә; 

к) әлеге Законны, башка законнарны бозуга карата шикаятьләрне (гаризаларны) үз вәкаләтләре чикләрендә карый һәм күрсәтелгән шикаятьләр (гаризалар) буенча дәлилле карарлар кабул итә;

л) референдум әзерләүгә һәм уздыруга бәйле документларны саклауны һәм югарырак референдум комиссиясенә тапшыруны тәэмин итә;

м) әлеге Закон нигезендә башка вәкаләтләрне гамәлгә ашыра.
22 статья. Референдум комиссияләре әгъзаларының статусы (статья 2008 елның 23 маендагы 23-ТРЗ номерлы Татарстан Республикасы Законы редакциясендә)
Референдум комиссияләренең хәлиткеч тавыш хокукына ия һәм киңәш бирү хокукына ия әгъзаларының статусы "Россия Федерациясе гражданнары сайлау хокукларының һәм референдумда катнашу хокукының төп гарантияләре турында" Федераль законның 29 статьясы белән билгеләнә. 

23 статья. Референдум комиссиясен тарату (статья 2008 елның 23 маендагы 23-ТРЗ номерлы Татарстан Республикасы Законы редакциясендә)
1. Референдум комиссиясе "Россия Федерациясе гражданнары сайлау хокукларының һәм референдумда катнашу хокукының төп гарантияләре турында" Федераль законның 31 статьясында билгеләнгән очракларда һәм тәртиптә таратыла.

2. Референдум комиссиясен тарату референдумның тиешле комиссиясенең киңәш бирү тавышы хокукына ия әгъзаларының вәкаләтләрен туктатуга китерми.

24 статья. Референдум комиссияләре эшчәнлегендә хәбәрдарлык 

1. Референдум комиссиясенең барлык утырышларында, шулай ук референдумда катнашучыларның тавышларын санаганда һәм референдумда катнашучыларның исемлекләре, бюллетеньнәр, бүтән участокта тавыш бирү таныклыклары, тавыш бирү йомгаклары турындагы беркетмәләр һәм җыелма таблицалар белән участок комиссиясе тарафыннан эш башкарылганда югарырак комиссия әгъзалары һәм аның аппараты хезмәткәрләре, инициатив төркемнең әгъзасы яисә вәкаләтле вәкиле катнашырга хокуклы. Комиссия утырышларында һәм референдум әзерләүгә, уздыруга бәйле күрсәтелгән документлар буенча комиссия тарафыннан эш башкарылганда катнашу өчен әлеге затларга өстәмә рөхсәт таләп ителми. Референдум комиссиясе күрсәтелгән затларга хәбәр итүне һәм үз утырышларына һәм референдумда катнашучылар тавышлары санала торган, референдум әзерләүгә, уздыруга бәйле күрсәтелгән документлар белән эш башкарыла торган бинага ирекле керү мөмкинлеген тәэмин итәргә тиеш. (1 пункт 2016 елның 18 июнендәге 45-ТРЗ номерлы Татарстан Республикасы Законы редакциясендә)
11. Комиссиянең барлык утырышларында һәм аның тарафыннан әлеге статьяның 1 пунктында күрсәтелгән документлар белән эш башкарылганда, әлеге статьяның 12 пунктында каралган очрактан тыш, массакүләм мәгълүмат чаралары вәкилләре катнашырга хокуклы. (11 пункт 2016 елның 18 июнендәге 45-ТРЗ номерлы Татарстан Республикасы Законы белән кертелгән)
12. Комиссия утырышларында аның тарафыннан тавыш бирү йомгаклары, референдум нәтиҗәләре билгеләнгәндә, шулай ук референдумда катнашучыларның тавышларын санаганда массакүләм мәгълүмат чаралары редакцияләрендә референдум билгеләү турындагы карар рәсми басылып чыккан (бастырып чыгарылган) көнгә кадәр кимендә ике ай кала төзелгән хезмәт шартнамәсе яисә түләүле граждан-хокукый шартнамә нигезендә эшләүче, әлеге статьяның                     112 пункты нигезендә аккредитацияләнгән массакүләм мәгълүмат чаралары вәкилләре катнашырга хокуклы. (12 пункт 2016 елның 18 июнендәге 45-ТРЗ номерлы Татарстан Республикасы Законы белән кертелгән)
2. Референдум комиссияләренең референдум әзерләүгә һәм уздыруга турыдан-туры бәйле карарлары дәүләт яисә муниципаль вакытлы басмаларда бастырып чыгарыла йә референдумда катнашучыларга бүтән юл белән хәбәр ителә, шулай ук башка массакүләм мәгълүмат чараларына федераль законда, әлеге Законда билгеләнгән күләмдә һәм вакытларда тапшырыла.

3. Тавыш бирү көнендә, шулай ук вакытыннан алда тавыш бирү көннәрендә участок комиссиясе эш башланган мизгелдән һәм югарырак референдум комиссиясе тарафыннан тавыш бирү йомгаклары турындагы беркетмәнең кабул итеп алынуы хакында хәбәр алынганга кадәр, шулай ук референдумда катнашучыларның тавышларын кабат санаганда референдум участокларында әлеге статьяның 1 һәм 12 пунктларында күрсәтелгән затлар, шулай ук күзәтүчеләр, чит ил (халыкара) күзәтүчеләре катнашырга хокуклы. (3 пункт 2014 елның 26 маендагы 41-ТРЗ номерлы, 2016 елның 18 июнендәге 45-ТРЗ номерлы Татарстан Республикасы законнары редакциясендә)
4. Референдум уздырганда күзәтүчене инициатив төркем, референдум дәрәҗәсенә туры килә торган дәрәҗәдә яисә югарырак дәрәҗәдә төзелергә һәм теркәлергә тиешле иҗтимагый берләшмә билгеләп куя ала.Сайланулы вазыйфаи затлар, депутатлар, Россия Федерациясе субъектларының иң югары вазыйфаи затлары (Россия Федерациясе субъектлары дәүләт хакимиятенең иң югары башкарма органнары җитәкчеләре), җирле администрация башлыклары, турыдан-туры шушы вазыйфаи затлар буйсынуындагы затлар, судьялар, прокурорлар, “Россия Федерациясе гражданнарының сайлау хокукларының һәм референдумда катнашу хокукының төп гарантияләре турында” Федераль законның 29 статьясындагы 7 пункты нигезендә вәкаләтләре туктатып торылган комиссия әгъзаларыннан тыш, комиссияләрнең хәлиткеч тавыш хокукына ия әгъзалары күзәтүчеләр итеп билгеләнеп куела алмый. (4 пункт 2008 елның 23 маендагы           23-ТРЗ номерлы, 2016 елның 18 июнендәге 45-ТРЗ номерлы, 2018 елның 7 июнендәге 38-ТРЗ номерлы  Татарстан Республикасы законнары редакциясендә)
5. Хәрби частьтәге, хастаханәдәге, шифаханәдәге, ял йортындагы, шик астында һәм гаепләнүче буларак тотыла торган урыннардагы референдум участогында төзелгән участок комиссиясе бинасына, шулай ук бу референдум участогындагы тавыш бирү бинасына һәм референдумда катнашучыларның тавышларын санау үткәрелә торган бинага участок комиссиясенең барлык әгъзалары, әлеге статьяның 1 пунктында күрсәтелгән башка затлар, күзәтүчеләр өчен кереп йөрү мөмкинлеге тәэмин ителергә тиеш. (5 пункт 2008 елның 23 маендагы 23-ТРЗ номерлы, 2016 елның 18 июнендәге 45-ТРЗ номерлы Татарстан Республикасы законнары редакциясендә)
6. Күзәтүчеләр, чит ил (халыкара) күзәтүчеләре башка референдум комиссияләрендә, алар вакытыннан алда тавыш бирүне уздырганда, алар тавыш бирү йомгакларын билгеләгәндә, тавыш бирү йомгаклары турында тиешле беркетмәләр төзегәндә, шулай ук референдумда катнашучыларның тавышларын кабат санаганда катнашырга хокуклы. (6 пункт 2014 елның 26 маендагы 41-ТРЗ номерлы Татарстан Республикасы Законы редакциясендә)
7. Инициатив төркем, иҗтимагый берләшмә мәнфәгатьләрен чагылдыручы күзәтүченең вәкаләтләре алар тарафыннан бирелгән юлламада язма рәвештә таныкланырга тиеш. Юлламада күзәтүченең фамилиясе, исеме һәм атасының исеме, яшәү урыны адресы, күзәтүче җибәрелгән референдум участогының номеры, референдум комиссиясенең исеме күрсәтелә, шулай ук 4 пунктында каралган чикләүләрнең булмавы турында язып куела. Күзәтүче турында нинди дә булса өстәмә белешмәләрне күрсәтү, күзәтүчене инициатив төркем җибәргән очракта мөһер сугу таләп ителми. Әлеге документ паспортын яисә граждан паспортын алмаштыра торган документны күрсәткәндә генә дөрес була. (7 пункт 2008 елның 23 маендагы 23-ТРЗ номерлы, 2016 елның 18 июнендәге 45-ТРЗ номерлы Татарстан Республикасы законнары редакциясендә)
71. Участок комиссияләренә күзәтүчеләр билгеләп куйган инициатив төркем, әлеге статьяның 4 пунктында күрсәтелгән иҗтимагый берләшмә тавыш бирү (вакытыннан алда тавыш бирү) көненә кадәр өч көннән дә соңга калмыйча муниципаль берәмлекнең тиешле сайлау комиссиясенә билгеләнеп куелган күзәтүчеләр исемлеген тапшыра. Әлеге исемлектә һәр күзәтүченең фамилиясе, исеме һәм атасының исеме, яшәү урыны адресы, референдум участогының номеры, күзәтүче җибәрелгән комиссиянең исеме күрсәтелә. (71 пункт 2016 елның 18 июнендәге 45-ТРЗ номерлы Татарстан Республикасы Законы белән кертелгән)
8. Инициатив төркем, әлеге статьяның 4 пунктында күрсәтелгән иҗтимагый берләшмә һәр комиссиягә икедән күбрәк күзәтүче билгеләп куярга хокуклы түгел, алар тавыш бирү бинасында чиратлашып күзәтергә хокуклы. Бер үк зат бер генә комиссиягә күзәтүче булып билгеләнеп куелырга мөмкин. Әлеге статьяның 7 пунктында күрсәтелгән юллама күзәтүче тарафыннан үзе билгеләнеп куелган комиссиягә тавыш бирү (вакытыннан алда тавыш бирү) көненә кадәрге көндә йә тавыш бирү (вакытыннан алда тавыш бирү) көнендә тапшырылырга тиеш. Участок комиссиясенә юллама әлеге статьяның 71 пунктында каралган исемлектә күрсәтелгән күзәтүче тарафыннан гына тапшырылырга мөмкин. “Россия Федерациясе гражданнарының сайлау хокукларының һәм референдумда катнашу хокукының төп гарантияләре турында” Федераль законда күрсәтелгәннәрдән гайре, тавыш бирү бинасында күзәтүчеләр булуга, тавыш бирүне үткәрүне, референдумда катнашучыларның тавышларын санауны, тавыш бирү йомгаклары турындагы беркетмәләрне төзүне күзәтүгә, шулай ук бу беркетмәләрнең күчермәләрен бирүгә кагылышлы башка чикләүләр билгеләү рөхсәт ителми. (8 пункт 2016 елның 18 июнендәге 45-ТРЗ номерлы Татарстан Республикасы Законы редакциясендә)
9. Күзәтүче түбәндәгеләргә хокуклы: 

а) референдумда катнашучыларның исемлекләре, бүтән участокта тавыш бирү таныклыклары бирү реестры, комиссиядәге бүтән участокта тавыш бирү таныклыклары, тавыш бирү бинасыннан читтә тавыш бирү турындагы гаризаларның (мөрәҗәгатьләрнең) реестры белән танышырга; ("а" пунктчасы 2016 елның 18 июнендәге 45-ТРЗ номерлы Татарстан Республикасы Законы редакциясендә)
б) тавыш бирү көнендә, шулай ук вакытыннан алда тавыш бирү көннәрендә тиешле референдум участогында тавыш бирү бинасында әлеге статьяның 3 пунктында күрсәтелгән чорда теләсә кайсы вакытта булырга; ("б" пунктчасы 2014 елның 26 маендагы 41-ТРЗ номерлы Татарстан Республикасы Законы редакциясендә)
б1) референдумда катнашучыларга референдумда тавыш бирү бюллетеньнәрен бирүне күзәтергә; ("б1" пунктчасы 2008 елның 23 маендагы 23-ТРЗ номерлы Татарстан Республикасы Законы белән кертелгән)
в) референдумда катнашучылар тавыш бирү бинасыннан читтә тавыш биргәндә катнашырга;

г) референдумда катнашучылар исемлегенә кертелгән гражданнарны, референдумда катнашучыларга бирелгән референдумда тавыш бирү бюллетеньнәрен, референдумда тавыш бирү өчен файдаланылган бюллетеньнәрне санауны күзәтергә; референдум участогында тавыш бирү бюллетеньнәрендә референдумда катнашучыларның тамгалары үзләренә күренерлек ераклыкта һәм шартларда референдумда катнашучылар тавышларын санауны күзәтеп торырга; референдумда катнашучылар тавышларын санаганда референдумда тавыш бирү өчен тутырылган яисә тутырылмаган теләсә кайсы бюллетень белән танышырга; референдум комиссиясенең тавыш бирү йомгаклары турында беркетмә һәм әлеге статьяның 3 пунктында күрсәтелгән чорда башка документларны төзүен күзәтергә;

д) участок комиссиясе рәисенә, ә ул булмаганда аны алыштыручы затка, тавыш бирүне оештыру мәсьәләләре буенча тәкъдимнәр һәм искәрмәләр белән мөрәҗәгать итәргә;

е) тиешле референдум комиссиясенең, түбәнгерәк референдум комиссиясенең тавыш бирү йомгаклары турындагы, референдум нәтиҗәләре турындагы беркетмәләре һәм аларга кушып бирелгән документлар белән танышырга, тиешле референдум комиссиясеннән күрсәтелгән беркетмәләрнең таныкланган күчермәләрен алырга; ("е" пунктчасы 2008 елның 23 маендагы 23-ТРЗ номерлы Татарстан Республикасы Законы редакциясендә)
ж) әлеге Законның 62 статьясында билгеләнгән тәртиптә референдум комиссиясенең гамәлләренә (гамәл кылмавына) карата югарырак референдум комиссиясенә, Татарстан Республикасы Үзәк сайлау комиссиясенә, Россия Федерациясенең Үзәк сайлау комиссиясенә яисә судка шикаять бирергә;

з) үзенең статусын һәм фамилиясен, исемен һәм атасының исемен, шулай ук референдум комиссиясенә күзәтүчене җибәргән иҗтимагый берләшмәнең исемен күрсәткән күкрәк тамгасын тагарга;

и) референдумда катнашучылар тавышларын кабат санаганда тиешле референдум комиссияләрендә катнашырга;
к) участок комиссиясенең рәисенә, рәис урынбасарына яисә секретарена алдан хәбәр итеп, тавыш бирү бинасында (участок комиссиясе рәисе билгеләгән урыннан) фотога һәм (яисә) видеога төшерергә. (“к” пунктчасы 2016 елның 18 июнендәге 45-ТРЗ номерлы Татарстан Республикасы Законы белән кертелгән)
10. Күзәтүче түбәндәгеләргә хокуксыз:

а) референдумда катнашучыларга референдумда тавыш бирү бюллетеньнәрен бирергә;

б) референдумда катнашучы өчен, шул исәптән аның үтенече буенча, референдумда тавыш бирү бюллетенен алганда аның урынына имза салырга;

в) референдумда катнашучы өчен, шул исәптән аның үтенече буенча, референдумда тавыш бирү бюллетенен тутырырга;

г) тавыш бирү яшеренлеген бозарлык гамәлләр кылырга;

д) референдум комиссиясенең хәлиткеч тавыш хокукына ия әгъзалары референдумда тавыш бирү бюллетеньнәрен санаганда турыдан-туры катнашырга;

е) референдум комиссиясе эшенә комачауларлык гамәлләр кылырга;

ж) референдумда катнашучылар арасында агитация эшләре алып барырга;

з) тиешле референдум комиссиясе карарлар кабул иткәндә катнашырга.

11. Массакүләм мәгълүмат чаралары вәкилләре, референдумны әзерләүне һәм уздыруны мәгълүмати яктыртканда катнашып, түбәндәгеләргә хокуклы:

а) үз көчен югалткан: – 2016 елның 18 июнендәге 45-ТРЗ номерлы; 

б) участок комиссиясенең тавыш бирү йомгаклары турындагы беркетмәсе белән, шулай ук тавыш бирү йомгаклары турындагы, референдум нәтиҗәләре турындагы башка референдум комиссияләренең беркетмәләре белән, шул исәптән кабат төзелгән беркетмәләр белән танышырга, тиешле референдум комиссиясеннән шушы беркетмәләрнең күчермәләрен алырга; (“б” пунктчасы 2016 елның 18 июнендәге 45-ТРЗ номерлы Татарстан Республикасы Законы редакциясендә)
в) агитация гамәлләрендә катнашырга, аларны уздыруны яктыртырга; 

г) үз көчен югалткан. – 2016 елның 18 июнендәге 45-ТРЗ номерлыТР Законы 
111. Әлеге статьяның 12 пунктында күрсәтелгән массакүләм мәгълүмат чаралары вәкилләре тавыш бирү көнендә, вакытыннан алда тавыш бирү көннәрендә тавыш бирү бинасында булырга, шулай ук, тиешле комиссиянең рәисенә, рәис урынбасарына яисә секретарена алдан хәбәр итеп, фотога һәм видеога төшерергә хокуклы. (111 пункт 2016 елның 18 июнендәге 45-ТРЗ номерлы Татарстан Республикасы Законы белән кертелгән)
112. Әлеге статьяның 12, 3, 111 пунктларында күрсәтелгән вәкаләтләрне гамәлгә ашыру өчен массакүләм мәгълүмат чаралары вәкилләре Россия Федерациясе Үзәк сайлау комиссиясе билгеләгән яисә аның йөкләмәсе буенча Татарстан Республикасы Үзәк сайлау комиссиясе тарафыннан билгеләнгән тәртиптә аккредитацияләнәләр. Күрсәтелгән вәкаләтләрне гамәлгә ашыру өчен аккредитацияләүгә гаризалар массакүләм мәгълүмат чаралары редакцияләре тарафыннан комиссиягә тавыш бирү (вакытыннан алда тавыш бирү) көненә кадәр өч көннән дә соңга калмыйча бирелергә тиеш. (112 пункт 2016 елның 18 июнендәге 45-ТРЗ номерлы Татарстан Республикасы Законы белән кертелгән)
113. Әлеге статьяның 112 пункты нигезендә аккредитацияләнгән массакүләм мәгълүмат чарасы вәкиленә, әгәр тиешле мәгълүматны бастырып чыгару (игълан итү) турындагы закон таләпләре үтәлгән булса, комиссия чарасын үткәрү хакында хәбәр ителгән дип санала. (113 пункт 2016 елның 18 июнендәге 45-ТРЗ номерлы Татарстан Республикасы Законы белән кертелгән)
12. Референдум комиссияләре беркетмәләренең һәм башка документларының күчермәләрен таныклау тиешле референдум комиссиясе рәисе яисә рәис урынбасары яки секретаре тарафыннан башкарыла. Бу чакта документ күчермәсен таныклаучы зат күрсәтелгән күчермәгә: "Дөрес" яисә "Күчермә дөрес" дип язып куя, имза сала, үз фамилиясен һәм инициалларын, күчермә таныкланган датаны һәм вакытны күрсәтә һәм тиешле референдум комиссиясенең мөһерен суга. (12 пункт 2008 елның 23 маендагы 23-ТРЗ номерлы Татарстан Республикасы Законы редакциясендә)
13. Чит ил (халыкара) күзәтүчеләре Россия Федерациясенә керү өчен федераль законда билгеләнгән тәртиптә рөхсәт алалар, Татарстан Республикасы дәүләт хакимияте органнарының, муниципаль берәмлек сайлау комиссиясенең чакыруы булганда, алар Россия Федерациясе Үзәк сайлау комиссиясе тарафыннан аккредитацияләнәләр. Чит ил (халыкара) күзәтүчеләренең эшчәнлеге федераль закон белән җайга салына.

25 статья. Референдум комиссияләренең эшчәнлеген оештыру

1.Муниципаль берәмлекнең сайлау комиссиясе эшчәнлеге федераль закон, Татарстан Республикасы Сайлау кодексы һәм әлеге Закон белән җайга салына. (1 пункт 2008 елның 23 маендагы 23-ТРЗ номерлы Татарстан Республикасы Законы редакциясендә)
2. Участок комиссияләренең эшчәнлеге коллегиаль рәвештә гамәлгә ашырыла. 

3. Билгеләнгән составының кимендә өчтән икесе төзелгәч, участок комиссиясе эшкә керешергә тулы хокуклы була. 

4. Участок комиссияләренең рәисләре, үз вазыйфаларына аларның хәлиткеч тавыш хокукына ия әгъзалары арасыннан билгеләп куела һәм вазыйфаларыннан муниципаль берәмлек сайлау комиссиясе тарафыннан азат ителә.

5. Участок комиссиясе рәисе урынбасары һәм секретаре аның беренче утырышында участок комиссиясенең хәлиткеч тавыш хокукына ия әгъзалары арасыннан яшерен тавыш бирү юлы белән сайлап куела.

6. Участок комиссиясе утырышлары аның рәисе тарафыннан кирәк очракларда чакырыла. Утырыш шулай ук участок комиссиясенең хәлиткеч тавыш хокукына ия әгъзаларының кимендә өчтән бере таләбе буенча һичшиксез үткәрелә.

7. Участок комиссиясенең хәлиткеч тавыш хокукына ия әгъзасы участок комиссиясенең барлык утырышларында да катнашырга тиеш.

8. Әгәр участок комиссиясе утырышында участок комиссиясенең хәлиткеч тавыш хокукына ия әгъзаларының билгеләнгән саныннан күпчелеге катнашса, ул утырыш тулы хокуклы була.

9. Участок комиссиясенең теләсә кайсы әгъзасының, шулай ук югарырак референдум комиссиясенең утырышта катнашучы теләсә кайсы әгъзасының таләбе буенча участок комиссиясе үз компетенциясенә керүче һәм расланган көн тәртибе нигезендә утырышта референдум комиссиясе тарафыннан каралучы теләсә кайсы мәсьәлә буенча тавыш бирүне уздырырга тиеш. 

10. Участок комиссиясе рәисе урынбасарын һәм секретарен вазыйфаларына сайлау йә вазыйфаларыннан азат итү турында, референдум әзерләүне һәм уздыруны финанс ягыннан тәэмин итү хакында, тавыш бирү йомгаклары турында участок комиссиясе карарлары участок комиссиясенең хәлиткеч тавыш хокукына ия әгъзаларының билгеләнгән саныннан күпчелек тавыш белән кабул ителә. Участок комиссиясе рәисе урынбасарын, секретарен вазыйфасыннан азат итү турындагы карар яшерен тавыш бирү юлы белән кабул ителә (шәхси гаризасы буенча эш урыныннан азат итү очрагыннан гайре), бу чакта участок комиссиясе рәисенең яңа урынбасарын, секретарен сайлау әлеге статьяда каралган тәртиптә башкарыла.

11. Участок комиссиясенең башка мәсьәләләр буенча карарлары участок комиссиясенең шунда катнашучы хәлиткеч тавыш хокукына ия әгъзаларының күпчелек тавышы белән кабул ителә.

12. Участок комиссиясе карар кабул иткәндә участок комиссиясенең хәлиткеч тавыш хокукына ия әгъзаларының “хуплап” һәм “каршы” бирелгән тавышлары саны тигез булган очракта, участок комиссиясе рәисенең (утырышта рәислек итүченең) тавышы хәлиткеч була.

13. Участок комиссиясе карарларына участок комиссиясе рәисе һәм секретаре (утырышта рәислек итүче һәм утырыш секретаре) имза сала.

14. Участок комиссиясенең әлеге комиссия тарафыннан кабул ителгән карар белән килешмәүче хәлиткеч тавыш хокукына ия әгъзалары үзләренең аерым фикерен язма рәвештә бәян итәргә хокуклы, ул участок комиссиясе беркетмәсендә һәм аның шушы фикере бәян ителүгә бәйле кушып бирелүче карарында чагылдырыла. Әгәр әлеге Закон нигезендә участок комиссиясенең шушы карары бастырып чыгарылырга (игълан ителергә) тиеш булса, аерым фикер участок комиссиясе карарына карата билгеләнгән тәртиптә бастырып чыгарылырга (игълан ителергә) тиеш. (14 пункт 2008 елның 23 маендагы 23-ТРЗ номерлы Татарстан Республикасы Законы редакциясендә)
15. Референдум комиссияләре гражданнарны референдум әзерләүгә һәм уздыруга, шулай ук референдум комиссияләренең вәкаләтләрен тәэмин итүгә бәйле эшләрне үтәүгә граждан-хокукый шартнамәләр нигезендә җәлеп итәргә мөмкин. (15 пункт 2008 елның 23 маендагы 23-ТРЗ номерлы Татарстан Республикасы Законы редакциясендә)
IV бүлек. Референдумда катнашучыларны теркәү (исәпкә алу), референдумда катнашучылар исемлекләрен төзү, референдум участокларын оештыру 

26 статья. Референдумда катнашучыларны теркәү (исәпкә алу) (статья 2016 елның 18 июнендәге 45-ТРЗ номерлы Татарстан Республикасы Законы редакциясендә)
1. Барлык референдумда катнашучылар теркәлергә (исәпкә алынырга) тиеш. 

2. Тиешле муниципаль берәмлек территориясендә яшәүче референдумда катнашучылар муниципаль районның, шәһәр округының җирле администрациясе башлыгы тарафыннан теркәлә (исәпкә алына). Референдумда катнашучыларның яшәү урыны тиешле территориядә булу факты (күчеп килергә мәҗбүр булганнарга карата – тиешле территориядә вакытлыча булу факты) референдумда катнашучыларны муниципаль берәмлек территориясендә теркәү (исәпкә алу) өчен нигез була. Күрсәтелгән факт Россия Федерациясе гражданнарын Россия Федерациясе чикләрендә булу урыны һәм яшәү урыны буенча теркәүне гамәлгә ашыручы органнар тарафыннан тапшырыла торган белешмәләр нигезендә билгеләнә. 

3. Референдумда катнашучылар – хәрби хезмәткәрләр, аларның гаилә әгъзалары һәм хәрби частьнең урнашу чикләрендә яшәүче референдумда башка катнашучылар хәрби часть командиры тарафыннан теркәлә (исәпкә алына). Хәрби частьнең тиешле хезмәте тарафыннан тапшырыла торган белешмәләр нигезендә билгеләнә торган референдумда катнашучыларның шушы категориясенең яшәү урыны хәрби частьнең урнашу чикләрендә булу факты аларны теркәү (исәпкә алу) өчен нигез була. 

4. “Россия Федерациясе гражданнарының сайлау хокукларының һәм референдумда катнашу хокукының төп гарантияләре турында” Федераль закон нигезендә Россия Федерациясе гражданнарын Россия Федерациясе чикләрендә булу урыны һәм яшәү урыны буенча теркәүне, Россия Федерациясе территориясендә Россия Федерациясе гражданының шәхесен таныклаучы документлар бирүне һәм алмаштыруны гамәлгә ашыручы органнар айга кимендә бер тапкыр үзләренең булу урыны буенча муниципаль районның, шәһәр округының җирле администрациясе башлыгына, гражданның түбәндәге персональ белешмәләрен: фамилиясен, исемен һәм атасының исемен, туган көнен, туган урынын, җенесен, гражданлыгын, яшәү урыны (күчеп килергә мәҗбүр булганнарга карата – булу урыны) адресын, шәхесне таныклаучы документ төрен, бу документның сериясен һәм номерын, документны биргән органның исемен яисә кодын, документны бирү көнен күрсәтеп, Россия Федерациясе гражданының паспортын бирү һәм алмаштыру, Россия Федерациясе гражданнарын яшәү урыны (күчеп килергә мәҗбүр булганнарга карата – булу урыны) буенча теркәү һәм теркәп исәпкә алудан төшерү, Россия Федерациясе гражданының паспортын билгеләнгән тәртипне бозып бирү фактлары турында белешмәләр тапшыра.

5. “Россия Федерациясе гражданнарының сайлау хокукларының һәм референдумда катнашу хокукының төп гарантияләре турында” Федераль закон нигезендә граждан хәле актларын теркәү органнары айга кимендә бер тапкыр үзләренең булу урыны буенча муниципаль районның, шәһәр округының җирле администрациясе башлыгына Россия Федерациясе гражданнарының вафат булуы фактлары турында белешмәләр тапшыра.

6. “Россия Федерациясе гражданнарының сайлау хокукларының һәм референдумда катнашу хокукының төп гарантияләре турында” Федераль закон нигезендә өч айга кимендә бер тапкыр хәрби исәпкә алуны гамәлгә ашыручы органнар хәрби хезмәткә чакырылган (контракт буенча кергән) (хәрби хезмәттән азат ителгән) Россия Федерациясе гражданнары турында, ә җинаять-үтәтү системасы органнары (учреждениеләре) суд хөкеме буенча ирегеннән мәхрүм итү урыннарындагы гражданнар хакында гражданның яшәү урыны буенча муниципаль районның, шәһәр округының җирле администрациясе башлыгына хәбәр итәләр.

7. “Россия Федерациясе гражданнарының сайлау хокукларының һәм референдумда катнашу хокукының төп гарантияләре турында” Федераль закон нигезендә суд, гражданны хокукка сәләтсез дип тану турында карарны, шулай ук элек суд тарафыннан хокукка сәләтсез дип танылган гражданны хокукка сәләтле дип тану хакында карарны кабул иткәч, кабул ителгән карар турында гражданның яшәү урыны буенча муниципаль районның, шәһәр округының җирле администрациясе башлыгына хәбәр итә.

8. Әлеге статьяның 4 – 7 пунктларында күрсәтелгән белешмәләр айга кимендә бер тапкыр муниципаль районның, шәһәр округының җирле администрациясе башлыгы тарафыннан Татарстан Республикасы Үзәк сайлау комиссиясенә референдумда катнашучылар регистрын булдыру һәм алып бару өчен тапшырыла.

9. Референдумда катнашучыларны теркәү һәм муниципаль берәмлек территориясендә теркәлгән референдумда катнашучыларның санын билгеләү, “Сайлаулар” ДАСтан файдаланып, һәр елның 1 гыйнварына һәм 1 июленә гамәлгә ашырыла.

10. “Россия Федерациясе гражданнарының сайлау хокукларының һәм референдумда катнашу хокукының төп гарантияләре турында” Федераль закон нигезендә референдумда катнашучыларны теркәү (исәпкә алу), теркәлгән референдумда катнашучыларның санын билгеләү, референдумда катнашучылар регистрын булдыру һәм алып бару Россия Федерациясе Үзәк сайлау комиссиясе тарафыннан раслана торган сайлаучыларны, референдумда катнашучыларны теркәүнең (исәпкә алуның) дәүләт системасы турындагы нигезләмәдә билгеләнгән тәртиптә гамәлгә ашырыла.      
11. Референдумда катнашучы үзе турында документлаштырылган мәгълүматтан (персональ белешмәләрдән), шул исәптән машинада укыла торган саклагычлардагы мәгълүматтан, тоткарлыксыз файдаланырга, әлеге мәгълүматның тулылыгын һәм дөреслеген тәэмин итү максатларында аны төгәлләштерергә хокуклы, шулай ук бу мәгълүматны кем һәм нинди максатларда файдалануын яисә файдаланганын, аның кем тарафыннан һәм кемгә бирелгәнлеген белергә хокуклы.
27 статья. Референдумда катнашучылар исемлекләрен төзү (статья 2016 елның 18 июнендәге 45-ТРЗ номерлы Татарстан Республикасы Законы редакциясендә)
1. Референдумда катнашучыларның хокукларын гамәлгә ашыру максатларында тиешле комиссияләр сайлаучыларны, референдумда катнашучыларны теркәүнең (исәпкә алуның) дәүләт системасыннан файдаланып алынган һәм әлеге статьяның 6 пункты нигезендә тапшырыла торган белешмәләр нигезендә референдумда катнашучылар исемлекләре төзи. 

2. Референдум участокларында референдумда катнашучылар исемлекләренә тавыш бирү көненә референдумда катнашу хокукына ия Россия Федерациясе гражданнары кертелә. 

3. Әгәр Россия Федерациясе халыкара шартнамәсе нигезендә чит ил гражданнары референдумда катнашу хокукына ия булсалар, референдум үткәргәндә референдумда катнашучылар исемлекләренә тавыш бирү көненә 18 яшькә җиткән һәм әлеге Законның 5 статьясындагы 3 пунктындагы гамәлләргә кагылышы булмаган, күрсәтелгән референдум үткәрелә торган муниципаль берәмлек территориясендә даими яшәүче чит ил гражданнары закон нигезендә кертелә. 

4. Референдумның конкрет участогында  Россия Федерациясе гражданын референдумда катнашучылар исемлегенә кертү өчен аның яшәү урынының шушы участок территориясендә булу факты, ә “Россия Федерациясе гражданнарының сайлау хокукларының һәм референдумда катнашу хокукының төп гарантияләре турында” Федераль законда, башка федераль законда, әлеге Законда каралган очракларда – гражданның әлеге участок территориясендә булу (вакытлыча булу) факты (гражданның референдумда катнашу хокукы булганда) йә гражданның бүтән участокта тавыш бирү таныклыгы булуы нигез булып тора. Гражданның яшәү йә булу (вакытлыча булу) урынының референдумның аерым бер участогы территориясендә булу факты Россия Федерациясе законнары нигезендә Россия Федерациясе гражданнарын Россия Федерациясе чикләрендә яшәү урыны һәм булу урыны буенча теркәп исәпкә алу органнары тарафыннан, ә “Россия Федерациясе гражданнарының сайлау хокукларының һәм референдумда катнашу хокукының төп гарантияләре турында” Федераль законда, башка федераль законда, әлеге Законда каралган очракларда – шуны эшләргә вәкаләтле органнар, оешмалар һәм вазыйфаи затлар тарафыннан билгеләнә. (4 пункт 2018 елның 7 июнендәге 38-ТРЗ номерлы Татарстан Республикасы Законы редакциясендә)
5. Тиешле муниципаль берәмлек территориясендә урнашкан хәрби частьләрдә, хәрби оешмаларда һәм учреждениеләрдә чакырылыш буенча хәрби хезмәт үтүче хәрби хезмәткәрләр, әгәр шушы хәрби хезмәткәрләрнең хәрби хезмәткә чакырылуга кадәрге яшәү урыны муниципаль берәмлек территориясендә булмаса, референдумда катнашучылар исемлекләренә кертелми һәм референдумда катнашучылар санын билгеләгәндә исәпкә алынмый. 

6. Референдумда катнашучылар турында белешмәләрне муниципаль районның, шәһәр округының җирле администрациясе башлыгы төзи һәм төгәлләштерә. Хәрби частьтәге референдумда катнашучылар – хәрби хезмәткәрләр, аларның гаилә әгъзалары һәм референдумда башка катнашучылар турында белешмәләрне, әгәр алар хәрби часть урнашкан территориядә яшәсәләр йә хәрби часть каршындагы хезмәт итү урыны буенча билгеләнгән тәртиптә теркәлгән булсалар, хәрби часть командиры төзи һәм төгәлләштерә. Вакытлыча булу урыннарындагы референдумда катнашучылар турында белешмәләрне референдум комиссиясенә референдумда катнашучы вакытлыча булган оешманың җитәкчесе тапшыра. Күрсәтелгән белешмәләр белешмәләрне тапшыруга вәкаләтле орган яисә вәкаләтле вазыйфаи зат тарафыннан территория комиссияләренә җибәрелә.

7. Референдумда катнашучылар исемлеге территория комиссиясе тарафыннан, шул исәптән “Сайлаулар” ДАСтан файдаланып, билгеләнгән рәвеш буенча белешмәләрне тапшыруга вәкаләтле орган яисә вәкаләтле вазыйфаи зат тарафыннан тапшырыла торган белешмәләр нигезендә һәр референдум участогы буенча аерым төзелә.

8. Референдумда катнашучылар турында белешмәләр тапшыручы затлар бу белешмәләрнең дөреслеге һәм тулылыгы өчен, шулай ук аларны вакытында тапшыру өчен җаваплы булалар.

9. Россия Федерациясе гражданы бары тик бер референдум участогында гына референдумда катнашучылар исемлегенә кертелә. Россия Федерациясе гражданын бер үк референдумда төрле референдум участокларында референдумда катнашучылар исемлекләренә кертү факты территория комиссиясе тарафыннан ачыкланганда, тиешле комиссия, референдумда катнашучылар исемлекләрен участок комиссияләренә тапшырганчы, әлеге исемлекләрдәге хаталарны яисә төгәлсезлекләрне бетерү эшләрен башкара.

10. Референдумда катнашучылар исемлеге ике нөсхәдә төзелә. Референдумда катнашучылар исемлегенә кертелә торган референдумда катнашучылар турындагы белешмәләр алфавит тәртибендә яисә бүтән тәртиптә (торак пунктлар, урамнар, йортлар, фатирлар буенча) урнаштырыла. Исемлектә референдумда катнашучының фамилиясе, исеме һәм атасының исеме, туган елы (18 яшьтә булса – өстәмә рәвештә туган көне һәм ае), яшәү урынының адресы күрсәтелә. Референдумда катнашучылар исемлегендә һәр алынган бюллетененә референдумда катнашучы тарафыннан имза салу, паспортының яисә граждан паспортын алмаштыра торган документының сериясен һәм номерын кую өчен, шулай ук референдумның һәр төре буенча суммар күрсәткечләрне кертү өчен һәм референдумда катнашучыга бюллетень биргән участок комиссиясе әгъзасына имза салу өчен урыннар булырга тиеш.

11. Референдумда катнашучылар исемлегенең беренче нөсхәсенә исемлекне төзегән комиссиянең рәисе һәм секретаре имза сала. Хәрби часть территориясендә оештырылган референдум участокларында референдумда катнашучылар исемлегенә участок комиссиясе рәисе һәм секретаре имза сала. Референдумда катнашучылар исемлеге тиешенчә территория комиссиясенең һәм (яисә) участок комиссиясенең мөһерләре белән таныклана. Референдумда катнашучылар исемлегенең икенче нөсхәсен төзү, куллану, аны тиешле участок комиссиясенә тапшыру, таныклау һәм төгәлләштерү тәртибе муниципаль берәмлекнең сайлау комиссиясе тарафыннан билгеләнә.
12. Тиешле территория комиссиясе референдумның конкрет участогының референдумда катнашучылар исемлегенең беренче нөсхәсен, тавыш бирү көненә кадәр 10 көннән дә соңга калмыйча, акт буенча участок комиссияләренә тапшыра. Участок комиссиясе референдумда катнашучылар исемлегенең беренче нөсхәсен аерым китапларга бүләргә хокуклы. Һәр шундый китап, тавыш бирү көненә кадәрге көннән дә соңга калмыйча, брошюралар итеп тегелергә һәм тиешле участок комиссиясенең мөһере һәм аның рәисенең имзасы белән таныкланырга тиеш.

13. Участок комиссиясе комиссияләрнең референдумда катнашучыларны теркәүче (исәпкә алучы) җирле үзидарә органнары, учреждениеләр һәм оешмалар белән үзара эшчәнлеген оештыруның билгеләнгән тәртибе нигезендә референдумда катнашучылар исемлеген төгәлләштерә. Референдумда катнашучыларның тикшерелгән һәм төгәлләштерелгән исемлеге, тавыш бирү көненә кадәрге көннән дә соңга калмыйча, участок комиссиясе рәисе һәм секретаре тарафыннан имзалана һәм участок комиссиясе мөһере белән таныклана.

14. Участок комиссиясе тавыш бирү көненә кадәр 10 көн кала референдумда катнашучыларны таныштыру һәм өстәмә төгәлләштерүләр өчен референдумда катнашучылар исемлеген тапшыра.

15. Референдумда катнашу хокукына ия Россия Федерациясе гражданы үзен референдумда катнашучылар исемлегенә кертү турындагы, үзе хакында референдумда катнашучылар исемлегенә кертелгән белешмәләрдәге теләсә нинди хата яисә төгәлсезлек турындагы гариза белән участок комиссиясенә мөрәҗәгать итәргә хокуклы. Мөрәҗәгать алынганнан соң 24 сәгать эчендә, ә тавыш бирү көнендә – ике сәгать эчендә, әмма тавыш бирү тәмамлану мизгеленнән дә соңга калмыйча, участок комиссиясе мөрәҗәгать итүче тарафыннан хәбәр ителгән белешмәләрне һәм тапшырылган документларны тикшерергә һәм йә хатаны яисә төгәлсезлекне бетерергә, йә гаризаны кире кагу хакында, аны кире кагу сәбәпләрен күрсәтеп, карар кабул итәргә, бу карарның таныкланган күчермәсен мөрәҗәгать итүчегә тапшырырга тиеш. Россия Федерациясе гражданын референдумда катнашучылар исемлегенә кертү турындагы гаризаны кире кагу хакында участок комиссиясе карарына карата югарырак комиссиягә яисә судка (участок комиссиясенең булу урыны буенча) шикаять белдерелергә мөмкин, алар шикаятьне (гаризаны) өч көн эчендә, ә тавыш бирү көненә кадәр өч көн һәм аннан да азрак вакыт калганда һәм тавыш бирү көнендә – кичекмәстән карарга тиеш. Шикаятьне (гаризаны) канәгатьләндерү турында карар кабул ителгән очракта, референдумда катнашучылар исемлегендә участок комиссиясе тарафыннан кичекмәстән төзәтмәләр ясала. Әлеге статьяның 11 пунктында каралган тәртиптә тиешле комиссияләр рәисләре һәм секретарьләре референдумда катнашучылар исемлегенә имза салганнан һәм аны шушы комиссияләрнең мөһерләре белән таныклаганнан соң, Россия Федерациясе гражданы референдумда катнашучылар исемлегеннән бары тик рәсми документлар, шул исәптән референдумда катнашучыны референдумның бүтән участогында референдумда катнашучылар исемлегенә кертү турында югарырак комиссия хәбәре нигезендә, шулай ук референдумда катнашучыга бүтән участокта тавыш бирү таныклыгы бирелгән очракта гына төшереп калдырыла. Референдумда катнашучылар исемлегендә, шулай ук “Сайлаулар” ДАС мәгълүмат базасында Россия Федерациясе гражданын исемлектән төшереп калдыру датасы, шулай ук мондый төшереп калдыруның сәбәбе күрсәтелә. Референдумда катнашучылар исемлегендәге язма участок комиссиясе рәисенең имзасы, ә бүтән участокта тавыш бирү таныклыгы бирелгәндә бүтән участокта тавыш бирү таныклыгы биргән комиссия әгъзасының имзасы белән, бу имзаны салган датаны күрсәтеп, таныклана. Һәр Россия Федерациясе гражданы тиешле участокта референдумда катнашучылар исемлегенә кертелгән референдумда катнашучылар хакындагы әлеге Законның 26 статьясындагы 4 пунктында күрсәтелгән белешмәләрнең үзгәрүе турында участок комиссиясенә хәбәр итәргә хокуклы.

16. Вакытлыча булу урыннарындагы, өзлексез циклда эшләүче предприятиеләрдә һәм эш (смена) дәвамлылыгын киметү мөмкин булмаган аерым төр эшләрдә эшләүче референдумда катнашучылар, шулай ук  хәрби часть урнашкан урыннан читтәге хәрби хезмәткәрләр арасыннан булган референдумда катнашучылар, участок комиссиясе карары белән, тавыш бирү көненә кадәр өч көннән дә соңга калмыйча участок комиссиясенә шәхсән бирелгән язмача гаризалары нигезендә аларның вакытлыча булу урыны буенча референдум участогында референдумда катнашучылар исемлегенә кертелергә мөмкин. Референдумда катнашучыны аның вакытлыча булу урыны буенча референдум участогында референдумда катнашучылар исемлегенә кертү турында мәгълүмат, шул исәптән “Сайлаулар” ДАС кулланып, әлеге референдумда катнашучының яшәү урыны буенча референдумда катнашучылар исемлегенә кертелгән референдум участогының  участок комиссиясенә тапшырыла. Участок комиссиясе референдумда катнашучылар исемлегенең тиешле юлында, референдум участогының номерын күрсәтеп, “__ номерлы референдум участогында референдумда катнашучылар исемлегенә кертелде” дигән тамга куя. (16 пункт 2018 елның 7 июнендәге 38-ТРЗ номерлы Татарстан Республикасы Законы редакциясендә)
17. Тавыш бирү тәмамланганнан соң һәм референдумда катнашучыларның тавышларын санау башланганнан соң референдумда катнашучылар исемлекләренә нинди дә булса үзгәрешләр кертү тыела.

18. Референдум нәтиҗәләре рәсми басылып чыкканнан соң референдумда катнашучылар исемлекләрендәге референдумда катнашучылар турындагы мәгълүматтан референдумда катнашучылар регистрында референдумда катнашучылар турындагы белешмәләрне төгәлләштерү өчен файдаланырга мөмкин.
28 статья. Референдум участоклары (статья 2013 елның 18 октябрендәге             82-ТРЗ номерлы  Татарстан Республикасы Законы редакциясендә)
1. Тавыш бирүне уздыру һәм референдумда катнашучыларның тавышларын санау өчен федераль закон, Татарстан Республикасы Сайлау кодексы нигезендә төзелгән бердәй сайлау участоклары, референдум участоклары файдаланыла. 

2. Референдумда катнашучылар вакытлыча була торган урыннарда (хастаханәләрдә, шифаханәләрдә, ял йортларында, вокзалларда, аэропортларда, шик белдерелгән һәм гаепләнүче затларны сак астында тоту урыннарында һәм вакытлыча була торган башка урыннарда) референдум участоклары муниципаль берәмлекнең сайлау комиссиясе тарафыннан ул билгеләгән срокка тавыш бирү көненә кадәр 30 көннән дә соңга калмыйча, ә аерым очракларда тавыш бирү көненә кадәр өч көннән дә соңга калмыйча төзелергә мөмкин. (2014 елның 26 маендагы 41-ТРЗ номерлы Татарстан Республикасы Законы редакциясендә)
3. Референдум участокларының исемлекләре, аларның чикләрен (әгәр референдум участогы торак пункт территориясе өлешендә төзелгән булса) йә торак пунктларның исемлеген (әгәр референдум участогы бер яисә берничә торак пункт территориясендә төзелгән булса) һәм участок комиссияләренең номерларын, урнашкан урыннарын һәм тавыш бирү биналарын күрсәтеп, муниципаль районның, шәһәр округының җирле администрациясе башлыгы тарафыннан тавыш бирү көненә кадәр 40 көннән дә соңга калмыйча бастырып чыгарылырга тиеш. Референдумда катнашучылар вакытлыча була торган урыннарда (хастаханәләрдә, шифаханәләрдә, ял йортларында, вокзалларда, аэропортларда, шик белдерелгән һәм гаепләнүче затларны сак астында тоту урыннарында һәм вакытлыча була торган башка урыннарда) төзелгән референдум участоклары турындагы мәгълүмат шушы учреждениеләрнең администрацияләре тарафыннан референдумда катнашучыларга җиткерелә һәм алар төзелгәннән соң ике көннән дә соңга калмыйча муниципаль берәмлекнең сайлау комиссиясе тарафыннан бастырып чыгарылырга тиеш.
V бүлек. Инициатив төркем статусы
29 статья. Вазыйфаи яисә хезмәт хәленә бәйле рәвештә чикләүләр (статья пункт 2008 елның 23 маендагы 23-ТРЗ номерлы Татарстан Республикасы Законы редакциясендә)
Референдумга әзерләнгәндә һәм аны уздырганда вазыйфаи яисә хезмәт хәленә бәйле рәвештә чикләүләр "Россия Федерациясе гражданнары сайлау хокукларының һәм референдумда катнашу хокукының төп гарантияләре турында" Федераль закон белән билгеләнә. 
30 статья. Инициатив төркем әгъзаларының статусы

Инициатив төркем әгъзалары һәм вәкаләтле вәкилләре референдум үткәрү ининциативасын күрсәтү һәм хуплау, референдум соравына теге яисә бу җавапны алу максатларында үзләренең вазыйфаи яисә хезмәти хәле өстенлегеннән файдаланырга хокуксыз.

31 статья. Референдумда катнашучыларның башка төркемнәрен төзү һәм аларның статусы 

1. Референдумда билгеле бер нәтиҗәгә ирешүгә ярдәм итәрлек эшчәнлекне гамәлгә ашыру максатларында, инициатив төркем белән бергә референдумда катнашучыларның бүтән төркемнәре дә төзелергә мөмкин. 

2. Референдумда катнашучылар төркеме инициатив төркем теркәлгәннән соң төзелергә мөмкин йә, әгәр референдум җирле үзидарә органнары инициативасы белән уздырылса, референдум билгеләү турындагы карар рәсми басылып чыкканнан соң төзелергә мөмкин, әмма тавыш бирү көненә кадәр 35 көннән дә соңга калмаска тиеш. Уставларында сайлауларда һәм (яисә) референдумнарда катнашу каралган һәм, законда каралган тәртиптә, референдум уздыру турындагы инициатива белән мөрәҗәгать иткән көнгә кадәр алты айдан да соңга калмыйча федераль теркәлгән иҗтимагый берләшмәләрнең җитәкче органнары, иҗтимагый берләшмәләрнең региональ бүлекләренең һәм башка структур бүлекчәләрнең җитәкче органнары, шулай ук Татарстан Республикасы территориясендәге сәяси партияләрнең, сәяси партияләрнең региональ бүлекләренең һәм башка структур бүлекчәләренең җитәкче органнары күрсәтелгән төркемнәр буларак эш итә ала. 

3. Референдумда катнашучылар төркеме әлеге төркемнең язма үтенечнамәсе нигезендә муниципаль берәмлекнең сайлау комиссиясе тарафыннан теркәлә, үтенечнамәдә референдумда катнашучылар төркеменең һәр әгъзасының һәм аның исеменнән эш итәргә вәкаләтле, шул исәптән финанс мәсьәләләре буенча вәкаләтле вәкилләрнең фамилиясе, исеме, атасының исеме, туу датасы һәм урыны, паспортының яисә граждан паспортын алыштыручы документының сериясе, номеры һәм аны бирү датасы, аны биргән органның исеме яисә коды, шулай ук яшәү урыны адресы күрсәтелә. Язма үтенечнамәгә референдумда катнашучылар төркеменең барлык әгъзалары имза салырга тиеш. 

4. Әлеге Законның инициатив төркемне, аның әгъзаларын һәм вәкаләтле вәкилләрен теркәгәннән соң инициатив төркем эшчәнлеген җайга салучы нигезләмәләре, әгәр федераль законда, әлеге Законда башкасы каралмаган булса, шулай ук референдумда катнашучыларның бүтән төркемнәренә дә, аларның әгъзаларына һәм вәкаләтле вәкилләренә дә кагыла.

VI бүлек. Гражданнарның референдум турында мәгълүмат алу һәм тарату хокуклары
32 статья. Референдумны мәгълүмати тәэмин итү
Референдумны мәгълүмати тәэмин итү референдумда катнашучыларга мәгълүмат бирүне, референдум сораулары буенча агитацияне үз эченә ала һәм гражданнарның аңлы рәвештә ихтыяр белдерүләренә, референдумның хәбәрдарлыгына ярдәм итә.

33 статья. Референдумда катнашучыларга мәгълүмат бирү
1. Референдумда катнашучыларга мәгълүмат бирүне дәүләт хакимияте органнары, җирле үзидарә органнары, референдум комиссияләре, массакүләм мәгълүмат чараларын чыгаруны гамәлгә ашыручы оешмалар, “Интернет” челтәре басмалары редакцияләре, физик һәм юридик затлар федераль закон, әлеге Закон нигезендә гамәлгә ашыралар. (1 пункт 2016 елның 18 июнендәге 45-ТРЗ номерлы Татарстан Республикасы Законы редакциясендә)
2. Массакүләм мәгълүмат чараларында урнаштырыла торган яисә башка төрле ысуллар белән таратыла торган мәгълүмат материалларының эчтәлеге объектив, дөрес булырга тиеш.

3. Референдумны әзерләү һәм үткәрү барышы турында, референдумда катнашу гамәлләрен башкаруның вакытлары һәм тәртибе турында, референдумнар хакындагы Россия Федерациясе законнары турында референдумда катнашучыларга мәгълүмат бирүне, шул исәптән массакүләм мәгълүмат чаралары аша да, референдум комиссияләре гамәлгә ашыра. Комиссияләр инвалидлар булган референдумда катнашучыларга мәгълүмат җиткерү буенча да кирәкле чаралар күрә. (3 пункт 2011 елның 1 августындагы 52-ТРЗ номерлы Татарстан Республикасы Законы редакциясендә)
4. Массакүләм мәгълүмат чаралары чыгаруны гамәлгә ашыручы оешмаларның, “Интернет” челтәре басмалары редакцияләренең федераль законнар нигезендә гамәлгә ашырыла торган референдумда катнашучыларга мәгълүмат бирү эшчәнлеге ирекле башкарыла. (4 пункт 2016 елның 18 июнендәге 45-ТРЗ номерлы Татарстан Республикасы Законы редакциясендә)
5. Мәгълүмат бирүче телепрограммаларда һәм радиопрограммаларда, вакытлы матбугат басмалары язмаларында, “Интернет” челтәре басмасының саннарында йә яңартылган саннарында референдумга бәйле чаралар уздыру турындагы хәбәрләр бары тик аерым мәгълүмат блогы рәвешендә, комментарийларсыз, бирелергә тиеш. Мондый мәгълүмат блоклары өчен инициатив төркем, референдумда катнашучыларның башка төркеме түләми. Аларда инициатив төркемгә, референдумда катнашучыларның башка төркеменә өстенлек бирелмәскә, шул исәптән аларның референдум үткәрүгә бәйле эшчәнлекләрен яктырту вакыты, мондый хәбәрләргә бирелгән матбугат мәйданының күләме буенча дискриминацияләү (хокукларны кысрыклау) рөхсәт ителмәскә тиеш. (5 пункт 2016 елның 18 июнендәге 45-ТРЗ номерлы Татарстан Республикасы Законы редакциясендә)
6. Референдумнар турындагы Россия Федерациясе законнары нигезендә референдумны мәгълүмати тәэмин итү эшчәнлегендә катнашучы (катнашкан) журналист, башка иҗади хезмәткәр, вазыйфаи зат, “Интернет” челтәре басмалары редакцияләре массакүләм мәгълүмат чараларын чыгаруны гамәлгә ашыручы оешманың тиешле референдум кампаниясе чорында һәм тиешле референдум кампаниясе беткәннән соң бер ел дәвамында администрация (эш бирүче) инициативасы белән эштән азат ителә алмый яисә үзләренең ризалыгыннан башка бүтән эшкә күчерелә алмый, моңа хезмәт турындагы законнар нигезендә аларга карата суд тәртибендә дәгъваланмаган йә суд тәртибендә законлы һәм нигезле дип танылган хөкем җәзасы бирелү очрагы керми. (6 пункт 2016 елның 18 июнендәге 45-ТРЗ номерлы Татарстан Республикасы Законы редакциясендә)
7. Тавыш бирү көнендә муниципаль берәмлек территориясендә тавыш бирү тәмамланган мизгелгә кадәр референдум нәтиҗәләре, тавыш бирү йомгаклары турындагы күрсәткечләрне бастырып чыгару (халыкка игълан итү), шул исәптән мондый күрсәткечләрне файдаланылуы аерым затлар даирәсе белән чикләнмәгән мәгълүмат-телекоммуникация челтәрендә ("Интернет" челтәрен дә кертеп) урнаштыру тыела. (7 пункт 2008 елның 23 маендагы 23-ТРЗ номерлы, 2011 елның 20 декабрендәге 106-ТРЗ номерлы Татарстан Республикасы Законы редакциясендә)
34 статья. Җәмәгатьчелек фикерен сорашып белешүләр
1. Референдумга бәйле рәвештә җәмәгатьчелек фикерен сораштыру нәтиҗәләрен бастырып чыгару (халыкка игълан итү) референдумда катнашучыларга мәгълүмат бирүнең бер төре булып тора. (1 пункт 2008 елның 23 маендагы                23-ТРЗ номерлы Татарстан Республикасы Законы редакциясендә)
2. Референдумга бәйле җәмәгать фикерен сораштырулар нәтиҗәләрен бастырып чыгарганда (халыкка җиткергәндә) массакүләм мәгълүмат чаралары редакцияләре, гражданнар һәм шушы нәтиҗәләрне бастырып чыгаручы (халыкка җиткерүче) оешмалар сораштыру үткәрүче оешманы, аны үткәрү вакытын, сораштырылганнар санын (аралап алуны), мәгълүмат җыю ысулын, сораштыру үткәрелгән урынны, сорауның төгәл бәян ителешен, мөмкин булган ялгышларны статистик бәяләүне, сораштыру үткәрүгә заказ биргән һәм шушы бастырып чыгарылган (халыкка җиткерелгән) материал өчен түләгән зат (затлар) күрсәтелә. (2 пункт 2008 елның 23 маендагы 23-ТРЗ номерлы Татарстан Республикасы Законы редакциясендә)
3. Тавыш бирү көненә кадәр биш көн эчендә, шулай ук тавыш бирү көнендә җәмәгатьчелек фикерен сораштыру нәтиҗәләрен, референдум нәтиҗәләренең фаразларын, референдум үткәрүгә бәйле бүтән төрле тикшеренүләрне бастырып чыгару (халыкка игълан итү), шул исәптән аларны файдаланылуы аерым затлар даирәсе белән чикләнмәгән мәгълүмат-телекоммуникация челтәрендә ("Интернет" челтәрен дә кертеп) урнаштыру тыела. (3 пункт 2011 елның 20 декабрендәге           106-ТРЗ номерлы Татарстан Республикасы Законы редакциясендә)
35 статья. Референдумны мәгълүмат белән тәэмин итү өчен файдаланыла торган телерадиотапшырулар оешмалары һәм вакытлы матбугат басмалары (статья 2008 елның 23 маендагы                 23-ТРЗ номерлы Татарстан Республикасы Законы редакциясендә)
1. Референдумны мәгълүмат белән тәэмин итү дәүләт, муниципаль һәм дәүләтнеке булмаган телерадиотапшырулар оешмаларын, дәүләт, муниципаль һәм дәүләтнеке булмаган вакытлы матбугат басмалары редакцияләрен файдаланып башкарыла.

2. Дәүләт хакимияте органнары, җирле үзидарә органнары тарафыннан бары тик аларның рәсми материалларын һәм хәбәрләрен, норматив хокукый актларын һәм бүтән актларын бастырып чыгару өчен генә гамәлгә куелган вакытлы матбугат басмаларында агитация материаллары, шулай ук инициатив төркем эшчәнлеген чагылдыручы редакцион материаллар бастырып чыгарыла алмый. 

3. Референдум сораулары буенча агитация алып бару өчен эфир вакыты, матбугат мәйданы бирергә тиешле муниципаль телерадиотапшырулар оешмалары, шулай ук муниципаль вакытлы матбугат басмалары исемлеге Татарстан Республикасы башкарма хакимиятенең массакүләм мәгълүмат чараларын теркәү функцияләрен башкаруга вәкаләтле органы тәкъдиме буенча муниципаль берәмлек сайлау комиссиясе тарафыннан бастырып чыгарыла. Күрсәтелгән исемлек муниципаль берәмлек сайлау комиссиясенә "Россия Федерациясе гражданнары сайлау хокукларының һәм референдумда катнашу хокукының төп гарантияләре турында" Федераль закон белән билгеләнгән тәртиптә һәм вакытларда тапшырыла.
4. “Россия Федерациясе гражданнарының сайлау хокукларының һәм референдумда катнашу хокукының төп гарантияләре турында” Федераль закон нигезендә җирле үзидарә органы, референдум билгеләү турында карар рәсми басылып чыккан (бастырып чыгарылган) көннән соң бишенче көннән дә соңга калмыйча, федераль башкарма хакимиятнең массакүләм мәгълүмат чараларын теркәү функцияләрен гамәлгә ашыруга вәкаләтле органының территориаль органына, референдум билгеләү хакындагы карар рәсми басылып чыккан (бастырып чыгарылган) көнгә кадәрге елда җирле бюджеттан эшчәнлекләренә бюджет ассигнованиеләре (шул исәптән субсидияләр рәвешендә) бүлеп бирелгән телерадиотапшырулар оешмаларына һәм вакытлы матбугат басмаларына карата мондый ассигнованиеләрнең төрен һәм күләмен күрсәтеп, “Россия Федерациясе гражданнарының сайлау хокукларының һәм референдумда катнашу хокукының төп гарантияләре турында” Федераль законның 47 статьясындагы 3 пунктындагы гамәлләргә кагылышы булган телерадиотапшырулар оешмаларының һәм вакытлы матбугат басмаларының исемлеген тапшыра. (4 пункт 2016 елның 18 июнендәге      45-ТРЗ номерлы Татарстан Республикасы Законы белән кертелгән)
36 статья. Референдум сораулары буенча агитация
1. Гражданнар, иҗтимагый берләшмәләр законда рөхсәт ителгән рәвешләрдә һәм законлы ысуллар белән референдум сораулары буенча агитация алып барырга хокуклы.

2. Референдум сораулары буенча агитация түбәндәгечә алып барылырга мөмкин:

а) телерадиотапшырулар оешмалары каналларында, вакытлы матбугат басмаларында һәм “Интернет” челтәре басмаларында; ("а" пунктчасы 2016 елның 18 июнендәге 45-ТРЗ номерлы Татарстан Республикасы Законы редакциясендә)
б) гавами агитация чараларын үткәрү юлы белән; ("б" пунктчасы 2008 елның 23 маендагы 23-ТРЗ номерлы Татарстан Республикасы Законы редакциясендә)
в) басма, аудиовизуаль һәм башка агитация материаллары бастырып чыгару һәм тарату юлы белән;

г) закон белән тыелмаган башка ысуллар ярдәмендә.

3. Инициатив төркем үз агитациясенең эчтәлеген, рәвешләрен һәм ысулларын мөстәкыйль билгели, аны мөстәкыйль алып бара, шулай ук законнарда билгеләнгән тәртиптә аны алып бару өчен башка затларны җәлеп итәргә хокуклы.

4. Референдум сораулары буенча агитация алып бару чыгымнары әлеге Законда билгеләнгән тәртиптә тиешле референдум фондлары акчалары исәбеннән генә гамәлгә ашырыла. 

5. Тавыш бирү көненә 18 яшькә җитмәгән затларны референдум сораулары буенча агитациягә җәлеп итү, шул исәптән мондый затларның сурәтләрен һәм әйткән сүзләрен агитация материалларында файдалану, тыела. (5 пункт 2008 елның 23 маендагы 23-ТРЗ номерлы Татарстан Республикасы Законы редакциясендә)
6. Түбәндәгеләргә референдум сораулары буенча агитация алып бару, теләсә нинди агитация материалларын чыгару һәм тарату тыела:

а) дәүләт хакимияте органнарына, башка дәүләт органнарына, җирле үзидарә органнарына;

б) дәүләт яисә сайланулы муниципаль вазыйфа биләүче затларга, дәүләт һәм муниципаль хезмәткәрләргә, сәяси партияләрдән гайре, барлык милек рәвешләрендәге оешмаларның идарә органнарының әгъзалары (иң югары идарә органы җыелыш булган оешмаларда – шушы оешмаларга җитәкчелек эшчәнлеген башкаручы органнар әгъзалары) булган затларга, әлеге статьяның 7 пунктында каралган очрактан гайре, үзләренең вазыйфаи яисә хезмәт бурычларын башкарганда һәм (яисә) үзенең вазыйфаи яки хезмәт хәле өстенлекләреннән файдаланып. Агитация материалында мондый затның вазыйфасын күрсәтү әлеге тыюны бозу булмый. ("б" пунктчасы 2008 елның 23 маендагы 23-ТРЗ номерлы, 2016 елның 18 июнендәге 45-ТРЗ номерлы Татарстан Республикасы законнары редакциясендә)
в) хәрби частьләргә, хәрби учреждениеләргә һәм оешмаларга;

г) хәйрия һәм дини оешмаларга, алар гамәлгә куйган оешмаларга, шулай ук дини берләшмәләр әгъзаларына һәм аларда катнашучыларга дини йолалар һәм гамәлләр башкарганда; ("г" пунктчасы 2008 елның 23 маендагы 23-ТРЗ номерлы Татарстан Республикасы Законы редакциясендә)
д) референдум комиссияләренә, референдум комиссияләренең хәлиткеч тавыш хокукына ия әгъзаларына;

е) әлеге Законның 5 статьясындагы 4 пунктында каралган очраклардан тыш, чит ил гражданнарына, гражданлыксыз затларга, чит ил юридик затларына;

ж) массакүләм мәгълүмат чараларын чыгаруны башкаручы оешмалар вәкилләренә һәм “Интернет” челтәре басмалары редакцияләре вәкилләренә - үз профессиональ эшчәнлекләрен башкарганда; ("ж" пунктчасы 2016 елның 18 июнендәге 45-ТРЗ номерлы Татарстан Республикасы Законы редакциясендә)
з) халыкара оешмаларга һәм халыкара иҗтимагый хәрәкәтләргә; ("з" пунктчасы 2008 елның 23 маендагы 23-ТРЗ номерлы Татарстан Республикасы Законы редакциясендә)
и) "Россия Федерациясе гражданнары сайлау хокукларының һәм референдумда катнашу хокукының төп гарантияләре турында" Федераль законның 56 статьясындагы 1 пунктында каралган чикләүләрне бозу факты референдум кампаниясен үткәрү чорында суд карары белән үзләренә карата билгеләнгән затларга. ("и" пунктчасы 2008 елның 23 маендагы 23-ТРЗ номерлы Татарстан Республикасы Законы белән кертелгән)
7. Дәүләт яисә сайланулы муниципаль вазыйфаларны биләүче затлар референдум сораулары буенча агитация уздырырга хокуклы, шул исәптән телерадиотапшырулар оешмалары каналларында һәм вакытлы матбугат басмаларында, агитация материаллары чыгарырга һәм таратырга хокуклы, әмма үзенең вазыйфаи яисә хезмәт хәле өстенлекләреннән файдаланырга хокуклы түгел.

8. Әлеге Закон нигезендә референдум мәсьәләләре буенча агитация үткәрү хокукына ия булмаган физик затның референдум мәсьәләләре буенча әйткән фикерләрен агитация материалларында куллану рөхсәт ителми. (8 пункт 2016 елның 18 июнендәге 45-ТРЗ номерлы Татарстан Республикасы Законы белән кертелгән)
9. Әлеге статьяның 8 пунктында күрсәтелмәгән физик затның референдум мәсьәләсе буенча әйткән фикерләрен агитация материалларында куллану бары тик шушы физик затның язма ризалыгы белән генә рөхсәт ителә. Мондый ризалыкны раслый торган документ референдум комиссиясенә әлеге Законның 42 статьясындагы 3 пункты нигезендә тапшырыла торган агитация материалларының нөсхәләре белән бергә тапшырыла. Агитация материалы телерадиотапшырулар оешмасы каналында йә вакытлы матбугат басмасында урнаштырылган очракта, күрсәтелгән документ референдум комиссиясенә аның таләбе буенча тапшырыла. (9 пункт 2016 елның 18 июнендәге 45-ТРЗ номерлы Татарстан Республикасы Законы белән кертелгән)
10. Референдум уздырганда агитация материалларында физик затның сурәтләрен куллану бары тик шушы физик затның язма ризалыгы белән генә рөхсәт ителә. Мондый ризалыкны раслый торган документ референдум комиссиясенә әлеге Законның 42 статьясындагы 3 пункты нигезендә тапшырыла торган агитация материалларының нөсхәләре белән бергә тапшырыла. Агитация материалы телерадиотапшырулар оешмасы каналында йә вакытлы матбугат басмасында урнаштырылган очракта, күрсәтелгән документ референдум комиссиясенә аның таләбе буенча тапшырыла. (10 пункт 2016 елның 18 июнендәге 45-ТРЗ номерлы Татарстан Республикасы Законы белән кертелгән)
37 статья. Агитация чоры

1. Агитация чоры инициатив төркемне теркәгән йә җирле үзидарә органнары инициативасы белән уздырыла торган референдумны билгеләү турындагы карар рәсми басылып чыккан көннән башлана. Агитация чоры тавыш бирү көненә кадәрге көннең җирле вакыт белән ноль сәгатендә туктатыла. (1 пункт 2008 елның 23 маендагы 23-ТРЗ номерлы, 2016 елның 18 июнендәге 45-ТРЗ номерлы Татарстан Республикасы законнары редакциясендә)
2. Телерадиотапшырулар оешмалары каналларында, вакытлы матбугат басмаларында һәм “Интернет” челтәре басмаларында референдум мәсьәләләре буенча агитация тавыш бирү көненә 28 көн кала башланган һәм тавыш бирү көненә кадәрге көннең җирле вакыт белән ноль сәгатендә туктатылган чорда үткәрелә. (2 пункт 2016 елның 18 июнендәге 45-ТРЗ номерлы Татарстан Республикасы Законы редакциясендә)
3. Референдум сораулары буенча агитация алып баруны тавыш бирү көнендә һәм аннан алдагы көндә үткәрү тыела.

4. Әлеге Закон нигезендә элек әзерләнгән һәм законда билгеләнгән тәртиптә әлеге Законның 42 статьясындагы 7 пунктында күрсәтелгән махсус урыннарга, әлеге Законның 42 статьясындагы 8 һәм 10 пунктлары нигезендә реклама конструкцияләренә яисә башка тотрыклы урнашкан объектларга урнаштырылган басма агитация материаллары (листовкалар, плакатлар һәм башка материаллар) тавыш бирү көнендә шул ук урыннарда сакланырга мөмкин. (4 пункт 2016 елның 18 июнендәге 45-ТРЗ номерлы Татарстан Республикасы Законы редакциясендә)
5. Кабат тавыш бирү үткәрелгән очракта, агитация чоры муниципаль берәмлекнең сайлау комиссиясе кабат тавыш бирү көнен билгеләгән көннән башлана һәм әлеге статьяның 2 пункты нигезендә тәмамлана. (5 пункт 2016 елның 18 июнендәге 45-ТРЗ номерлы Татарстан Республикасы Законы редакциясендә)
38 статья. Телерадиотапшырулар оешмалары каналларында, вакытлы матбугат басмаларында һәм “Интернет” челтәре басмаларында референдум мәсьәләләре буенча агитация алып баруның гомуми шартлары (статья исеме 2016 елның 18 июнендәге 45-ТРЗ номерлы Татарстан Республикасы Законы редакциясендә)
1. Дәүләт телерадиотапшыруларның дәүләт һәм муниципаль оешмалары һәм дәүләт, муниципаль вакытлы матбугат басмаларының редакцияләре инициатив төркемгә, референдумда катнашучыларның башка төркемнәренә референдум сораулары буенча агитация алып бару өчен федераль законда, әлеге Законда билгеләнгән тәртиптә бертигез шартлар тәэмин итәргә тиеш. 

Телерадиотапшыруларның муниципаль оешмалары каналларында эфир вакыты һәм күрсәтелгән муниципаль вакытлы матбугат басмаларында матбугат мәйданы инициатив төркемгә, референдумда катнашучыларның башка төркемнәренә түләүле нигездә, ә федераль законда, әлеге Законда каралган очракларда һәм тәртиптә шулай ук түләүсез нигездә (түләүсез эфир вакыты, түләүсез матбугат мәйданы) бирелә. Телерадиотапшыруларның башка оешмалары каналларында эфир вакыты һәм башка вакытлы матбугат басмаларында матбугат мәйданы әлеге Законда каралган тәртиптә инициатив төркемгә һәм референдумда катнашучыларның башка төркемнәренә түләүле бирелергә мөмкин. (икенче абзац 2010 елның 14 октябрендәге 72-ТРЗ номерлы Татарстан Республикасы Законы редакциясендә)
2. Берничә референдум кампаниясе бер үк вакытта үткәрелгән һәм телерадиотапшырулар оешмаларының каналларында һәм вакытлы матбугат басмаларында шушы кампанияләрдә референдум алып бару вакыты бер үк вакытка туры килгән очракта, түләүсез эфир вакытының һәм түләүсез матбугат мәйданының гомуми күләме телерадиотапшырулар оешмасының, вакытлы матбугат басмасы редакциясенең шуңа ризалыгыннан башка арттырылмый.

3. Референдум кампаниясе башланырга кимендә бер ел кала теркәлгән  массакүләм мәгълүмат чараларын чыгаруны гамәлгә ашыручы дәүләтнеке булмаган телерадиотапшырулар оешмалары, дәүләтнеке булмаган вакытлы матбугат басмалары редакцияләре һәм “Интернет” челтәре басмалары редакцияләре, күрсәтелгән оешмалар һәм редакцияләр әлеге статьяның 4 һәм 5 пунктларында каралган таләпләрне үтәгән очракта, инициатив төркемгә һәм референдумда катнашучыларның башка төркемнәренә түләүле эфир вакыты, түләүле матбугат мәйданы бирергә, “Интернет” челтәре басмаларында агитация материалларын урнаштыру буенча түләүле хезмәтләр күрсәтергә хокуклы. Дәүләтнеке булмаган башка телерадиотапшырулар оешмалары, дәүләтнеке булмаган бүтән вакытлы матбугат басмалары редакцияләре, “Интернет” челтәре басмалары редакцияләре инициатив төркемгә һәм референдумда катнашучыларның башка төркемнәренә эфир вакыты, матбугат мәйданы бирергә хокуксыз. (3 пункт 2016 елның 18 июнендәге 45-ТРЗ номерлы Татарстан Республикасы Законы редакциясендә)
4. Дәүләтнеке булмаган телерадиотапшырулар оешмалары, дәүләтнеке булмаган вакытлы матбугат басмалары редакцияләре һәм “Интернет” челтәре басмалары редакцияләре тарафыннан бирелә торган эфир вакыты, матбугат мәйданы, агитация материалларын урнаштыру буенча күрсәтелә торган хезмәтләр өчен түләү шартлары инициатив төркемгә һәм референдумда катнашучыларның башка төркемнәренә бертөрле булырга тиеш. Бу таләп инициатив төркемгә керүче гражданнар тарафыннан гамәлгә куелган дәүләтнеке булмаган вакытлы матбугат басмалары редакцияләренә, “Интернет” челтәре басмалары редакцияләренә кагылмый. (4 пункт 2016 елның 18 июнендәге 45-ТРЗ номерлы Татарстан Республикасы Законы редакциясендә)
5. Референдум үткәргәндә эфир вакыты, матбугат мәйданы, агитация материалларын урнаштыру буенча хезмәт күрсәтүләр өчен түләүнең күләме (Россия Федерациясе валютасында) һәм башка шартлары турында белешмәләр телерадиотапшырулар оешмасы, вакытлы матбугат басмасы редакциясе, “Интернет” челтәре басмасы редакциясе тарафыннан чыгарылырга һәм, беренче агитация материалын чыгару көненә кадәр бер көннән дә соңга калмыйча, аларны чыгару көне һәм чыганагы турындагы мәгълүмат, теркәү номеры һәм массакүләм мәгълүмат чарасын теркәү хакында таныклык бирү көне турындагы белешмәләр һәм референдум мәсьәләләре буенча агитация алып бару өчен эфир вакыты, матбугат мәйданы бирү, “Интернет” челтәре басмасында агитация материалларын урнаштыру буенча хезмәтләр күрсәтү әзерлеге хакындагы хәбәрнамә белән бергә муниципаль берәмлекнең сайлау комиссиясенә тапшырылырга тиеш. (5 пункт 2016 елның 18 июнендәге 45-ТРЗ номерлы Татарстан Республикасы Законы редакциясендә)
6. Әлеге статьяның 5 пунктында күрсәтелгән хәбәрнамәне муниципаль берәмлекнең сайлау комиссиясенә шушы пунктта күрсәтелгән срокларда тапшырмау юлы белән белдереп, референдум мәсьәләләре буенча агитация алып бару өчен эфир вакыты, матбугат мәйданы бирүдән, “Интернет” челтәре басмасында агитация материалларын урнаштыру буенча хезмәтләр күрсәтүдән түбәндәгеләр баш тартырга хокуклы: 
а) дәүләтнеке булмаган телерадиотапшырулар оешмалары һәм дәүләтнеке булмаган вакытлы матбугат басмалары редакцияләре;

б) атнасына бер мәртәбәдән дә кимрәк чыга торган дәүләт вакытлы матбугат басмалары редакцияләре;

в) махсуслаштырылган телеканаллар, радиоканаллар, телепрограммалар, радиопрограммалар чыгаруны гамәлгә ашыручы телерадиотапшырулар оешмалары һәм махсуслаштырылган вакытлы матбугат басмалары редакцияләре;

г) “Интернет” челтәре басмалары редакцияләре.

(6 пункт 2016 елның 18 июнендәге 45-ТРЗ номерлы Татарстан Республикасы Законы редакциясендә)

7. Массакүләм мәгълүмат чараларын чыгаруны гамәлгә ашыручы оешмалар, “Интернет” челтәре басмалары редакцияләре милек рәвешенә карамастан, референдум мәсьәләләре буенча агитация алып бару өчен бирелгән эфир вакыты һәм матбугат мәйданы күләмнәренең һәм бәясенең, “Интернет” челтәре басмаларында агитация материалларын урнаштыру буенча хезмәт күрсәтүләр күләмнәренең һәм бәясенең муниципаль берәмлекнең сайлау комиссиясе тарафыннан билгеләнгән исәпкә алу рәвешләре нигезендә аерым исәбен алып барырга, һәм тавыш бирү көненнән алып ун көннән дә соңга калмыйча, мондый исәпкә алу күрсәткечләрен муниципаль берәмлекнең сайлау комиссиясенә тапшырырга тиеш. (7 пункт 2016 елның 18 июнендәге 45-ТРЗ номерлы Татарстан Республикасы Законы редакциясендә)
8. Массакүләм мәгълүмат чараларын чыгаруны гамәлгә ашыручы оешмалар, “Интернет” челтәре басмалары редакцияләре әлеге статьяның 7 һәм 10 пунктларында күрсәтелгән түләүсез һәм түләүле эфир вакыты һәм матбугат мәйданы бирү, “Интернет” челтәре басмаларында агитация материалларын урнаштыру буенча хезмәтләр күрсәтү турындагы документларны тавыш бирү көненнән соң кимендә өч ел дәвамында сакларга тиеш. (8 пункт 2016 елның 18 июнендәге 45-ТРЗ номерлы Татарстан Республикасы Законы редакциясендә)
9. Муниципаль телерадиотапшырулар оешмаларының һәм муниципаль вакытлы матбугат басмалары редакцияләренең референдум сораулары буенча агитация алып бару өчен түләүсез эфир вакыты һәм түләүсез матбугат мәйданы бирелүгә бәйле чыгымнары әлеге оешмаларның һәм редакцияләрнең эшчәнлек нәтиҗәләренә керә.

10. Референдум мәсьәләләре буенча агитация алып бару өчен телерадиотапшырулар оешмалары каналларында эфир вакыты һәм вакытлы матбугат басмаларында матбугат мәйданы бирү, “Интернет” челтәре басмаларында агитация материалларын урнаштыру буенча хезмәтләр күрсәтү, телерадиотапшырулар оешмасы, вакытлы матбугат басмасы редакциясе, “Интернет” челтәре басмасы редакциясе белән инициатив төркемнең, референдумда катнашучыларның башка төркеменең вәкиле арасында күрсәтелгән эфир вакыты, матбугат мәйданы бирелгәнче, хезмәтләр күрсәтелгәнче язма рәвештә төзелгән шартнамә нигезендә гамәлгә ашырыла. (10  пункт 2016 елның 18 июнендәге 45-ТРЗ номерлы Татарстан Республикасы Законы редакциясендә)
39 статья. Телевидениедә һәм радиода референдум сораулары буенча агитация алып бару шартлары
1. Муниципаль телерадиотапшырулар оешмалары каналларында түләүсез эфир вакыты референдум билгеләү турындагы карар рәсми басылып чыкканнан соң бары тик инициатив төркемгә һәм, әгәр үзләре чыгарган кандидатлар исемлеге Россия Федерациясе Федераль Собраниесе Дәүләт Думасында һәм (яисә) Татарстан Республикасы Дәүләт Советында депутат мандатларын бүлешүгә кертелгән булса, әлеге Законның 31 статьясындагы 2 пунктында күрсәтелгән иҗтимагый берләшмәләрнең (аларның структур бүлекчәләренең) җитәкче органнары буларак эш итүче референдумда катнашучыларның бүтән төркемнәренә бертигез шартларда бирелә. (1 пункт 2010 елның 14 октябрендәге 72-ТРЗ номерлы, 2013 елның 18 октябрендәге 82-ТРЗ номерлы, 2014 елның 26 маендагы 41-ТРЗ номерлы Татарстан Республикасы законнары редакциясендә)
2. Телерадиотапшыруларның муниципаль оешмалары референдум сораулары буенча агитация алып бару өчен инициатив төркемгә һәм референдумда катнашучыларның әлеге статьяның 1 пунктында күрсәтелгән бүтән төркемнәренә әлеге статьяның 1 пунктында күрсәтелгән эфир вакытын бирергә тиеш. Бирелә торган эфир вакыты телерадиотапшыруларның тиешле оешмасы тарафыннан билгеләнә торган һәм телерадиотапшырулар аеруча күп аудитория җыйган вакытка туры килергә тиеш. (2 пункт 2010 елның 14 октябрендәге 72-ТРЗ номерлы Татарстан Республикасы Законы редакциясендә)
3. Телерадиотапшыруларның һәр муниципаль оешмасы референдум сораулары буенча агитация алып бару өчен бирә торган әлеге статьяның 1 пунктында күрсәтелгән эфир вакытының гомуми күләме эш көннәрендә һәр каналда кимендә 30 минут булырга, әгәр телерадиотапшырулар оешмасының гомуми тапшырулар вакыты көненә ике сәгатьтән кимрәк булса, барлык тапшыруларның гомуми вакытыннан кимендә дүрттән берен тәшкил итәргә тиеш. Әгәр һәр инициатив төркемгә яисә референдумда катнашучыларның әлеге статьяның 1 пунктында күрсәтелгән бүтән төркеменә шушы статьяның 1 пунктында күрсәтелгән эфир вакытын бирү нәтиҗәсендә эфир вакыты 60 минуттан артыграк туры килсә, агитация алып бару өчен һәр телерадиотапшыру оешмасы бирә торган эфир вакытының гомуми күләме кыскартыла һәм, референдум мәсьәләләре буенча агитация алып бару хокукы бирелгән төркемнәр санына тиешенчә тапкырлагач, 60 минутны тәшкил итәргә тиеш. (3 пункт 2010 елның 14 октябрендәге                     72-ТРЗ номерлы, 2018 елның 7 июнендәге 38-ТРЗ номерлы  Татарстан Республикасы законнары редакциясендә)
4. Түләүсез эфир вакытының гомуми күләменнән кимендә яртысы (әлеге статьяның 1 пункты нигезләмәсен исәпкә алып) инициатив төркемгә, референдумда катнашучыларның башка төркемнәренә бергәләшеп дискуссияләр, "түгәрәк өстәлләр", бүтән шундый уртак агитация гамәлләре үткәрү өчен бирелергә тиеш. (4 пункт 2008 елның 23 маендагы 23-ТРЗ номерлы Татарстан Республикасы Законы редакциясендә)
5. Инициатив төркем бергәләп уздырылучы агитация чарасында катнашудан баш тартканда бергәләп уздырылучы агитация чарасында катнашу өчен инициатив төркемгә бирелгән эфир вакытының өлеше, федераль законда каралган очраклардан тыш, шушы бергәләп уздырылучы агитация чарасында башка катнашучылар (шул исәптән әгәр әлеге чарада бер генә катнашучы катнаша алса да) арасында бүленә. (5 пункт 2016 елның 18 июнендәге 45-ТРЗ номерлы Татарстан Республикасы Законы редакциясендә)
51. Әлеге статьяның 1 пунктында күрсәтелгән эфир вакытының гомуми күләменнән калган өлеше (әгәр ул булса) дәүләт һәм муниципаль телерадиотапшырулар оешмалары тарафыннан инициатив төркемгә һәм әлеге статьяның 1 пунктында күрсәтелгән референдумда катнашучыларның бүтән төркемнәренә агитация материалларын урнаштыру өчен бирелә. (5 пункт 2008 елның 23 маендагы 23-ТРЗ номерлы Татарстан Республикасы Законы белән кертелгән, 2010 елның 14 октябрендәге 72-ТРЗ номерлы Татарстан Республикасы Законы редакциясендә)
6. Муниципаль телерадиотапшырулар оешмалары референдум сораулары буенча агитация алып бару өчен түләүле эфир вакытын резервларга тиеш. Түләү күләме һәм шартлары барлык инициатив төркем һәм референдумда катнашучыларның бүтән төркемнәре өчен бердәй булырга тиеш. Әгәр федераль законда башкасы каралмаган булса, резервланучы эфир вакытының гомуми күләме әлеге статьяның 1 пунктында күрсәтелгән эфир вакытының билгеләнгән гомуми күләменә тигез булырга тиеш яисә аннан артыграк булырга мөмкин, әмма ул ике тапкырдан да артыграк була алмый. Инициатив төркем, референдумда катнашучыларның бүтән төркемнәре резервланган эфир вакытының гомуми күләменнән әлеге күләмне референдум сораулары буенча агитация алып бару хокукына ия төркемнәр санына бүлү нәтиҗәсендә килеп чыккан өлеш кысаларында, тиешенчә түләп алырга хокуклы. Түләүле эфир вакыты шул рәвешле бүленгәннән соң бүленмәгән эфир вакыты калса, ул түләү хисабына мондый эфир вакытын бирүгә гариза биргән инициатив төркемгә, референдумда катнашучыларның башка төркемнәренә бертигез шартларда бирелергә мөмкин. (6 пункт 2010 елның 14 октябрендәге 72-ТРЗ номерлы, 2016 елның 18 июнендәге 45-ТРЗ номерлы Татарстан Республикасы законнары редакциясендә)
7. Әлеге Законның 38 статьясындагы 5 пункты шартларын үтәгән дәүләтнеке булмаган телерадиотапшырулар оешмалары инициатив төркемгә һәм референдумда катнашучыларның башка төркемнәренә эфир вакытын бертигез шартларда (шул исәптән эфирга чыгу вакыты буенча да) бирергә тиеш. (7 пункт 2008 елның 23 маендагы 23-ТРЗ номерлы Татарстан Республикасы Законы редакциясендә)
8. Референдум мәсьәләләре буенча агитация алып бару өчен инициатив төркемгә һәм референдумда катнашучыларның башка төркемнәренә бирелә торган эфир вакыты, тиешле телерадиотапшырулар оешмалары вәкилләре катнашында, муниципаль берәмлекнең сайлау комиссиясе тарафыннан үткәрелә торган шобага салу юлы белән бүленә. Шобага салу тавыш бирү көненә кадәр 34 көннән дә алданрак һәм тавыш бирү көненә кадәр 31 көннән дә соңрак үткәрелми, ә кабат тавыш биргәндә – кабат тавыш бирү билгеләнгән көннән соң бер көннән дә соңгарак калмыйча үткәрелә. Шобага салуны үткәргәндә әлеге Законның 24 статьясындагы 1 пунктында күрсәтелгән затлар катнашырга хокуклы. Шобага салу нәтиҗәләре беркетмә белән рәсмиләштерелә;

9. Телерадиотапшырулар оешмалары каналларында агитация материаллары тапшыруын башка теле- һәм радиопрограммаларны, бүтән агитация материалларын трансляцияләп өзү тыела. 

40 статья. Вакытлы матбугат басмаларында референдум мәсьәләләре буенча агитация алып бару шартлары 

1. Муниципаль берәмлек территориясендә таратыла һәм кимендә атнага бер мәртәбә чыга торган вакытлы матбугат басмалары редакцияләре инициатив төркем, референдумда катнашучыларның башка төркемнәре тарафыннан бирелүче агитация материаллары өчен матбугат мәйданнары бүлеп бирергә тиеш. Атналык минималь күләм тиешле басманың атналык гомуми күләменнән кимендә 5 процентын тәшкил итәргә тиеш. Бу чакта бүленеп бирелүче матбугат мәйданының гомуми күләменнән кимендә 40 проценты муниципаль вакытлы матбугат басмалары редакцияләре тарафыннан түләүсез бирелергә тиеш. (1 пункт 2010 елның 14 октябрендәге 72-ТРЗ номерлы Татарстан Республикасы Законы редакциясендә)
2. Атнага кимендә бер мәртәбә чыга торган муниципаль вакытлы матбугат басмалары редакцияләре референдум сораулары буенча агитация алып бару өчен түләүле матбугат мәйданын резервларга тиеш. Түләү күләме һәм шартлары инициатив төркем һәм референдумда катнашучыларның башка төркемнәре өчен бердәй булырга тиеш. Резервлана торган матбугат мәйданының гомуми күләме тиешле басманың атналык гомуми матбугат мәйданы күләменнән 5 проценттан да кимрәк булмаска тиеш. Инициатив төркем, референдумда катнашучыларның башка төркеме, резервланган матбугат мәйданының гомуми күләмен референдум мәсьәләләре буенча агитация алып бару хокукына ия төркемнәр санына бүлү нәтиҗәсендә алынган өлеш чикләрендә, тиешенчә түләп, резервланган матбугат мәйданы алырга хокуклы. Түләүле матбугат мәйданы шул рәвешле бүленгәннән соң бүленмәгән матбугат мәйданы калса, ул түләү хисабына мондый матбугат мәйданын бирүгә гариза биргән инициатив төркемгә, референдумда катнашучыларның башка төркемнәренә бертигез шартларда бирелергә мөмкин. (2 пункт 2016 елның 18 июнендәге 45-ТРЗ номерлы Татарстан Республикасы Законы редакциясендә) 

3. Агитация материалларын бастырып чыгару даталары, тиешле вакытлы матбугат басмалары вәкилләре һәм әлеге Законның 24 статьясындагы 1 пунктында күрсәтелгән затлар катнашында, муниципаль берәмлекнең сайлау комиссиясе тарафыннан үткәрелә торган шобага салу ярдәмендә билгеләнә. Шобага салу тавыш бирү көненә кадәр 34 көннән дә алданрак һәм тавыш бирү көненә кадәр 31 көннән дә соңрак үткәрелми, ә кабат тавыш биргәндә – кабат тавыш бирү билгеләнгән көннән соң бер көннән дә соңгарак калмыйча үткәрелә. Шобага салу нәтиҗәләре беркетмә белән рәсмиләштерелә.

4. Әлеге Законның 38 статьясындагы 5 пункты шартларын үтәгән дәүләткә карамаган вакытлы матбугат басмалары редакцияләре референдум мәсьәләләре буенча агитация алып бару өчен матбугат мәйданы бирүдән баш тартырга хокуклы. 

5. Әлеге статья нигезендә бастырып чыгарыла торган агитация материалларында инициатив төркем, референдумда катнашучыларның башка төркеме белән килештерелмәгән бернинди редакция комментарийлары, шулай ук текст исемнәре һәм рәсемнәре белән бирелергә тиеш түгел.

6. Вакытлы матбугат басмаларында урнаштырылучы барлык агитация материалларында шушы басылып чыккан материал өчен референдум сораулары буенча агитация алып бару хокукына ия булган кайсы төркемнең референдум фонды акчаларыннан түләнүе турында мәгълүмат бирелергә тиеш. Әгәр агитация материаллары түләүсез бастырып чыгарылган булса, шул публикациядә аның кем тарафыннан чыгарылуы турында мәгълүмат булырга тиеш. (6 пункт 2010 елның 14 октябрендәге 72-ТРЗ номерлы Татарстан Республикасы Законы редакциясендә)
7. Агитация материалларын бастырып чыгаручы вакытлы матбугат басмалары редакцияләре, сайлау берләшмәләре тарафыннан гамәлгә куелганнарыннан гайре, тиражны үзгәртү һәм вакытлы матбугат басмаларының чыгу чиратлылыгын үзгәртү юлы белән инициатив төркемгә, референдумда катнашучыларның башка төркеменә өстенлек бирергә хокуклы түгел. 

41 статья. Гавами агитация чаралары аша референдум сораулары буенча агитация алып бару шартлары (статья 2008 елның 23 маендагы 23-ТРЗ номерлы Татарстан Республикасы Законы редакциясендә)
1. Дәүләт органнары, җирле үзидарә органнары гавами агитация чараларын оештыруда һәм уздыруда инициатив төркемгә һәм референдумда катнашучыларның башка төркемнәренә ярдәм итәргә тиеш.

2. Митинглар, демонстрацияләр, урам йөрешләре һәм пикетлаулар оештыручыларның хәбәрнамәләре Россия Федерациясе законнарында билгеләнгән тәртиптә бирелә һәм карала.

3. Инициатив төркем, референдумда катнашучыларның башка төркеме гарызнамәсе буенча җыелышлар рәвешендәге гавами агитация чаралары уздыру өчен яраклы һәм дәүләт яисә муниципаль милектәге урын муниципаль берәмлек сайлау комиссиясе билгеләгән вакытка шушы урын милекчесе, аны биләүче тарафыннан инициатив төркем һәм референдумда катнашучыларның бүтән төркеме вәкилләренә референдумда катнашучылар белән очрашулар уздыру өчен түләүсез бирелә. Бу чакта муниципаль берәмлек сайлау комиссиясе инициатив төркем һәм референдумда катнашучыларның бүтән төркеме өчен шушы чараларны уздыруның бертигез шартларын тәэмин итәргә тиеш.

4. Әгәр әлеге статьяның 3 пунктында күрсәтелгән урын, шулай ук референдум билгеләү турындагы карар рәсми басылып чыккан көнгә устав (җыелма) капиталында Россия Федерациясе, Россия Федерациясе субъектлары һәм (яисә) муниципаль берәмлекләр өлеше (кертеме) 30 проценттан артыграк булган оешма милкендәге урын инициатив төркемгә (референдумда катнашучыларның башка төркеменә) бирелгән булса, урын милекчесе, аны биләүче референдумда катнашучыларның башка төркеменә (инициатив төркемгә) агитация чорында шул ук шартларда башка вакытка шушы урынны биреп торудан баш тартырга хокуклы түгел. Инициатив төркемгә (референдумда катнашучыларның башка төркеменә) бина бирелгән очракта, бинаның милекчесе, хуҗасы бина бирелгән көннең иртәгесеннән дә соңга калмыйча бина бирү факты турында, аның бирелү шартлары турында, шулай ук агитация чоры дәвамында әлеге бинаның  референдумда  катнашучыларның башка төркемнәренә (инициатив төркемгә) бирелү ихтималы турында муниципаль берәмлекнең сайлау комиссиясенә язма рәвештә хәбәр итәргә тиеш. (4 пункт 2010 елның 14 октябрендәге 72-ТРЗ номерлы Татарстан Республикасы Законы редакциясендә)
41. Инициатив төркемгә (референдумда катнашучыларның башка төркеменә) бина бирелү факты турында хәбәр алган муниципаль берәмлекнең сайлау комиссиясе аны алган мизгелдән ике тәүлек дәвамында анда булган мәгълүматны "Интернет" мәгълүмат-телекоммуникация челтәрендә урнаштырырга яисә аны башка алым белән референдумда катнашучыларның башка төркемнәре (инициатив төркем) игътибарына җиткерергә тиеш. (41 пункт 2010 елның 14 октябрендәге          72-ТРЗ номерлыы Татарстан Республикасы Законы белән кертелгән, 2011 елның 20 декабрендәге 106-ТРЗ номерлы Татарстан Республикасы Законы редакциясендә)
5. Әлеге статьяның 3 һәм 4 пунктларында күрсәтелгән урыннарны референдумда катнашучылар белән инициатив төркем һәм референдумда катнашучыларның бүтән төркемнәре вәкилләре очрашуы уздыру өчен сорап язылган гарызнамәләр әлеге гарызнамәләр кергән көннән өч көн эчендә шушы урыннарның милекчеләре, аларны биләүчеләр тарафыннан карала.

6. Инициатив төркем һәм референдумда катнашучыларның бүтән төркемнәре гражданнарныкы һәм барлык милек рәвешләрендәге оешмаларныкы булган биналарны һәм урыннарны гавами агитация чаралары уздыру өчен шартнамә нигезендә арендаларга хокуклы.

7. Референдум сораулары буенча агитация хәрби частьләр урнашкан җирләрдә, хәрби оешмаларда һәм учреждениеләрдә тыела, моңа җыелыш рәвешендә гавами агитация чарасы уздыру өчен яраклы бердәнбер бина яисә урын хәрби часть урнашкан җирдә йә хәрби оешмада яисә учреждениедә булган очрак керми. Мондый бина яисә урын муниципаль берәмлек сайлау комиссиясе үтенече буенча инициатив төркем һәм референдумда катнашучыларның бүтән төркемнәре вәкилләренең хәрбиләр арасыннан референдумда катнашучылар белән очрашулары өчен хәрби часть командиры тарафыннан бирелә. Мондый очрашуларны оештыруны муниципаль берәмлек сайлау комиссиясе белән бергә хәрби часть командиры да тәэмин итә, бу чакта инициатив төркем һәм референдумда катнашучыларның бүтән төркемнәренең барлык вәкилләренә очрашу урыны һәм вакыты турында очрашу уздырырга өч көннән дә соңга калмыйча хәбәр ителә.

8. Гавами агитация чараларын уздырганда иминлекне тәэмин итү Россия Федерациясе законнары нигезендә гамәлгә ашырыла. 

42 статья. Басма, аудиовизуаль һәм бүтән төрле агитация материалларын чыгару һәм тарату шартлары 

1. Инициатив төркем һәм референдумда катнашучыларның башка төркемнәре басма, шулай ук аудиовизуаль һәм бүтән төрле агитация материалларын Россия Федерациясе законнарында билгеләнгән тәртиптә тоткарлыксыз таратырга хокуклы. Барлык агитация материаллары Россия Федерациясе территориясендә әзерләнергә тиеш. (1 пункт 2008 елның 23 маендагы 23-ТРЗ номерлы Татарстан Республикасы Законы редакциясендә)
11. Басма агитация материаллары әзерләү эшләрен башкаручы яисә аларны әзерләү буенча хезмәтләр күрсәтүче оешмалар, индивидуаль эшкуарлар инициатив төркемгә, референдумда катнашучыларның башка төркемнәренә шушы материалларны әзерләү өчен түләүнең бертигез шартларын тәэмин итәргә тиеш. Күрсәтелгән оешмаларның, индивидуаль эшкуарларның басма агитация материалларын әзерләү эшләре яисә аларны әзерләү буенча хезмәт күрсәтүләре өчен түләүнең күләме (Россия Федерациясе валютасында) һәм башка шартлары турындагы белешмәләр тиешле оешма, тиешле индивидуаль эшкуар тарафыннан инициатив төркемне теркәү турында карар рәсми басылып чыккан (бастырып чыгарылган) көннән алып 30 көннән дә соңга калмыйча бастырып чыгарылырга һәм шул ук вакытта муниципаль берәмлекнең сайлау комиссиясенә тапшырылырга тиеш. Күрсәтелгән белешмәләр белән бергә муниципаль берәмлекнең сайлау комиссиясенә шулай ук оешманың исеме, юридик адресы һәм салым түләүченең идентификация номеры (индивидуаль эшкуарның фамилиясе, исеме һәм атасының исеме, аның яшәү урыны булган Россия Федерациясе субъекты, район, шәһәр, башка торак пункт исеме) булган белешмәләр тапшырылырга тиеш. (11 пункт 2016 елның 18 июнендәге 45-ТРЗ номерлы Татарстан Республикасы Законы белән кертелгән)
2. Барлык басма һәм аудиовизуаль агитация материалларында әлеге материалларны әзерләгән оешманың исеме, юридик адресы һәм салым түләүченең идентификация номеры (затның фамилиясе, исеме, атасының исеме һәм шушы зат яшәү урынының Россия Федерациясе субъекты, район, шәһәр һәм бүтән торак пункт атамасы), аларга заказ биргән оешманың атамасы (затның фамилиясе, исеме, атасының исеме), шулай ук шушы материалларның тиражы һәм чыгару датасы турындагы мәгълүмат һәм аларны әзерләгән өчен тиешле референдум фондыннан акчалар түләү турында күрсәтү булырга тиеш. (2 пункт 2008 елның 23 маендагы 23-ТРЗ номерлы Татарстан Республикасы Законы редакциясендә)
3. Басма агитация материаллары яисә аларның күчермәләре, аудиовизуаль агитация материалларының нөсхәләре, башка агитация материалларының фотографияләре яисә нөсхәләре таратыла башлаганчы инициатив төркем һәм референдумда катнашучыларның башка төркеме тарафыннан муниципаль берәмлекнең сайлау комиссиясенә тапшырылырга тиеш. Күрсәтелгән материаллар белән бергә шулай ук әлеге материалларны әзерләгән һәм аларга заказ биргән юридик затның, индивидуаль эшкуарның адресы (физик затның яшәү урыны адресы) турында белешмәләр һәм шушы агитация материалын әзерләү өчен референдумның тиешле фондыннан түләү хакындагы документның күчермәсе тапшырылырга тиеш. (3 пункт 2016 елның 18 июнендәге 45-ТРЗ номерлы, 2018 елның 7 июнендәге 38-ТРЗ номерлы Татарстан Республикасы законнары редакциясендә)
4. Үз көчен югалткан - 2008 елның 23 маендагы 23-ТРЗ номерлы Татарстан Республикасы Законы. 

5. Басма агитация материалларын әлеге статьяның 11 пунктында каралган таләпләрне үтәмәгән оешмаларда һәм индивидуаль эшкуарларда йә индивидуаль эшкуарлар булмаган физик затлар белән шартнамә нигезендә әзерләү, шулай ук агитация материалларын референдумның тиешле фонды акчалары исәбеннән алдан түләмичә, әлеге Законның 36 статьясындагы 5, 6 һәм 8 пунктларында, әлеге статьяның 2 пунктында билгеләнгән таләпләрне бозып әзерләү тыела. (5 пункт 2016 елның 18 июнендәге 45-ТРЗ номерлы Татарстан Республикасы Законы редакциясендә)
51. Үз көчен югалткан. – 2016 елның 18 июнендәге 45-ТРЗ номерлы Татарстан Республикасы Законы
6. Әлеге статьяның 5 пунктын бозып һәм (яисә) әлеге статьяның 3 пунктында, әлеге Законның 36 статьясындагы 9 һәм 10 пунктларында каралган таләпләрне бозып әзерләнгән агитация материалларын тарату тыела. (6 пункт 2016 елның 18 июнендәге 45-ТРЗ номерлы Татарстан Республикасы Законы редакциясендә)
7. Җирле үзидарә органнары муниципаль берәмлекнең сайлау комиссиясе тәкъдиме буенча тавыш бирү көненә 30 көннән дә соңга калмыйча референдумның һәр участогы территориясендә басма агитация материалларын урнаштыру өчен махсус урыннар бүлеп бирергә тиеш. Андый урыннар референдумда катнашучылар килеп йөрү өчен уңайлы һәм референдумда катнашучылар анда урнаштырылган мәгълүмат белән таныша алырлык булырга тиеш. Бүлеп бирелгән урыннарның мәйданы анда референдум комиссияләренең мәгълүмат материалларын һәм инициатив төркемнең, референдумда катнашучыларның башка төркемнәренең агитация материалларын урнаштыру өчен җитәрлек булырга тиеш. Күрсәтелгән урыннарның исемлеге инициатив төркем һәм референдумда катнашучыларның башка төркемнәре игътибарына җиткерелергә тиеш. Инициатив төркемгә һәм референдумда катнашучыларның башка төркемнәренә басма агитация материалларын урнаштыру өчен бертигез мәйдан бүлеп бирелергә тиеш. (7 пункт 2008 елның 23 маендагы 23-ТРЗ номерлы Татарстан Республикасы Законы редакциясендә)
8. Басма агитация материаллары биналарда, йортларда, корылмаларда һәм башка объектларда (әлеге статьяның 7 пунктында каралган урыннардан гайре) бары тик шул объектларның милекчеләре, биләүчеләре ризалыгы белән һәм алар куйган шартларда гына урнаштырылырга мөмкин. Дәүләт яисә муниципаль милектәге йә инициатив төркемне теркәү турындагы карар рәсми рәвештә басылып чыккан (басылган) көнгә устав (җыелма) капиталында Россия Федерациясе, Россия Федерациясе субъектлары һәм (яисә) муниципаль берәмлекләр өлеше (кертеме) 30 проценттан артыграк булган оешма милкендәге объектка агитация материалларын урнаштыру инициатив төркем һәм референдумда катнашучыларның башка төркемнәре өчен бертигез шартларда гамәлгә ашырыла. Бу чакта агитация материалларын дәүләт яисә муниципаль милектәге объектта урнаштырган өчен түләү алынмый. (8 пункт 2008 елның 23 маендагы 23-ТРЗ номерлы, 2016 елның 18 июнендәге 45-ТРЗ номерлы Татарстан Республикасы законнары редакциясендә)
9. Агитация материалларын әзерләү һәм урнаштыру эшләрен башкаручы (алар буенча хезмәтләр күрсәтүче) оешмалар, индивидуаль эшкуарлар инициатив төркемгә һәм референдумда катнашучыларның башка төркемнәренә үз эшләре (хезмәт күрсәтүләре) өчен түләүнең бертигез шартларын тәэмин итәргә тиеш. (9 пункт 2016 елның 18 июнендәге 45-ТРЗ номерлы Татарстан Республикасы Законы редакциясендә)
10. Агитация материалларын ядкарьләрдә, обелискларда, тарихи, мәдәни яисә архитектура ягыннан әһәмияткә ия биналарда, корылмаларда һәм урыннарда урнаштыру тыела. Агитация материалларын референдум комиссияләре, тавыш бирү урыннары урнашкан биналарда һәм аларга кереп йөрү юлларыннан 50 метрдан кимрәк булган урыннарда урнаштыру тыела. (10 пункт 2016 елның 18 июнендәге 45-ТРЗ номерлы Татарстан Республикасы Законы редакциясендә)
11. Әлеге статья нигезләмәләре әлеге Законның 39 һәм 40 статьялары нигезендә таратыла торган агитация материалларына карата кулланылмый. (11 пункт 2008 елның 23 маендагы 23-ТРЗ номерлы Татарстан Республикасы Законы белән кертелгән)
43 статья. Референдумда катнашучыларның референдумга чыгарылучы норматив хокукый акт тексты белән үз вакытында танышу хокукы гарантияләре

Референдумга норматив хокукый акт чыгарылган очракта, референдумда һәр катнашучы тавыш бирү көненә кадәр 30 көннән дә соңга калмыйча, муниципаль берәмлекнең сайлау комиссиясендә шушы текст проектын алырга хокуклы. Күрсәтелгән текстны әзерләү һәм тарату бурычы инициатив төркемгә йөкләнә. Бу текстны әзерләгән өчен түләү референдумның тиешле фонды акчалары исәбеннән башкарыла. Әгәр референдум җирле үзидарә органнары инициативасы белән уздырылса, норматив хокукый акт проектының текстын әзерләү һәм тарату бурычы муниципаль берәмлекнең уставы белән яисә аның муниципаль хокукый акты белән вәкаләт бирелгән тиешле җирле үзидарә органына йөкләнә. Бу чакта күрсәтелгән текстны әзерләү өчен түләү җирле бюджет акчаларыннан гамәлгә ашырыла.

44 статья. Референдум сораулары буенча агитация алып барганда чикләүләр (статья 2008 елның 23 маендагы 23-ТРЗ номерлы Татарстан Республикасы Законы редакциясендә)
1. Референдум сораулары буенча агитация алып барганда чикләүләр "Россия Федерациясе гражданнары сайлау хокукларының һәм референдумда катнашу хокукының төп гарантияләре турында" Федераль законның 56 статьясы белән билгеләнә.

2. Референдум комиссияләре референдум уздырганда агитация алып баруның билгеләнгән тәртибе үтәлешен тикшереп торалар һәм җибәрелгән хокук бозуларны бетерү буенча чаралар күрәләр. 

VII бүлек. Референдумны финанслау
45 статья. Референдум әзерләүне һәм уздыруны финанс ягыннан тәэмин итү 
1. Референдумны уздыруга бәйле чыгымнар шушы максатларга җирле бюджеттан бүлеп бирелгән акчалар исәбеннән тотыла. Бу чакта референдумны билгеләү турында карар рәсми басылып чыкканчы җирле бюджеттан муниципаль берәмлекнең сайлау комиссиясенә бүлеп бирелгән акчалар исәбеннән бары тик муниципаль берәмлек сайлау комиссиясенең референдум уздыру инициативасын хуплап җыелган имзаларны тикшерүгә бәйле чыгымнары гына башкарыла. Күрсәтелгән чыгымнарны финанслау тиешле бюджет чыгымнарын бүлү турында расланган бюджет язмасы нигезендә, ләкин референдумны билгеләү турында карар рәсми басылып чыккан (басылган) көннән алып ун көннән дә соңга калмыйча гамәлгә ашырыла. (1 пункт 2018 елның 7 июнендәге 38-ТРЗ номерлы Татарстан Республикасы Законы редакциясендә)
11. Җирле бюджет акчалары исәбеннән референдум комиссияләренең түбәндәге чыгымнары финанслана: 

1) референдум  комиссияләренең хәлиткеч  тавыш хокукына ия  әгъзаларына,  референдум  комиссияләре  аппаратлары хезмәткәрләренә  хезмәт өчен өстәмә түләү (бүләкләү), референдум комиссияләренең референдум әзерләү һәм уздыру чорына төп эшеннән азат ителгән    хәлиткеч тавыш бирү хокукына ия әгъзаларына  компенсацияләр түләү, шулай ук   референдум комиссияләрендә  граждан-хокукый шартнамәләр буенча эшләүче гражданнарга һәм   референдум комиссияләре каршындагы  контроль-ревизия хезмәтләре составында эшләү өчен җибәрелә торган белгечләргә түләүләр;

2)  матбугат продукциясен әзерләү һәм  нәшрият  эшчәнлеген гамәлгә ашыру чыгымнары; 

3)  референдум әзерләү һәм уздыру,  референдум комиссияләренең эшчәнлеген тәэмин итү өчен кирәкле  җиһаз (шул исәптән технологик), башка матди кыйммәтләр  сатып алу, китерү һәм урнаштыру; 

4) транспорт чыгымнары; 

5)  референдум әзерләүгә һәм уздыруга бәйле документларны китерү һәм саклау, аларны архивка тапшыруга  яисә юкка чыгару өчен әзерләү;

6) референдум әзерләүгә һәм уздыруга, шулай ук  референдум комиссияләренең эшчәнлеген тәэмин итүгә  бәйле командировкалар һәм башка максатлар;

7) автоматлаштыру чараларыннан файдалану һәм аларны эксплуатацияләү, референдумда катнашучыларның хокукый культурасын арттыру һәм  референдумны оештыручыларны укыту. (11 пункт 2014 елның 26 маендагы 41-ТРЗ номерлы Татарстан Республикасы Законы белән кертелгән)
2. Референдум уздыруга каралган акчаларның төп бүлүчесе муниципаль берәмлек сайлау комиссиясе була. (2 пункт 2008 елның 23 маендагы 23-ТРЗ номерлы Татарстан Республикасы Законы редакциясендә)
3 – 4. Үз көчләрен югалткан. – 2005 елның 31 мартындагы 58-ТРЗ номерлы Татарстан Республикасы Законы
5. Референдум комиссияләре рәисләре референдумны әзерләүгә һәм уздыруга бүлеп бирелгән акчалар белән эш итә һәм финанс документларының референдум комиссиясенең финанс мәсьәләләре буенча карарларына туры килү-килмәүләре өчен һәм күрсәтелгән акчаларны әлеге Законда билгеләнгән тәртиптә һәм вакытларда тоту турында хисапларны тапшырган өчен җаваплы була.

6. Референдум әзерләүгә һәм уздыруга , автоматлаштырылган чараларны эксплуатацияләүгә һәм киңәйтүгә, референдум комиссияләре эшчәнлеген тәэмин итүгә муниципаль берәмлекнең сайлау комиссиясенә җирле бюджеттан бүлеп бирелгән акчаларның счетларын ачу һәм алып бару, исәпкә алу, хисаплылык һәм күчерү тәртибе, Россия Федерациясе Үзәк банкының Татарстан Республикасында территориаль учреждениесе белән килештереп, Татарстан Республикасы Үзәк сайлау комиссиясе тарафыннан билгеләнә. (6 пункт 2015 елның 8 маендагы           34-ТРЗ номерлы Татарстан Республикасы Законы редакциясендә)
7. Референдум комиссияләренең счетларын ачу һәм счетлар буенча операцияләр ясау буенча банк хезмәтләре өчен түләү алынмый. Шушы счетлардагы акчалардан файдаланган өчен банк процентлар түләми. 

8. Участок комиссиясе муниципаль берәмлекнең сайлау комиссиясенә әлеге участок комиссиясенә референдум әзерләүгә һәм уздыруга бүлеп бирелгән җирле бюджет акчаларын алу һәм тоту турында тавыш бирү (кабат тавыш бирү, ул булган очракта) көненнән соң ун көннән дә соңга калмыйча хисап тапшыра. 

9. Муниципаль берәмлекнең сайлау комиссиясе муниципаль берәмлекнең вәкиллекле органына җирле бюджет акчаларын тоту турында хисапны, шулай ук референдум фондлары акчаларын алу һәм тоту турында белешмәләрне референдумның гомуми нәтиҗәләре рәсми басылып чыккан көннән соң ике айдан да соңга калмыйча тапшыра.

10. Референдум уздырганда файдаланыла торган бюллетеньнәрне, бүтән участокта тавыш бирү таныклыкларын, махсус билгеләрне (маркаларны), референдум комиссияләре биналарында һәм тавыш бирү биналарында урнаштырыла торган мәгълүмати материалларны сатып алулар, референдум әзерләүгә һәм уздыруга бәйле документларны, референдум комиссиясенең башка җибәрелгән әйберләрен китереп кую буенча хезмәт күрсәтүләрне сатып алулар “Россия Федерациясе гражданнарының сайлау хокукларының һәм референдумда катнашу хокукының төп гарантияләре турында” Федераль законда каралган тәртиптә гамәлгә ашырыла. (10 пункт 2016 елның 18 июнендәге 45-ТРЗ номерлы Татарстан Республикасы Законы редакциясендә)
11. Референдум әзерләүгә һәм уздыруга бәйле товарны, эшне яисә хезмәт күрсәтүне сатып алу комиссияләр тарафыннан тиешле бюджетның расланган бюджет язмасы нигезендә референдум билгеләү турындагы карар рәсми басылып чыккан (бастырып чыгарган) көнгә кадәр гамәлгә ашырылырга мөмкин. (11 пункт 2013 елның 18 октябрендәге 82-ТРЗ номерлы Татарстан Республикасы Законы белән кертелгән, 2014 елның 26 маендагы 41-ТРЗ номерлы Татарстан Республикасы Законы редакциясендә) 
46 статья. Референдум фондын төзү тәртибе
1. Инициатив төркем референдум уздыру инициативасы белән чыгу, бу инициативаны хуплау өчен имзалар җыюны оештыру буенча үз эшчәнлеген, шулай ук референдумда билгеле бер нәтиҗәгә ирешүгә юнәлдерелгән эшчәнлеген финанслау өчен үз фондын булдырырга тиеш. Референдум уздыру инициативасы белән чыкканда, әгәр тиешле муниципаль берәмлек территориясендә референдумда катнашучылар саны биш меңнән артмаса, инициатив төркем тарафыннан референдум фондын төзү мәҗбүри түгел, бу чакта референдумны әзерләүне һәм уздыруны финанслау башкарылмаска тиеш, бу хакта шушы инициатив төркем муниципаль берәмлекнең сайлау комиссиясенә хәбәр итә. 

2. Референдум фонды түбәндәге акчалар исәбеннән төзелергә мөмкин:

а) әлеге Законның 13 статьясындагы 2 пункты нигезендә төзелгән инициатив төркем әгъзаларының үз акчалары, алар гомумән алганда  инициатив төркемнең һәр әгъзасы өчен референдум фонды акчаларыннан барлык чыгымнарның иң чик суммасыннан бер проценттан арта алмый; (“а” пунктчасы 2018 елның 7 июнендәге 38-ТРЗ номерлы Татарстан Республикасы Законы редакциясендә)
б) сайлау берләшмәләренең, башка иҗтимагый берләшмәләрнең, шул исәптән әлеге Законның 13 статьясындагы 3 пункты нигезендә референдум уздыру  инициаторлары булып торучыларның ихтыярый иганәләре, һәр сайлау берләшмәсе, башка иҗтимагый берләшмә өчен референдум фонды акчаларыннан барлык чыгымнарның иң чик суммасыннан 50 проценттан артыграк булмаган күләмдә;

в) гражданнарның һәм юридик затларның ихтыярый иганәләре, һәр граждан, юридик зат өчен референдум фонды акчаларыннан барлык чыгымнарның иң чик суммасыннан тиешенчә бер проценттан һәм җиде проценттан артыграк булмаган  күләмдә.

Референдум фонды акчаларын тотуның иң чик күләме дүрт миллион сумнан артыграк була алмый.
(2 пункт 2013 елның 18 октябрендәге 82-ТРЗ номерлы Татарстан Республикасы Законы редакциясендә)
3. Референдум фондына референдумны уздыру инициаторының, инициатив төркем әгъзаларының референдум фондына күчерелә торган үз акчаларының, гражданнарның һәм юридик затларының иганәләренең иң чик күләмнәре, шулай ук референдум фонды акчаларын тотуның әлеге статьяның 2 пунктында билгеләнгән иң чик күләмнәре, 100 000 меңнән 500 000 меңгә кадәр халкы булган муниципаль берәмлекләрдә референдум уздырганда ике тапкыр кими, 30 000 меңнән 100 000 меңгә кадәр халкы булган муниципаль берәмлекләрдә – өч тапкыр, 10 000 меңнән 30 000 меңгә кадәр халкы булган муниципаль берәмлекләрдә – биш тапкыр, 1000 меңнән 10 000 меңгә кадәр халкы булган муниципаль берәмлекләрдә – җиде тапкыр, 1000 меңнән кимрәк халкы булган муниципаль берәмлекләрдә - ун тапкыр.

4. Инициатив төркем финанс мәсьәләләре буенча вәкаләтле вәкилләр билгеләргә тиеш. Финанс мәсьәләләре буенча вәкаләтле вәкилләрне теркәүне инициатив төркемнең үтенечнамәсе нигезендә муниципаль берәмлекнең сайлау комиссиясе гамәлгә ашыра, ул үтенечнамәдә финанс мәсьәләләре буенча вәкаләтле вәкилнең фамилиясе, исеме, атасының исеме, туган көне, паспортының яисә аны алыштыручы документының сериясе, номеры һәм аны бирү датасы, яшәү урыны адресы, төп эш яисә хезмәт урыны, биләгән вазыйфаи урыны (төп эш яисә хезмәт урыны булмаган очракта – шөгыленең төре), шул исәптән финанс документларына имза салу хокукы күрсәтелә.

5. Референдум фондына түбәндәгеләр тарафыннан иганәләр кертү тыела:

а) чит дәүләтләр һәм чит ил оешмалары;

б) чит ил гражданнары, моңа әлеге Законның 5 статьясындагы 2 пунктында каралган очрак керми;

в) гражданлыгы булмаган затлар;

г) иганә керткән көнгә 18 яшькә җитмәгән Россия Федерациясе гражданнары;

д) референдум кампаниясе башланган көнгә (ачык акционер җәмгыятьләр өчен – үткән финанс елы өчен акционерларның еллык гомуми җыелышында катнашырга хокукы булган затлар исемлеген төзегән көнгә) устав (җыелма) капиталларында чит ил катнашуы өлеше (кертеме) 30 проценттан артыграк булган чит ил катнашындагы Россия юридик затлары;

е) халыкара оешмалар һәм халыкара иҗтимагый хәрәкәтләр;

ж) дәүләт хакимияте органнары, дәүләтнең бүтән органнары, җирле үзидарә органнары;

з) дәүләт һәм муниципаль учреждениеләр, дәүләт һәм муниципаль унитар предприятиеләр;

и) референдум кампаниясе башланган көнгә (ачык акционер җәмгыятьләр өчен – үткән финанс елы өчен акционерларның еллык гомуми җыелышында катнашырга хокукы булган затлар исемлеген төзегән көнгә) устав (җыелма) капиталларында Россия Федерациясе, Россия Федерациясе субъектлары һәм (яисә) муниципаль берәмлекләр өлеше (кертеме) 30 проценттан артыграк булган юридик затлар;

к) дәүләт органнары һәм (яисә) җирле үзидарә органнары гамәлгә куйган оешмалар (хосусыйлаштыру тәртибендә гамәлгә куелган акционер җәмгыятьләрдән гайре); әлеге пунктның "д" һәм "и" пунктчаларында күрсәтелгән юридик затлар тарафыннан гамәлгә куелган оешмалар; референдум кампаниясе башланган көнгә (ачык акционер җәмгыятьләр өчен – үткән финанс елы өчен акционерларның еллык гомуми җыелышында катнашырга хокукы булган затлар исемлеген төзегән көнгә) устав (җыелма) капиталларында әлеге пунктның "д" һәм "и" пунктчаларында күрсәтелгән юридик затлар өлеше (кертеме) 30 проценттан артыграк булган оешмалар; 

л) хәрби частьләр, хәрби учреждениеләр һәм оешмалар, хокук саклау органнары;

м) хәйрия һәм дини оешмалар, шулай ук алар гамәлгә куйган оешмалар;

н) аноним иганәчеләр. Аноним иганәче дигәндә түбәндәге белешмәләрнең теләсә кайсысын иганә кертүнең түләү документында күрсәтмәгән граждан аңлашыла: фамилиясен, исемен һәм атасының исемен, яшәү урынының адресын – яисә дөрес белешмәләр күрсәтмәгән, йә түбәндәге белешмәләрнең теләсә кайсысын иганә кертүнең түләү документында күрсәтмәгән юридик зат: салым түләүченең идентификация номерын, атамасын, банк реквизитларын – яисә дөрес белешмәләр күрсәтмәгән; 

о) референдум кампаниясе башланган көнгә бер елдан да кимрәк вакытта теркәлгән юридик затлар, шулай ук чит ил агенты функциясен үтәүче коммерциягә карамаган оешмалар; (“о” пунктчасы 2015 елның 8 маендагы 34-ТРЗ номерлы Татарстан Республикасы Законы редакциясендә)
п) референдум фондына иганә кертүдән алдагы көнгә бер ел эчендә түбәндәгеләрдән акчалар йә бүтән мөлкәт алып торган коммерциячел булмаган оешмалар: 

чит дәүләтләрдән, шулай ук әлеге пунктның "а" – "г", "е" – "з", "л" – "о" пунктчаларында күрсәтелгән органнардан, оешмалардан яисә физик затлардан; 

әгәр шушы акчаларны күчергән йә бүтән мөлкәтне тапшырган көнгә (ачык акционер җәмгыятьләр өчен – үткән финанс елы өчен акционерларның еллык гомуми җыелышында катнашырга хокукы булган затлар исемлеген төзегән көнгә) устав (җыелма) капиталларында чит ил катнашуы өлеше (кертеме) 30 проценттан артыграк булса, чит ил катнашындагы Россия юридик затларыннан;

әгәр шушы акчаларны күчергән йә бүтән мөлкәтне тапшырган көнгә (ачык акционер җәмгыятьләр өчен – үткән финанс елы өчен акционерларның еллык гомуми җыелышында катнашырга хокукы булган затлар исемлеген төзегән көнгә) устав (җыелма) капиталларында Россия Федерациясе, Россия Федерациясе субъектлары һәм (яисә) муниципаль берәмлекләр катнашуы өлеше (кертеме) 30 проценттан артыграк булган юридик затлардан;

дәүләт органнары һәм (яисә) җирле үзидарә органнары гамәлгә куйган оешмалардан (хосусыйлаштыру тәртибендә гамәлгә куелган акционер җәмгыятьләрдән гайре); 

әлеге пунктчаның өченче һәм дүртенче абзацларында күрсәтелгән юридик затлар тарафыннан гамәлгә куелган оешмалардан;

шушы акчаларны күчергән йә бүтән мөлкәтне тапшырган көнгә (ачык акционер җәмгыятьләр өчен – үткән финанс елы өчен акционерларның еллык гомуми җыелышында катнашырга хокукы булган затлар исемлеген төзегән көнгә) устав (җыелма) капиталларында әлеге пунктчаның өченче һәм дүртенче абзацларында күрсәтелгән юридик затлар катнашуы өлеше (кертеме) 30 проценттан артыграк булган оешмалардан.

(5 пункт 2008 елның 23 маендагы 23-ТРЗ номерлы Татарстан Республикасы Законы редакциясендә)
51. Референдум фондына иганәләр керткән көнгә кадәр мондый коммерциячел булмаган оешмалар алган акчалар йә бүтән мөлкәт шушы акчаларны күчергән йә бүтән мөлкәт тапшырган чит дәүләтләргә, әлеге статьяның 5 пунктындагы "п" пунктчасының икенче – җиденче абзацларында күрсәтелгән органнарга, оешмаларга яисә физик затларга кире кайтарылмаган очракта (кайтару мөмкинлеге булмаганда Россия Федерациясе кеременә күчерелмәгән (тапшырылмаган) очракта), әлеге статьяның 5 пунктының "п" пунктчасында күрсәтелгән коммерциячел булмаган оешмалар референдум фондына иганәләр кертергә хокуклы түгел. (51 пункт 2008 елның 23 маендагы 23-ТРЗ номерлы Татарстан Республикасы Законы белән кертелгән)
6. Граждан иганә керткәндә түләү документында үзе турында түбәндәге белешмәләрне күрсәтә: фамилиясен, исемен, атасының исемен, туу датасын, яшәү урыны адресын, паспортының яисә аны алыштыручы документының сериясен һәм номерын, гражданлыгы турындагы мәгълүматны. 

7. Иганәне юридик зат керткәндә, түләү поручениесендә аның хакында түбәндәге белешмәләр күрсәтелә: салым түләүченең идентификация номеры, атамасы, теркәлү датасы, банк реквизитлары, әлеге статьяның 5 пунктында каралган чикләүләр булмау хакындагы тамга. (7 пункт 2008 елның 23 маендагы 23-ТРЗ номерлы Татарстан Республикасы Законы редакциясендә)
8. Инициатив төркем референдум фондына кертелгән теләсә нинди иганәне иганәчегә кире кайтарырга хокуклы, моңа аноним иганәче тарафыннан кертелгән иганә керми. Әгәр иганә мондый иганә кертергә хокукы булмаган граждан яисә юридик зат тарафыннан кертелгән булса, йә иганә әлеге статьяның 6 һәм 7 пунктларындагы таләпләрне бозып кертелгән булса, йә иганә мондый иганә кертүнең әлеге Законда билгеләнгән максималь күләменнән артыграк күләмдә кертелсә, иганә референдум фондының махсус счетына кертелгән көннән 10 көннән дә соңга калмыйча иганәчегә тулы күләмдә кире кайтарылырга тиеш яисә, кире кайтару сәбәпләрен күрсәтеп, иганә кертүнең әлеге Законда билгеләнгән максималь күләменнән артып киткән өлеше кире кайтарылырга тиеш. Аноним иганәче тарафыннан кертелгән иганә референдум фондының махсус счетына кертелгән көннән 10 көннән дә соңга калмыйча җирле бюджет кеременә күчерелергә тиеш. Иганәчеләр әлеге статьяның 6 һәм 7 пунктларында каралган белешмәләрне һәм дөрес булмаган белешмәләрне күрсәткән очракта, инициатив төркем иганәләр кабул итү өчен җаваплы булмый. (8 пункт 2008 елның 23 маендагы 23-ТРЗ номерлы Татарстан Республикасы Законы редакциясендә)
9. Референдум фондын барлыкка китерүче барлык акчалар муниципаль берәмлекнең сайлау комиссиясе рөхсәте белән инициатив төркемнең финанс мәсьәләләре буенча вәкаләтле вәкиле тарафыннан “Россия Саклык банкы” гавами акционер җәмгыятенең филиалында, ә ул тиешле муниципаль район, шәһәр округы территориясендә булмаганда тиешенчә муниципаль район, шәһәр округы территориясендә урнашкан башка кредит оешмасында ачылган референдум фондының махсус счетына күчерелә. Тиешенчә муниципаль район, шәһәр округы территориясендә кредит оешмалары булмаган очракта, инициатив төркем, муниципаль берәмлекнең сайлау комиссиясе белән килештереп, референдум фондының махсус счеты ачыла торган кредит оешмасын билгели. (9 пункт 2016 елның 18 июнендәге 45-ТРЗ номерлы Татарстан Республикасы Законы редакциясендә)
10. Референдум фондлары референдумда катнашучыларның башка төркемнәре тарафыннан да төзелергә мөмкин, шул исәптән референдум уздыруга, референдумда катнашуга каршы, референдумга чыгарылучы мәсьәләләргә каршы агитация алып бару өчен дә төзелергә мөмкин. Мондый фондларга инициатив төркем тарафыннан төзелгән референдум фонды өчен федераль законда, әлеге Законда билгеләнгән кагыйдәләр кагыла.

11. Әлеге статьяның 9 пунктында күрсәтелгән счетларны ачу, алып бару һәм ябу тәртибе, Россия Федерациясе Үзәк банкының Татарстан Республикасында территориаль учреждениесе белән килештереп, Татарстан Республикасы Үзәк сайлау комиссиясе тарафыннан билгеләнә. Референдум фондлары акчалары керү һәм аларны тоту, шул исәптән һәр операция буенча, турында исәпкә алу һәм хисаплылык тәртибе һәм рәвешләре Татарстан Республикасы Үзәк сайлау комиссиясе тарафыннан билгеләнә. (11 пункт 2008 елның 23 маендагы 23-ТРЗ номерлы, 2015 елның 8 маендагы 34-ТРЗ номерлы Татарстан Республикасы законнары редакциясендә

12. Референдум фондының махсус счетына акчалар керү һәм әлеге акчаларның тотылуы турындагы белешмәләрне Татарстан Республикасы Үзәк сайлау комиссиясе “Интернет” мәгълүмат-телекоммуникация челтәрендәге рәсми сайтына урнаштыра. Түбәндәге белешмәләрне урнаштыру мәҗбүри: (беренче абзац 2016 елның 18 июнендәге 45-ТРЗ номерлы Татарстан Республикасы Законы редакциясендә)
а) тиешле референдум фондыннан акчаларның тотылуы буенча  финанс операциясе турында, әгәр аның күләме 50 мең сумнан артык булса;

б) тиешле референдум фондына 25 мең сумнан артык ихтыярый иганә акчалары күчергән юридик затлар турында;

в) тиешле референдум фондына 20 мең сумнан артык ихтыярый иганә акчалары керткән гражданнарның саны турында;

г) иганәчеләргә референдум фондыннан кире кайтарылган акчалар турында, шул исәптән кире кайтару нигезләре хакында;

д) тиешле референдум фондына кергән акчаларның гомуми суммасы турында һәм тотылган акчаларның гомуми суммасы турында.

(12 пункт 2015 елның 8 маендагы 34-ТРЗ номерлы Татарстан Республикасы Законы белән кертелгән)
13. Әлеге статьяның 12 пунктында күрсәтелгән белешмәләрне урнаштыру Татарстан Республикасы Үзәк сайлау комиссиясе билгеләгән күләмдә гамәлгә ашырыла. (13 пункт 2015 елның 8 маендагы 34-ТРЗ номерлы Татарстан Республикасы Законы белән кертелгән)
14. Законда каралган һәм анда билгеләнгән тәртип нигезендә рәсмиләштерелгән документларны күрсәткәч, “Россия Саклык банкы” гавами акционер җәмгыятенең, ә “Россия Федерациясе гражданнарының сайлау хокукларының һәм референдумда катнашу хокукының төп гарантияләре турында” Федераль законда билгеләнгән очракларда – башка кредит оешмасының филиаллары кичекмәстән референдум фондының махсус счетын ачарга тиеш. Счет ачу һәм счет буенча операцияләр башкару буенча хезмәт күрсәтүләр өчен түләү алынмый. Счеттагы акчалардан файдаланган өчен процентлар саналмый һәм түләнми. Барлык акчалар счетка Россия Федерациясе валютасында күчерелә. (14 пункт 2016 елның 18 июнендәге 45-ТРЗ номерлы Татарстан Республикасы Законы белән кертелгән)
47 статья. Сайлау фондларының акчаларын тоту тәртибе

1. Референдум фондларының акчалары белән эш итү хокукына аларны төзегән инициатив төркем, референдумда катнашучыларның башка төркемнәре ия.

2. Референдум фондларының акчалары максатчан билгеләнештә була. Референдум фондларының акчаларыннан инициатив төркем бары тик референдум уздыру инициативасы белән чыгуга, бу инициативаны хуплап имзалар җыюга һәм референдумда билгеле бер нәтиҗәгә ирешүгә юнәлдерелгән эшчәнлек өчен генә, ә референдумда катнашучыларның башка төркемнәре бары тик референдумда билгеле бер нәтиҗәгә ирешүгә юнәлдерелгән эшчәнлек өчен генә файдалана ала.

3. Референдум фондларының акчалары түбәндәгеләр өчен тотылырга мөмкин:

а) референдум уздыру инициативасын хуплап, референдумда катнашучыларның имзаларын җыюга юнәлдерелгән оештыру-техник чараларны финанс ягыннан тәэмин итү, шул исәптән референдумда катнашучыларның имзаларын җыюга җәлеп ителүче затларның хезмәте өчен түләү; 

б) референдум мәсьәләләре буенча агитация алып бару, шулай ук мәгълүмати һәм консультатив характердагы эшләр башкару (хезмәтләр күрсәтү) өчен түләү;

в) гражданнар һәм юридик затлар башкарган (күрсәткән) бүтән эшләр (хезмәт күрсәтүләр) өчен түләү, шулай ук инициатив төркемнең референдум уздыру инициативасы белән чыгуга, бу инициативаны хуплап имзалар җыюга һәм референдумда билгеле бер нәтиҗәгә ирешүгә юнәлдерелгән эшчәнлегенә, референдумда катнашучыларның башка төркемнәренең референдумда билгеле бер нәтиҗәгә ирешүгә юнәлдерелгән эшчәнлегенә турыдан-туры бәйле башка чыгымнарны каплау.

4. Референдум кампаниясенә бәйле билгеле бер эшләр башкару (хезмәтләр күрсәтү) турында гражданнар һәм юридик затлар белән шартнамәләр (килешүләр) инициатив төркемнең, референдумда катнашучыларның башка төркеменең финанс мәсьәләләре буенча вәкаләтле вәкиле тарафыннан төзелә. Инициатив төркем, референдумда катнашучыларның башка төркеме белән юридик затлар арасында шушы эшләрне башкарган (хезмәтләр күрсәткән) өчен үзара исәп-хисаплары турыдан-туры булмаган бүтән түләү тәртибендә генә башкарыла.

5. Гражданнар һәм юридик затлар инициатив төркемгә референдумның тиешле фонды аша гына финанс ярдәме күрсәтергә хокуклы. Референдум фондларына күчерелмәгән акчаларны референдумда билгеле бер нәтиҗәгә ирешү максатларында тоту тыела. Инициатив төркемнең финанс мәсьәләләре буенча вәкаләтле вәкиленең документаль расланган ризалыгыннан тыш һәм тиешле референдум фондыннан түләүдән тыш, референдумга турыдан-туры яисә читләтелгән рәвештә бәйле булган һәм референдум уздыру инициативасы белән чыгуга, референдумда билгеле бер нәтиҗәгә ирешүгә юнәлдерелгән түләүле эшләр башкару, товарлар реализацияләү, түләүле хезмәтләр күрсәтү тыела. Юридик затлар, аларның филиаллары, вәкиллекләре һәм башка бүлекчәләре тарафыннан түләүсез яисә нигезсез рәвештә төшерелгән (арттырылган) бәяләр буенча референдумга турыдан-туры яисә читләтелгән рәвештә бәйле булган һәм референдум уздыру инициативасы белән чыгуга, референдумда билгеле бер нәтиҗәгә ирешүгә юнәлдерелгән эшләр башкару, хезмәтләр күрсәтү, товарлар реализацияләү тыела. Инициатив төркемгә референдумда билгеле бер нәтиҗәгә ирешүгә юнәлдерелгән матди ярдәм күрсәтү бары тик аны тиешле референдум фонды акчаларыннан компенсацияләгәндә генә мөмкин. Гражданның, өченче затларны җәлеп итмичә генә, референдумны әзерләү һәм үткәрү буенча үзе теләп шәхсән түләүсез эшләр башкаруы, хезмәтләр күрсәтүе рөхсәт ителә. (5 пункт 2008 елның 23 маендагы 23-ТРЗ номерлы Татарстан Республикасы Законы редакциясендә)
6. Инициатив төркем референдумда катнашучыларның имзаларын җыю буенча оештыру-техник чаралар өчен, шулай ук референдум сораулары буенча агитация үткәрүгә, референдумда билгеле бер нәтиҗәгә ирешүгә юнәлдерелгән башка эшчәнлекне гамәлгә ашыру өчен түләүгә әлеге Законда билгеләнгән тәртиптә референдум фондларына кергән акчаларны гына тотарга хокуклы. (6 пункт 2008 елның 23 маендагы 23-ТРЗ номерлы Татарстан Республикасы Законы редакциясендә)
7. Референдум фондының махсус счеты ачылган кредит оешмасы муниципаль берәмлек сайлау комиссиясе, инициатив төркем таләбе буенча инициатив төркемнең референдум фонды махсус счетындагы акчаларның керүе һәм тотылуы хакында аларга даими рәвештә мәгълүмат биреп торырга тиеш. Референдум фондының махсус счеты ачылган кредит оешмасы – муниципаль берәмлек сайлау комиссиясе тәкъдиме белән, ә тиешле референдум фонды буенча шулай ук инициатив төркем таләбе белән – өч көн эчендә, ә тавыш бирү көненә өч көн кала кичекмәстән референдум фондларына акчалар керүне һәм аларны тотуны раслый торган беренчел финанс документларының таныкланган күчермәләрен тапшырырга тиеш. (7 пункт 2008 елның 23 маендагы 23-ТРЗ номерлы Татарстан Республикасы Законы редакциясендә)
8. Муниципаль берәмлекнең сайлау комиссиясе референдумда тавыш бирү көненә кадәр референдум фондлары акчаларының керүе һәм тотылуы турында белешмәләрне бастырып чыгару өчен массакүләм мәгълүмат чараларына даими рәвештә җибәреп тора. Муниципаль вакытлы матбугат басмалары редакцияләре бастырып чыгару өчен муниципаль берәмлекнең сайлау комиссиясе тарафыннан үзләренә тапшырылган әлеге белешмәләрне алган көннән соң өч көн эчендә бастырып чыгарырга тиеш. Түбәндәге белешмәләр һичшиксез басылып чыгарга тиеш:

а) референдум фондыннан акчалар тоту буенча финанс операциясе турында, аның күләме референдум фонды акчаларын тотуның иң чик күләменнән биш проценттан артыграк булган  очракта; ("а" пунктчасы 2013 елның 18 октябрендәге             82-ТРЗ номерлы Татарстан Республикасы Законы редакциясендә)
б) референдум фонды акчаларын тотуның иң чик күләменнән өч проценттан артыграк суммада референдум фондына иганәләр керткән юридик затлар турында; ("б" пунктчасы 2013 елның 18 октябрендәге 82-ТРЗ номерлы Татарстан Республикасы Законы редакциясендә)
в) референдум фонды акчаларын тотуның иң чик күләменнән 0,4 проценттан артыграк суммада референдум фондына иганәләр керткән гражданнар саны турында; ("в" пунктчасы 2013 елның 18 октябрендәге 82-ТРЗ номерлы Татарстан Республикасы Законы редакциясендә)
г) иганәчеләргә кире кайтарылган акчалар турында, шул исәптән аларны кире кайтару сәбәпләре турында;

д) референдум фондына кертелгән акчаларның гомуми күләме турында һәм аннан тотылган акчаларның гомуми суммасы турында.

9. Инициатив төркем үзенең референдум фонды күләме турында, аны барлыкка китергән барлык чыганаклар турында, шулай ук референдум фонды акчалары исәбеннән башкарылган барлык чыгымнар турында йомгаклау финанс хисабын референдум нәтиҗәләре басылып чыкканнан соң 30 көннән дә соңга калмыйча муниципаль берәмлекнең сайлау комиссиясенә тапшырырга тиеш. Референдум фондына акчалар керүне һәм аларның тотылуын раслаучы беренчел финанс документлары йомгаклау финанс хисабына кушып бирелә. Йомгаклау финанс хисабына кушып бирелә торган документлар исемлеге муниципаль берәмлекнең сайлау комиссиясе тарафыннан билгеләнә. (9 пункт 2008 елның 23 маендагы 23-ТРЗ номерлы Татарстан Республикасы Законы редакциясендә)
91. Әлеге статьяның 9 пунктында күрсәтелгән финанс хисабы күчермәсе аны алганнан соң биш көннән дә соңга калмыйча бастырып чыгару өчен массакүләм мәгълүмат чаралары редакцияләренә муниципаль берәмлекнең сайлау комиссиясе тарафыннан тапшырыла. Дәүләт яисә муниципаль вакытлы матбугат басмалары редакцияләре муниципаль берәмлекнең сайлау комиссиясе тарафыннан үзләренә тапшырылган финанс хисабын (күрсәтелгән хисаптан белешмәләрне) алганнан соң аны биш көн эчендә бастырып чыгарырга тиеш. ("91" пункт 2008 елның 23 маендагы 23-ТРЗ номерлы Татарстан Республикасы Законы белән кертелгән)
10. Тавыш бирү көненнән соң инициатив төркем референдум фондының махсус сайлау счетындагы тотылмый калган акчаларны референдум фондларына иганәләр керткән йә акчалар күчергән гражданнарга һәм юридик затларга шул акчаларга пропорциональ рәвештә күчерергә тиеш. Тавыш бирү көненнән соң 30 көн узгач, кредит оешмасы муниципаль берәмлек сайлау комиссиясенең язма күрсәтмәсе буенча аңа тиешле акчаларны бәхәссез рәвештә шул муниципаль берәмлекнең сайлау комиссиясе счетына күчерергә, ә референдум фондының махсус счетындагы тотылмый калган акчаларны, тавыш биргән көннән соң 60 көн узгач, җирле бюджет кеременә күчерергә тиеш. (10 пункт 2008 елның 23 маендагы 23-ТРЗ номерлы Татарстан Республикасы Законы редакциясендә)
11. Референдум фонды акчаларына, күрсәтелгән фондларга кертелгән ирекле иганәләргә һәм акчаларга салым салу, шулай ук күрсәтелгән фондларның акчаларын тоту тәртибе федераль законнар белән билгеләнә.

12. Муниципаль берәмлекнең сайлау комиссиясе референдум фондларының акчаларын барлыкка китерү һәм тоту тәртибен тикшереп тора. Россия Федерациясе чикләрендә тору урыны буенча һәм яшәү урыны буенча Россия Федерациясе гражданнарын теркәп исәпкә алу органнары, юридик затларны дәүләт теркәвенә алучы йә коммерциячел булмаган оешмаларны теркәү өлкәсендә вәкаләтле башкарма хакимият органнары муниципаль берәмлекнең сайлау комиссиясе тәкъдиме кергәннән соң биш көн эчендә референдум фондларына иганә керткән әлеге гражданнар һәм юридик затлар күрсәткән белешмәләрнең дөреслеген түләүсез нигездә тикшерергә һәм тикшерү нәтиҗәләре турында муниципаль берәмлекнең сайлау комиссиясенә хәбәр итәргә тиеш. (12 пункт 2008 елның 23 маендагы 23-ТРЗ номерлы Татарстан Республикасы Законы редакциясендә)
48 статья.  Муниципаль берәмлекнең сайлау комиссиясе                      контроль-ревизия хезмәте (статья 2015 елның 8 маендагы 34-ТРЗ номерлы Татарстан Республикасы Законы редакциясендә)
1. Референдум әзерләү һәм уздыру өчен комиссияләргә бүлеп бирелгән акчаларның максатчан тотылуын, акчаларның референдум фондларына керү чыганакларын, әлеге  акчаларны һәм алардан файдалануны исәпкә алуны оештыруны тикшереп тору, инициатив төркемнең финанс хисабын тикшерү өчен муниципаль берәмлекнең сайлау комиссиясе каршында контроль-ревизия хезмәте төзелә.
2. Муниципаль берәмлекнең сайлау комиссиясе каршындагы контроль-ревизия хезмәте дәүләт органнарыннан һәм башка органнардан, оешмалардан һәм учреждениеләрдән, моңа Россия Федерациясе Үзәк банкының Татарстан Республикасында территориаль учреждениесе һәм  “Россия Саклык банкы” гавами акционер җәмгыяте филиалы да  керә,  белгечләрне (шул исәптән җитәкчеләрне) җәлеп итеп төзелә. Күрсәтелгән органнар һәм учреждениеләр муниципаль берәмлекнең  сайлау комиссиясе таләбе буенча, референдум билгеләү турындагы карар рәсми басылып чыккан көннән алып бер айдан да соңга калмыйча, белгечләрне муниципаль берәмлекнең сайлау комиссиясе карамагына җибәрергә тиеш. Муниципаль берәмлекнең сайлау комиссиясе карамагына белгечләр кимендә ике айга җибәрелә. (2 пункт 2016 елның 18 июнендәге 45-ТРЗ номерлы Татарстан Республикасы Законы редакциясендә)
3. Әлеге статьяның 2 пунктында күрсәтелгән белгечләр контроль-ревизия хезмәтендә эшләү чорына төп эшләреннән азат ителә, аларның эш урыны (вазыйфасы), төп эш урыны буенча билгеләнгән вазыйфаи окладлары һәм башка түләүләр сакланып кала, аларга шулай ук референдум әзерләүгә һәм үткәрүгә бүлеп бирелгән акчалар исәбеннән акчалата бүләкләүләр бирелергә мөмкин. 
4. Контроль-ревизия хезмәте турында нигезләмә Татарстан Республикасы Үзәк сайлау комиссиясе тарафыннан раслана. Контроль-ревизия хезмәте эшчәнлеген оештыру, хокукый, матди-техник тәэмин итү муниципаль берәмлекнең сайлау комиссиясе тарафыннан гамәлгә ашырыла. 

5. Үз вәкаләтләрен гамәлгә ашырганда контроль-ревизия хезмәте “Сайлаулар” ДАС тан файдаланырга мөмкин.
VIII бүлек. Тавыш бирүне оештыру һәм тавыш бирү тәртибе, референдумда катнашучыларның тавышларын санау, референдум нәтиҗәләрен билгеләү һәм аларны бастырып чыгару

49 статья. Референдумда тавыш бирү бинасы 

1. Тавыш бирү бинасы тиешле муниципаль берәмлекнең җирле администрациясе башлыгы тарафыннан участок комиссиясе карамагына түләүсез тапшырыла. (1 пункт 2008 елның 23 маендагы 23-ТРЗ номерлы Татарстан Республикасы Законы редакциясендә)
2. Тавыш бирү бинасында яшерен тавыш бирү өчен яктырту системасы куелган һәм язу әсбаплары белән, карандашлардан гайре, тәэмин ителгән кабиналар урнаштырылган зал яисә махсус җиһазландырылган башка урыннар булырга тиеш. 

3. Тавыш бирү бинасында йә аның каршында ук участок комиссиясе стенд урнаштыра, анда референдум мәсьәләләре турында, референдумга чыгарылган норматив актның текстын да кертеп, мәгълүмати материаллар бирелә.

4. Мәгълүмат стендындагы материалларда референдум мәсьәләләре буенча агитация билгеләре булырга тиеш түгел. 

41. Күрү сәләте буенча инвалидлар булган референдумда катнашучыларга мәгълүмат бирү өчен мәгълүмат стендында әлеге статьяның 3 пунктында күрсәтелгән, эре шрифт белән һәм (яисә) рельефлы-нокталы Брайль шрифты кулланып башкарылган материаллар урнаштырыла. Мәгълүмат стендларында мондый материаллар урнаштырылган референдум участоклары муниципаль берәмлекнең сайлау комиссиясе карары белән билгеләнә. (41 пункт 2011 елның 1 августындагы 52-ТРЗ номерлы Татарстан Республикасы Законы белән кертелгән, 2016 елның 18 июнендәге 45-ТРЗ номерлы Татарстан Республикасы Законы редакциясендә))
5. Мәгълүмат стендында референдумда тавыш бирү бюллетеньнәренең үрнәкләре урнаштырыла, аларда бюллетеньне (бюллетеньнәрне) тутыруның вариантлары күрсәтелгән булырга тиеш. (5 пункт 2016 елның 18 июнендәге 45-ТРЗ номерлы Татарстан Республикасы Законы редакциясендә)
6. Тавыш бирү бинасында тавыш бирү йомгаклары турындагы күрсәткечләрне кертеп бару өчен тавыш бирү йомгаклары турындагы беркетмәнең зурайтылган рәвеше булырга тиеш. Тавыш бирү йомгаклары турындагы беркетмәнең зурайтылган рәвеше тавыш бирү башланганчы эленеп куела, һәм ул андагы мәгълүмат күренеп торырлык, участок комиссиясе әгъзаларының, күзәтүчеләрнең күз күреме җитәрлек ераклыкта булырга тиеш.

7. Тавыш бирү бинасында “Россия Федерациясе гражданнарының сайлау хокукларының һәм референдумда катнашу хокукының төп гарантияләре турында” Федераль законның 21 статьясындагы 9 пунктның “б” пунктчасы нигезендә Россия Федерациясе Үзәк сайлау комиссиясе раслый торган технологик җиһазның нормативлары нигезендә үтә күренмәле яисә ярым үтә күренмәле материалдан ясалган стационар тавыш бирү әрҗәләре урнаштырыла. Тавышларны санау өчен кулланыла торган техник чаралар, шул исәптән референдумда тавыш бирү бюллетеньнәрен эшкәртә торган программалы техник комплекслар да стационар әрҗәләр буларак кулланылырга мөмкин. Электрон тавыш бирү үткәргәндә электрон тавыш бирү өчен комплекслар файдаланыла. (7 пункт 2008 елның 23 маендагы 23-ТРЗ номерлы, 2014 елның 26 маендагы 41-ТРЗ номерлы Татарстан Республикасы законнары редакциясендә)
8. Тавыш бирү бинасы референдумда тавыш бирү бюллетеньнәрен бирү урыннары, яшерен тавыш бирү урыннары һәм тавыш бирү әрҗәләре, тавышларны санаганда кулланыла торган техник чаралар бер үк вакытта участок комиссиясе әгъзаларының, күзәтүчеләрнең күз күреме җитәрлек итеп җиһазландырылган булырга тиеш. 
9. Тавыш бирү бинасын җиһазлаганда референдумда катнашучы инвалидлар әлеге бинага тоткарлыксыз кереп тавыш бирсен өчен Россия  Федерациясе законнарында каралган шартлар тәэмин ителергә тиеш. Тавыш бирү үткәрелгәндә мондый затларның актив сайлау хокукын гамәлгә ашыру максатларында, “Россия Федерациясе гражданнары сайлау хокукларының һәм референдумда катнашу хокукының төп гарантияләре турында” Федераль законда, башка федераль законнарда каралган таләпләрне үтәп,  аларга булышлык күрсәтелә. (9 пункт 2015 елның 8 маендагы 34-ТРЗ номерлы Татарстан Республикасы Законы белән кертелгән)
491 статья. Бүтән участокта тавыш бирү таныклыгы (статья 2016 елның 18 июнендәге 45-ТРЗ номерлы Татарстан Республикасы Законы белән кертелгән)
1. Әлеге Законның 521 статьясындагы 2 пунктында каралган очракларда бүтән участокта тавыш бирү таныклыклары буенча тавыш бирү уздырыла.  

2. Үзен референдумда катнашучылар исемлегенә керткән референдум участогының тавыш бирү бинасына тавыш бирү көнендә килү мөмкинлеге булмаган референдумда катнашучы тиешле федераль законда билгеләнгән срокларда муниципаль берәмлекнең сайлау комиссиясендә йә участок комиссиясендә бүтән участокта тавыш бирү таныклыгын алырга һәм, референдумда катнашучы референдумда катнашу хокукына ия булган муниципаль берәмлек территориясе чикләрендә тавыш бирү көнендә кайсы референдум участогында булса, шул референдум участогында тавыш бирүдә катнашырга хокуклы.

3. Законда бүтән участокта тавыш бирү таныклыклары буенча тавыш бирү каралган төрле дәрәҗәдәге сайлаулар һәм референдумнар уздырганда әлеге тавыш бирү көннәре берләштерелгән очракта, бүтән участокта тавыш бирү таныклыклары югарырак дәрәҗәдәге сайлаулар һәм (яисә) референдумнар уздыру тәртибен җайга сала торган законда билгеләнгән срокларда бирелә.    

4. Бүтән участокта тавыш бирү таныклыклары катгый хисаплылык документлары булып тора һәм референдум уздыруның бөтен территориясендә бердәй нумерациягә ия була. Бүтән участокта тавыш бирү таныклыгы “Россия Федерациясе гражданнарының сайлау хокукларының һәм референдумда катнашу хокукының төп гарантияләре турында” Федераль законның 2 нче кушымтасы нигезендәге рәвеш буенча әзерләнә. Бүтән участокта тавыш бирү таныклыгы тексты, бүтән участокта тавыш бирү таныклыклары саны, бүтән участокта тавыш бирү таныклыклары бирү реестрының рәвеше, тавыш бирү көненә кадәр 60 көннән дә соңга калмыйча, муниципаль берәмлекнең сайлау комиссиясе тарафыннан раслана. Муниципаль берәмлекнең сайлау комиссиясе тарафыннан шулай ук бүтән участокта тавыш бирү таныклыкларын әзерләгәндә аларны охшатып ясаудан саклау ысуллары да билгеләнә. 

5. Бүтән участокта тавыш бирү таныклыкларын әзерләгәндә аларны охшатып ясаудан саклау максатларында су билгеләре булган һәм (яисә) типография ысулы белән төшерелгән микрошрифтлы язу һәм (яисә) саклау челтәре булган кәгазь һәм (яисә) башка махсус саклау элементлары кулланыла. 

6. Бүтән участокта тавыш бирү таныклыкларын сатып алу муниципаль берәмлекнең сайлау комиссиясе тарафыннан аның карары нигезендә үзәкләштерелгән рәвештә гамәлгә ашырыла. 

7. Бүтән участокта тавыш бирү таныклыгы комиссия тарафыннан референдумда катнашучының бүтән участокта тавыш бирү таныклыгы таләп ителү сәбәбен күрсәткән язма гаризасы нигезендә бирелә. Бүтән участокта тавыш бирү таныклыгы референдумда катнашучының шәхсән үзенә йә нотариаль таныкланган ышанычнамә нигезендә аның вәкиленә бирелә. Ышанычнамә шулай ук стационар дәвалау-профилактикалау учреждениесе администрациясе (әгәр референдумда катнашучы шул учреждениедә дәвалана торган булса)  – халыкны социаль яклау органы җитәкчесе тарафыннан (әгәр референдумда катнашучы инвалид булса), шик белдерелгән яисә гаепләнүче затлар сак астында тотыла торган учреждениенең администрациясе тарафыннан да (әгәр референдумда катнашучы шик белдерелгән яисә гаепләнүче зат буларак шул учреждениедә тотылса) таныкланырга мөмкин. (7 пункт 2018 елның 7 июнендәге 38-ТРЗ номерлы Татарстан Республикасы Законы редакциясендә)
8. Бүтән участокта тавыш бирү таныклыгын бирүче комиссиянең рәисе, рәис урынбасары, секретаре яисә комиссиянең хәлиткеч тавыш хокукына ия башка әгъзасы аңа референдумда катнашучының фамилиясен, исемен һәм атасының исемен, аның паспортының яисә граждан паспортын алмаштыручы документының сериясен һәм номерын, референдумда катнашучы референдумда катнашучылар исемлегенә кертелгән референдум участогының номерын, участок комиссиясенең адресын, муниципаль берәмлекнең һәм Россия Федерациясе субъектының исемнәрен, бүтән участокта тавыш бирү таныклыгын биргән комиссиянең исемен кертә. Бүтән участокта тавыш бирү таныклыгын бирүче комиссиянең рәисе, рәис урынбасары, секретаре яисә комиссиянең хәлиткеч тавыш хокукына ия башка әгъзасы бүтән участокта тавыш бирү таныклыгында үзенең фамилиясен һәм инициалларын, бүтән участокта тавыш бирү таныклыгы бирелгән датаны күрсәтә, имза сала һәм тиешле комиссиянең мөһерен суга. 

9. Бүтән участокта тавыш бирү таныклыгын алганда, референдумда катнашучы бүтән участокта тавыш бирү таныклыклары бирү реестрының яисә референдумда катнашучылар исемлегенең тиешле графаларында үз паспортының яисә граждан паспортын алмаштыручы документының сериясен һәм номерын күрсәтә һәм имза сала. Бүтән участокта тавыш бирү таныклыклары бирү реестрында референдумда катнашучының яшәү урынының адресы күрсәтелергә тиеш. Бүтән участокта тавыш бирү таныклыгын ышанычнамә нигезендә референдумда катнашучының вәкиле алган очракта, бүтән участокта тавыш бирү таныклыклары бирү реестрының яисә референдумда катнашучылар исемлегенең тиешле графаларында референдумда катнашучының паспорты яисә граждан паспортын алмаштыручы документы сериясе һәм номеры күрсәтелә, бу чакта референдумда катнашучының вәкиле үзенең фамилиясен, исемен һәм атасының исемен, паспортының яисә граждан паспортын алмаштыручы документының сериясен һәм номерын күрсәтә һәм имза сала. Шуннан соң референдумда катнашучының вәкиленнән ышанычнамә алына һәм тиешенчә бүтән участокта тавыш бирү таныклыклары бирү реестрына, референдумда катнашучылар исемлегенә кушып куела. 

10. Референдумда катнашучыга бүтән участокта тавыш бирү таныклыгын биргән территория комиссиясенең рәисе, рәис урынбасары, секретаре яисә комиссиянең хәлиткеч тавыш хокукына ия башка әгъзасы бирелгән бүтән участокта тавыш бирү таныклыгының номерын бүтән участокта тавыш бирү таныклыклары бирү реестрының тиешле графаларында күрсәтә һәм имза сала. Территория комиссиясе тавыш бирү көненә кадәр участок комиссияләренә референдумда катнашучылар исемлегенең беренче нөсхәсе белән бергә бүтән участокта тавыш бирү таныклыклары бирү реестрыннан таныкланган өземтәләрне җибәрә, аларда референдумның тиешле участоклары территорияләрендә теркәлгән, бүтән участокта тавыш бирү таныклыкларын алган референдумда катнашучылар турында белешмәләр күрсәтелә. Тиешле өземтә нигезендә участок комиссиясе әгъзасы референдумда катнашучылар исемлегенең тиешле графасында, бирелгән бүтән участокта тавыш бирү таныклыгының номерын күрсәтеп, “Территория комиссиясендә _____ номерлы бүтән участокта тавыш бирү таныклыгы алды” дигән тамга ясый һәм имза сала. 

11. Референдумда катнашучыга бүтән участокта тавыш бирү таныклыгы участок комиссиясендә бирелгәндә, референдумда катнашучыга бүтән участокта тавыш бирү таныклыгын биргән участок комиссиясенең рәисе, рәис урынбасары, секретаре яисә комиссиянең хәлиткеч тавыш хокукына ия башка әгъзасы референдумда катнашучылар исемлегенең тиешле графасында, бүтән участокта тавыш бирү таныклыгының номерын күрсәтеп, “_____ номерлы бүтән участокта тавыш бирү таныклыгы алды” дигән тамга ясый һәм имза сала. 

12. Бүтән участокта тавыш бирү таныклыгы бирелгән референдумда катнашучы (шул исәптән ышанычнамә нигезендә аның вәкиле аша) участок комиссиясе тарафыннан әлеге референдумда референдумның тиешле участогында референдумда катнашучылар исемлегеннән төшереп калдырыла һәм, тавыш бирү йомгаклары турында участок комиссиясенең беркетмәсе төзелгәндә, теркәлгән референдумда катнашучылар санында исәпкә алынмый. 

13. Бүтән участокта тавыш бирү таныклыгын кабат бирү рөхсәт ителми. Бүтән участокта тавыш бирү таныклыгы югалган очракта, аның дубликаты бирелми. 

14. Файдаланылмаган бүтән участокта тавыш бирү таныклыклары тавыш бирү көнендә тавыш бирү вакыты башланганчы юкка чыгарыла. Файдаланылмаган бүтән участокта тавыш бирү таныклыкларын юкка чыгару турындагы белешмәләр аларның санын, шулай ук бүтән участокта тавыш бирү таныклыкларының номерларын күрсәтеп, Россия Федерациясе Үзәк сайлау комиссиясе раслаган рәвеш буенча төзелгән актка тиешле комиссия тарафыннан кертелә. 

15. Бүтән участокта тавыш бирү таныклыгын тавыш бирү көнендә күрсәткәч, референдумда катнашучы тавыш бирү көнендә кайсы референдум участогында булса, шул референдум участогында референдумда катнашучылар исемлегенә өстәмә рәвештә кертелә. Участок комиссиясе референдумда катнашучылар исемлегенең тиешле графасында, референдумда катнашучы күрсәткән бүтән участокта тавыш бирү таныклыгының номерын күрсәтеп, “_____ номерлы бүтән участокта тавыш бирү таныклыгы буенча тавыш бирде” дигән тамга ясый. Шуннан соң бүтән участокта тавыш бирү таныклыгы референдумда катнашучыдан алына. Референдумда катнашучыларны референдумда катнашучылар исемлегенә кертү өчен нигез булган бүтән участокта тавыш бирү таныклыклары әлеге исемлек белән бергә саклана. 

16. Бүтән участокта тавыш бирү таныклыгының бланкы югалган очракта, мондый югалу фактын ачыклаган комиссия кичекмәстән тиешле акт төзи һәм карар кабул итә, анда бүтән участокта тавыш бирү таныклыгының югалган бланкы номеры, бланкның югалу факты һәм югалу сәбәбе күрсәтелә. Бу карар шул ук көнне муниципаль берәмлекнең сайлау комиссиясе игътибарына җиткерелә. Шушы карар нигезендә муниципаль берәмлекнең сайлау комиссиясе тиешле бүтән участокта тавыш бирү таныклыгын гамәлгә яраксыз дип таный, шул хакта барлык түбәнгерәк комиссияләргә кичекмәстән хәбәр ителә. Әгәр бүтән участокта тавыш бирү таныклыклары буенча тавыш бирү гражданнарның референдумда катнашу хокукын бозуга китерсә, бүтән участокта тавыш бирү таныклыклары шулай ук башка очракларда да муниципаль берәмлекнең сайлау комиссиясе тарафыннан гамәлгә яраксыз дип танылырга мөмкин. Гамәлгә яраксыз бүтән участокта тавыш бирү таныклыгы референдумда катнашучыны референдумда катнашучылар исемлегенә кертү өчен нигез булмый. Референдумда катнашучы мондый бүтән участокта тавыш бирү таныклыгын күрсәткәндә, ул алынырга тиеш. 

17. Комиссияләргә бүтән участокта тавыш бирү таныклыкларын тапшыру һәм бүтән участокта тавыш бирү таныклыкларын исәпкә алу тәртибе, шул исәптән “Сайлаулар” ДАСтан файдаланып, “Россия Федерациясе гражданнарының сайлау хокукларының һәм референдумда катнашу хокукының төп гарантияләре турында” Федераль закон нигезендә Россия Федерациясе Үзәк сайлау комиссиясе тарафыннан раслана.

50 статья. Үз көчен югалткан. – 2014 елның 26 маендагы 41-ТРЗ номерлы Татарстан Республикасы Законы 
51 статья. Референдумда тавыш бирү бюллетене
1. Референдумда тавыш бирүдә катнашу өчен референдумда катнашучы референдумда тавыш бирү бюллетенен (алга таба – бюллетень) ала. (1 пункт 2008 елның 23 маендагы 23-ТРЗ номерлы Татарстан Республикасы Законы редакциясендә)
2. Бюллетеньнәр бары тик муниципаль берәмлекнең сайлау комиссиясе күрсәтмәсе буенча гына әзерләнә. Бюллетеньнәргә номерлар сугу рөхсәт ителми. Әзерләнгән бюллетеньнәрнең саны референдумда катнашучыларның теркәлгән саныннан 1,5 проценттан да артык булмаска тиеш. (2 пункт 2008 елның 23 маендагы 23-ТРЗ номерлы Татарстан Республикасы Законы редакциясендә)
21. Күрү сәләте буенча инвалидлар булган референдумда катнашучыларга ярдәмгә муниципаль берәмлек сайлау комиссиясе карары буенча бюллетеньне мөстәкыйль тутыру өчен, шул исәптән рельефлы-нокталы Брайль шрифтын кулланып, махсус трафаретлар әзерләнә. Үзләре өчен мондый трафаретлар әзерләнә торган референдум участоклары муниципаль берәмлекнең сайлау комиссиясе карары белән билгеләнә. (21 пункт 2011 елның 1 августындагы 52-ТРЗ номерлы Татарстан Республикасы Законы белән кертелгән, 2016 елның 18 июнендәге 45-ТРЗ номерлы Татарстан Республикасы Законы редакциясендә))
3. Бюллетеньнәр (референдумда катнашучылар саны биш меңнән артмаган муниципаль берәмлекләрдә референдумнарда тавыш бирү бюллетеньнәреннән гайре) типографик алым белән төсле фон төшерелгән яисә микрошрифты һәм (яисә) яклау челтәре булган кәгазь кулланып әзерләнәләр. (3 пункт 2008 елның 23 маендагы 23-ТРЗ номерлы Татарстан Республикасы Законы редакциясендә)
4. Бюллетеньнең рәвеше һәм тексты, бюллетеньнәрнең саны, шулай ук бюллетеньнәрне әзерләүне тикшереп тору тәртибе, тавыш бирү көненә кадәр 20 көннән дә соңга калмыйча, муниципаль берәмлекнең сайлау комиссиясе тарафыннан раслана. Бюллетеньнең тексты бары тик аның бер ягында гына урнаштырылырга тиеш. Кабат тавыш бирү уздырганда бюллетеньнең тексты, бюллетеньнәрнең саны кабат тавыш бирүне уздыру турындагы карар кабул ителгән вакытта муниципаль берәмлекнең сайлау комиссиясе тарафыннан раслана. Үтә күренмәле тавыш бирү әрҗәләре кулланылган очракта, муниципаль берәмлекнең сайлау комиссиясе карары буенча бу максатларда конвертлардан файдаланган очрактан тыш, бюллетеньнең рәвеше тавыш бирү серен саклау кирәклеген исәпкә алып билгеләнә. (4 пункт 2008 елның 23 маендагы 23-ТРЗ номерлы, 2016 елның 18 июнендәге 45-ТРЗ номерлы Татарстан Республикасы законнары редакциясендә)
5. Референдумда тавыш биргәндә бюллетеньдә референдумга чыгарылган сорауның тексты языла һәм тавыш бирүченең "Әйе" яисә "Юк" йә "Хуплыйм" яисә "Каршы" сүзләре белән ихтыяр белдерү вариантлары күрсәтелә, алардан уңдарак буш квадратлар урнаштырыла. Әгәр референдумга норматив хокукый акт проекты чыгарылса, бюллетеньдә аның тексты языла йә шушы норматив хокукый актның исеме күрсәтелә. (5 пункт 2008 елның 23 маендагы 23-ТРЗ номерлы Татарстан Республикасы Законы редакциясендә)
6. Бюллетеньнәр рус телендә бастырыла. Муниципаль берәмлек сайлау комиссиясе карары буенча бюллетеньнәр рус һәм татар телләрендә, ә кирәк очракларда – Россия Федерациясе территориясендә тупланып яши торган территория халыклары телләрендә бастырыла. Әгәр референдум участогы өчен бюллетеньнәр ике яисә аннан да күбрәк телләрдә бастырылса, рус телендәге текст һәр бюллетеньдә урнаштырылырга тиеш. (6 пункт 2008 елның 23 маендагы 23-ТРЗ номерлы Татарстан Республикасы Законы редакциясендә)
7. Полиграфия оешмасы тарафыннан әзерләнгән бюллетеньнәр муниципаль берәмлек сайлау комиссиясенең хәлиткеч тавыш хокукына ия әгъзаларына акт буенча тапшырыла, анда актны төзү датасы һәм вакыты, шулай ук тапшырыла торган бюллетеньнәр саны күрсәтелә. Контрактка туры килерлек санда төргәкләнгән бюллетеньнәр тапшырылганнан соң, полиграфия оешмасы хезмәткәрләре артык әзерләнгән бюллетеньнәрне (шундыйлары ачыкланганда) юкка чыгаралар, шул хакта акт төзелә. Муниципаль берәмлекнең сайлау комиссиясе тиешле полиграфия оешмасыннан бюллетеньнәр алырга ике көннән дә соңга калмыйча бюллетеньнәрне муниципаль берәмлек сайлау комиссиясе әгъзаларына тапшыру, бюллетеньнәрне юк итү урыны һәм вакыты турында карар кабул итәргә тиеш. Муниципаль берәмлек сайлау комиссиясенең теләсә кайсы әгъзасы йә инициатив төркем, референдумда катнашучыларның теләсә кайсы төркеме вәкиле әлеге пунктта күрсәтелгән актларга имза салырга хокуклы. (7 пункт 2008 елның 23 маендагы 23-ТРЗ номерлы, 2015 елның 8 маендагы 34-ТРЗ номерлы Татарстан Республикасы законнары редакциясендә)
8. Муниципаль берәмлекнең сайлау комиссиясе полиграфия оешмасыннан бюллетеньнәр алганнан соң, бюллетеньнәр бүлү турындагы үз карары нигезендә муниципаль берәмлек сайлау комиссиясе тарафыннан билгеләнгән вакытта, аларны акт буенча участок комиссияләренә тапшыра. Муниципаль берәмлек сайлау комиссиясе тарафыннан бюллетеньнәрне участок комиссиясенә тапшыру турында ике нөсхәдә акт төзелә, анда аны төзү датасы һәм вакыты, шулай ук тапшырыла торган бюллетеньнәр саны күрсәтелә. Участок комиссияләренә бюллетеньнәр тапшыру тавыш бирергә (шул исәптән алдан тавыш бирергә) бер көннән дә соңга калмыйча башкарыла. Референдумның һәр участогы буенча тапшырыла торган бюллетеньнәр саны шушы референдум участогында теркәлгән референдумда катнашучылар санының 0,5 процентыннан артыграк (әмма ике бюллетеньнән кимрәк түгел) һәм референдумда катнашучылар исемлекләренә кертелгән референдумда катнашучылар санының 70 процентыннан да кимрәк була алмый. Бүтән участокта тавыш бирү таныклыклары булган референдумда катнашучылар күпләп көтелә торган референдум участогында, шулай ук референдумда катнашучылар 500 дән ким теркәлгән һәм бюллетеньнәрне эшкәртүнең программа-техник комплекслары кулланыла торган референдум участогында бюллетеньнәрнең саны тиешле комиссия карары белән арттырылырга мөмкин. Бюллетеньнәрне участок комиссияләренә тапшырганда аларны берәмләп санау һәм яраксызга чыгару башкарыла, бу чакта яраксызга чыгарылган бюллетеньнәр (андыйлар ачыкланганда) муниципаль берәмлек сайлау комиссиясе әгъзалары тарафыннан юк ителә, бу хакта акт төзелә. (8 пункт 2008 елның 23 маендагы 23-ТРЗ номерлы, 2014 елның 26 маендагы 41-ТРЗ номерлы, 2018 елның 7 июнендәге 38-ТРЗ номерлы Татарстан Республикасы законнары редакциясендә)
9. Муниципаль берәмлек сайлау комиссиясе участок комиссиясенә бюллетеньнәрне тапшырганда, аларны яраксызга чыгарганда һәм юк иткәндә шушы комиссияләр әгъзалары, шулай ук инициатив төркем, референдумда катнашучыларның бүтән төркемнәре вәкилләре булырга хокуклы. Бюллетеньнәр тапшыру урыны һәм вакыты турында санап үтелгән затларга муниципаль берәмлек сайлау комиссиясе хәбәр итә, ул шулай ук бюллетеньнәрне тапшырганда инициатив төркемнең, референдумда катнашучыларның бүтән төркеменең кимендә бер вәкиленә анда булу мөмкинлеген тәэмин итәргә тиеш. Бу чакта бюллетеньнәрне тапшырганда, шулай ук аларны яраксызга чыгарганда һәм юк иткәндә (әгәр андыйлар җитештерелсә) төзелә торган актларга санап үтелгән затларның теләсә кайсы имза салырга хокуклы. (9 пункт 2008 елның 23 маендагы 23-ТРЗ номерлы Татарстан Республикасы Законы редакциясендә)
10. Бюллетеньнәрне тапшыручы, алучы һәм саклаучы референдум комиссияләре рәисләре бюллетеньнәрне тапшыру һәм аларның сакланышы өчен җаваплы була. (10 пункт 2008 елның 23 маендагы 23-ТРЗ номерлы Татарстан Республикасы Законы редакциясендә)
11. Участок комиссиясе тарафыннан алынган барлык бюллетеньнәрнең алгы ягындагы өске уң почмагында участок комиссиясенең ике әгъзасы имза сала, имзалар участок комиссиясенең мөһере белән таныклана.

12. Тавыш бирү көнендә тавыш бирү вакыты тәмамланганнан соң референдум комиссияләрендәге файдаланылмый калган бюллетеньнәр санала һәм юкка чыгарыла. Участок комиссияләрендә бу процедура әлеге Законның 55 статьясындагы 3 пункты нигезендә гамәлгә ашырыла. Муниципаль берәмлекнең сайлау комиссияләрендә файдаланылмый калган бюллетеньнәрне юкка чыгарганда акт төзелә, анда юкка чыгарылган бюллетеньнәрнең саны күрсәтелә. Бюллетеньнәрне юкка чыгарганда әлеге Законның 24 статьясындагы 3 пунктында күрсәтелгән затлар карап торырга хокуклы. Бу бюллетеньнәр референдум комиссиясенең башка документлары белән бергә референдум комиссиясе секретаре тарафыннан саклана. 
13. Электрон тавыш бирү комплексыннан файдаланып референдум үткәргәндә электрон бюллетень кулланыла. Электрон бюллетеньнең рәвеше һәм тексты тавыш бирү көненә кадәр муниципаль берәмлекнең сайлау комиссиясе тарафыннан 20 көннән дә соңга калмыйча раслана һәм әлеге статьяның 5 һәм 6 пунктларында каралган таләпләргә туры килергә тиеш. Кабат тавыш бирү үткәрелгән очракта, электрон бюллетень тексты кабат тавыш бирү турында карар кабул итү белән бер үк вакытта муниципаль берәмлекнең сайлау комиссиясе тарафыннан раслана. (13 пункт 2008 елның 23 маендагы 23-ТРЗ номерлы Татарстан Республикасы Законы белән кертелгән)
52 статья. Тавыш бирү тәртибе

1. Референдумда тавыш бирү 7 сәгатьтән 20 сәгатькә кадәр үткәрелә. Федераль законда билгеләнгән очракларда, референдумда тавыш бирүнең башлану һәм тәмамлану вакытын билгеләгәндә, федераль закон, Татарстан Республикасы законы нормалары кулланыла. Әлеге Законның 24 статьясындагы 3 пунктында күрсәтелгән затларга тавыш бирү биналарына керү тавыш бирү башланганчы кимендә бер сәгать кала тәэмин ителергә тиеш. (1 пункт 2008 елның 23 маендагы 23-ТРЗ номерлы, 2016 елның 18 июнендәге 45-ТРЗ номерлы Татарстан Республикасы законнары редакциясендә)
2. Тавыш бирү көне, вакыты һәм урыны турында участок комиссияләре, тавыш бирү көненә кадәр 10 көннән дә соңга калмыйча, массакүләм мәгълүмат чаралары аша яисә бүтән ысул белән референдумда катнашучыларга хәбәр итәргә тиеш, ә вакытыннан алда тавыш бирү һәм кабат тавыш бирү уздырылганда – тавыш бирү көненә кадәр 5 көннән дә соңга калмыйча. (2 пункт 2013 елның 18 октябрендәге 82-ТРЗ номерлы, 2014 елның 26 маендагы 41-ТРЗ номерлы, 2016 елның 18 июнендәге 45-ТРЗ номерлы Татарстан Республикасы законнары редакциясендә)
21. Хәрби частьләрдә төзелгән референдум участокларында, әгәр референдумда катнашучылар исемлегенә кертелгән барлык референдумда катнашучылар тавыш бирсә, участок комиссиясе тавыш бирүне әлеге статьяның 1 пункты нигезендә билгеләнгән вакыттан иртәрәк тәмамланган дип игълан итәргә мөмкин. (21 пункт 2016 елның 18 июнендәге  45-ТРЗ номерлы Татарстан Республикасы Законы белән кертелгән)
3. Тавыш бирү көнендә тавыш бирү вакыты җитәр алдыннан гына участок комиссиясе рәисе участок комиссияе әгъзаларына, әлеге Законның 24 статьясындагы 3 пунктында күрсәтелгән затларга тавыш бирү өчен әзерләнгән буш әрҗәләрне (тавышларны санауның техник чарасының тиешле бүлемнәрен – шундыйлары файдаланылганда) күрсәтә, шуннан соң аларга мөһер сугыла һәм пломба салына. (3 пункт 2013 елның 18 октябрендәге 82-ТРЗ номерлы Татарстан Республикасы Законы редакциясендә)
4. Һәр референдумда катнашучы шәхсән тавыш бирә, референдумда башка катнашучылар өчен тавыш бирү рөхсәт ителми. 

5. Бюллетеньнәр референдумда катнашучылар исемлегенә кертелгән референдумда катнашучыларга паспорт яисә граждан паспортын алмаштыручы документ күрсәткәч, әгәр референдумда катнашучы бүтән участокта тавыш бирү таныклыгы буенча тавыш бирсә, шулай ук бүтән участокта тавыш бирү таныклыгын күрсәткәч бирелә. (5 пункт 2016 елның 18 июнендәге 45-ТРЗ номерлы Татарстан Республикасы Законы редакциясендә)
6. Бюллетень алганда референдумда катнашучы референдумда катнашучылар исемлегенә паспортының яисә граждан паспортын алыштыручы документының сериясен һәм номерын куя. Референдумда катнашучының ризалыгы йә аның үтенече буенча күрсәтелүче паспортының яисә граждан паспортын алыштыручы документының сериясен һәм номерын референдумда катнашучылар исемлегенә участок комиссиясенең хәлиткеч тавыш хокукына ия әгъзасы да кертергә мөмкин. Референдумда катнашучы язманың дөреслеген тикшерә һәм референдумда катнашучылар исемлегенең тиешле графасына бюллетень алуын раслап имза сала. Бүтән участокта тавыш бирү таныклыгы буенча тавыш биргән очракта, референдумда катнашучылар исемлегенә өстәмә тамгалар ясала. Тавыш бирүне бер үк вакытта берничә бюллетень буенча башкарган очракта референдумда катнашучы һәр бюллетень өчен аерым имза сала. Референдумда катнашучыга бюллетень (бюллетеньнәр) тапшырган участок комиссиясе әгъзасы да референдумда катнашучылар исемлегенең тиешле графасына имза сала. (6 пункт 2014 елның 26 маендагы 41-ТРЗ номерлы, 2016 елның 18 июнендәге 45-ТРЗ номерлы Татарстан Республикасы законнары редакциясендә)
7. Тавыш бирү бюллетеньдә референдумда катнашучы тарафыннан ихтыяр белдерүенең үзе сайлап алган вариантына туры килүче квадратына теләсә нинди тамга кую юлы белән башкарыла. 

8. Бюллетень махсус җиһазландырылган кабинада, әлеге статьяның 10 пунктында күрсәтелгән очрактан тыш, башка затларның булуы рөхсәт ителми торган махсус җиһазландырылган бүтән урында референдумда катнашучы тарафыннан тутырыла.

9. Әгәр референдумда катнашучы бюллетеньне тутырганда хата ясадым дип санаса, ул, бозылганы урынына яңа бюллетень бирүне үтенеп, референдум комиссиясенең бюллетеньне биргән әгъзасына мөрәҗәгать итәргә хокуклы. Референдум комиссиясе әгъзасы референдумда катнашучыга яңа бюллетень бирә, референдумда катнашучылар исемлегендә референдумда әлеге катнашучының фамилиясе каршына тиешле тамга ясый. Референдум комиссиясенең хәлиткеч тавыш хокукына ия әгъзасы тиешенчә язып куйган һәм аңа имза салган бозылган бюллетень шулай ук участок комиссиясе секретаре имзасы белән таныклана, шуннан соң бозылган бюллетень кичекмәстән юкка чыгарыла. (9 пункт 2008 елның 23 маендагы 23-ТРЗ номерлы Татарстан Республикасы Законы редакциясендә)
10. Бюллетень алган өчен мөстәкыйль имза салу яисә бюллетень тутыру, электрон тавыш бирүдә катнашу мөмкинлеге булмаган референдумда катнашучы моның өчен комиссия әгъзасы, инициатив төркем әгъзасы яисә вәкаләтле вәкиле, күзәтүче булмаган башка референдумда катнашучы ярдәменнән файдаланырга хокуклы. Мондый очракта референдумда катнашучы бюллетень тутыру, электрон тавыш бирүдә катнашу өчен ярдәмнән файдалану нияте турында комиссиягә телдән хәбәр итә. Бу чакта референдумда катнашучылар исемлегенең тиешле графасында (графаларында) референдумда катнашучыга ярдәм итүче затның фамилиясе, исеме, атасының исеме һәм паспортының яисә паспортын алмаштыручы документының сериясе һәм номеры күрсәтелә. (10 пункт 2011 елның 1 августындагы                           52-ТРЗ номерлы, 2018 елның 7 июнендәге 38-ТРЗ номерлы Татарстан Республикасы Законы редакциясендә)
11. Тутырылган бюллетеньнәрне референдумда катнашучылар тавыш бирүнең мөһерләнгән (пломбаланган) әрҗәләренә, йә тавышларны санауның техник чаралары кулланылса, шуларга төшерәләр. Муниципаль берәмлекнең сайлау комиссиясе әлеге Законның 51 статьясындагы 4 пункты нигезендә конвертлардан файдалану турында карар кабул итсә, референдумда катнашучы тутырылган бюллетеньне яшерен тавыш бирү кабинасыннан яисә мондый тавыш бирү өчен башка махсус җиһазландырылган урыннан читтә аңа участок комиссиясенең хәлиткеч тавыш хокукына ия әгъзасы биргән конвертка сала, аны ябыштырып куя, шуннан соң бу конвертны тавыш бирү әрҗәсенә төшерә. (11 пункт 2016 елның 18 июнендәге 45-ТРЗ номерлы Татарстан Республикасы Законы редакциясендә)
111. Участок комиссиясе рәисе тавыш бирү бинасында тәртипне саклый. Участок комиссиясе рәисенең үз компетенцияләре чикләрендә бирелгән күрсәтмәләре тавыш бирү бинасындагы барлык булучылар өчен мәҗбүри. Участок комиссиясе рәисе булмаганда аның вәкаләтләрен участок комиссиясенең рәис урынбасары, ә участок комиссиясенең рәис урынбасары булмаганда – участок комиссиясе секретаре яисә участок комиссиясе тарафыннан вәкаләт бирелгән шушы комиссиянең хәлиткеч тавыш хокукына ия башка әгъзасы башкара. (111 пункт 2016 елның 18 июнендәге 45-ТРЗ номерлы Татарстан Республикасы Законы белән кертелгән)
112. Тавыш бирүне уздырганда, референдумда катнашучыларның тавышларын санаганда һәм тавыш бирү бинасында тавыш бирү йомгаклары турында участок комиссиясенең беркетмәсен төзегәндә участок комиссиясе бинасында әлеге Законның 24 статьясындагы 3 пунктында күрсәтелгән затлар булырга хокуклы. Бу затлар күзәтүнең бөтен чоры дәвамында өзлексез дә, үзләре ирекле рәвештә сайлаган вакыт аралыкларында да күзәтергә хокуклы, аларга тавыш бирү һәм референдумда катнашучыларның тавышларын санау уздырыла торган бинага (биналарга) ирекле керү тәэмин ителә. Тавыш бирү барышын һәм референдумда катнашучыларның тавышларын санауны күзәткән затларның исемлеге участок комиссиясе тарафыннан әлеге затлар тапшырган документлар нигезендә төзелә. (112 пункт 2016 елның 18 июнендәге 45-ТРЗ номерлы Татарстан Республикасы Законы белән кертелгән)
12. Әгәр референдум турындагы законны бозсалар, участок комиссиясе әгъзасы комиссия эшендә катнашудан кичекмәстән читләштерелә, ә күзәтүче һәм башка затлар тавыш бирү бинасыннан чыгарылалар. Участок комиссиясе әгъзасын әлеге комиссия эшендә катнашудан читләштерү, күзәтүчене яисә башка затны тавыш бирү бүлмәсеннән чыгару турында карар участок комиссиясенең урнашу урыны буенча суд тарафыннан кабул ителә.Тиешле суд карарын үтәүне “Россия Федерациясе гражданнарының сайлау хокукларының һәм референдумда катнашу хокукының төп гарантияләре турында” Федераль закон нигезендә хокук саклау органнары тәэмин итәләр. Хокук саклау органнары шулай ук федераль законнар нигезендә тавыш бирү бинасында һәм референдум участогы территориясендә гражданнарның иминлеген һәм җәмәгать тәртибен тәэмин итәләр. (12 пункт 2016 елның 18 июнендәге 45-ТРЗ номерлы, 2018 елның 7 июнендәге 38-ТРЗ номерлы  Татарстан Республикасы законнары редакциясендә)
13. Инициатив төркем әгъзаларның һәм аларның вәкаләтле вәкилләренең, шулай ук гамәлгә куючылары, милекчеләре, биләүчеләре һәм (яисә) идарә органнарының яисә тикшереп тору органнарының әгъзалары шушы затлар һәм оешмалар булган оешмаларның, шушы затларның һәм оешмаларның үтенече яисә кушуы буенча эш итүче башка физик һәм юридик затларның референдумда катнашучыларны тавыш бирүдә катнашу өчен алып килүне тәэмин итүгә юнәлдерелгән чаралар күрүләре тыела. 

14. Референдум үткәргәндә кәгазь чыганагында әзерләнгән бюллетеньнәрне файдаланып тавыш бирү урынына электрон тавыш бирү үткәрелергә мөмкин. Федераль закон нигезендә электрон тавыш бирү үткәрү турындагы карар Россия Федерациясе Үзәк сайлау комиссиясе тарафыннан яисә аның кушуы буенча Татарстан Республикасы Үзәк сайлау комиссиясе тарафыннан кабул ителә. Референдумда катнашучыларның электрон тавыш бирүе, тавышларын санау һәм референдум участогында тавыш бирү йомгакларын билгеләү тәртибе, тавыш бирү йомгаклары турында участок комиссиясе беркетмәсе рәвеше, шулай ук муниципаль берәмлекнең сайлау комиссиясе тарафыннан, электрон тавыш бирү йомгакларын исәпкә алып, референдум нәтиҗәләрен билгеләү үзенчәлекләре Россия Федерациясе Үзәк сайлау комиссиясе тарафыннан билгеләнә. (14 пункт 2008 елның 23 маендагы 23-ТРЗ номерлы Татарстан Республикасы Законы белән кертелгән; 2013 елның 18 октябрендәге 82-ТРЗ номерлы Татарстан Республикасы Законы редакциясендә)
521 статья. Вакытыннан алда тавыш бирү
(521 статья 2014 елның 26 маендагы 41-ТРЗ номерлы Татарстан Республикасы Законы белән кертелгән)
1. Референдум уздырганда тавыш бирү көнендә нигезле сәбәп (отпуск, командировка, хезмәт һәм уку эшчәнлеге режимы, дәүләт һәм иҗтимагый вазыйфалар үтәү, сәламәтлеге торышы һәм башка нигезле сәбәпләр) аркасында үзенең тору урынында була алмаган һәм референдумда катнашучылар исемлегенә кертелгән референдум участогындагы тавыш бирү бинасына килә алмаган референдумда катнашучыга вакытыннан алда тавыш бирү мөмкинлеге бирелергә тиеш. Вакытыннан алда тавыш бирү референдумда катнашучы тарафыннан муниципаль берәмлекнең сайлау комиссиясе (тавыш бирү көненә кадәр 10 – 4 көн кала) яисә участок комиссиясе бинасында (тавыш бирү көненә кадәр өч көннән дә иртәрәк түгел) бюллетень тутыру юлы белән үткәрелә.

2. Законда бүтән участокта тавыш бирү таныклыклары буенча тавыш бирү каралган референдумда тавыш бирү, федераль дәүләт хакимияте органнарына сайлауларда тавыш бирү көннәре берләштерелгән очракта, “Россия Федерациясе гражданнарының сайлау хокукларының һәм референдумда катнашу хокукының төп гарантияләре турында” Федераль закон нигезендә әлеге статьяның  1 пунктында каралган вакытыннан алда тавыш бирү үткәрелми. Күрсәтелгән референдумны уздырганда, чикләре референдумның бер участогы чикләрендә булган референдум округындагы референдумнан тыш, тавыш бирү бүтән участокта тавыш бирү таныклыклары буенча үткәрелә. (2 пункт 2016 елның 18 июнендәге 45-ТРЗ номерлы Татарстан Республикасы Законы редакциясендә)
3. Вакытыннан алда тавыш бирү башкарыла торган биналар әлеге Законның         49 статьясындагы 2 пункты нигезендә җиһазландырылган һәм тәэмин ителгән булырга тиеш. Вакытыннан алда тавыш бирү биналары җиһазы вакытыннан алда тавыш бирүне уздырганда тиешле комиссиянең барлык әгъзаларының, күзәтүчеләрнең, әлеге Законның  24 статьясындагы 3 өлешендә күрсәтелгән башка затларның булу мөмкинлеген күздә тотарга тиеш. Вакытыннан алда тавыш бирү эш көннәрендә кичке вакытта (җирле вакыт буенча 16 сәгатьтән соң) һәм ял көннәрендә кимендә дүрт сәгать уздырыла. Вакытыннан алда тавыш бирүне уздыру өчен комиссия эше графигы Татарстан Республикасы Үзәк сайлау комиссиясе яисә аның йөкләмәсе белән түбәнгерәк комиссияләр тарафыннан билгеләнә, тиешле комиссиянең “Интернет” мәгълүмат-телекоммуникация челтәрендәге сайтында (булган очракта) урнаштырыла, шулай ук массакүләм мәгълүмат чараларында бастырып чыгарылырга яисә башка алым белән халыкка игълан ителергә тиеш. Вакытыннан алда тавыш бирү әлеге Законның 52 статьясында каралган таләпләрне үтәп, әлеге статья белән билгеләнгән үзенчәлекләрне исәпкә алып уздырыла. Вакытыннан алда тавыш бирүне оештыру тавыш бирү серен тәэмин итәргә, референдумда катнашучының ихтыяр белдерүен бозып күрсәтү ихтималын калдырмаска, бюллетеньнең саклануын һәм тавыш бирү йомгакларын билгеләгәндә референдумда катнашучының тавышын исәпкә алуны тәэмин итәргә тиеш.

4. Муниципаль берәмлекнең сайлау комиссиясе референдумда вакытыннан алда тавыш биргән  катнашучыларның исемлеген һәрбер референдум участогы буенча аерым төзи.

5. Референдумда вакытыннан алда тавыш бирүче катнашучы тиешле комиссиягә, вакытыннан алда тавыш бирү сәбәбен күрсәтеп, гариза бирә. Гаризада референдумда катнашучының фамилиясе, исеме һәм атасының исеме, аның яшәү урыны адресы күрсәтелгән булырга тиеш. Тиешле комиссия әгъзасы референдумда катнашучының гаризасында бу референдумда катнашучының вакытыннан алда тавыш бирүенең датасын һәм вакытын язып куя. Гариза референдумда вакытыннан алда тавыш биргән катнашучыларның исемлегенә (ә участок комиссиясе бинасында вакытыннан алда тавыш биргән очракта – референдумда катнашучыларның исемлегенә) кушып бирелә.

6. Референдумда катнашучы муниципаль берәмлекнең сайлау комиссиясе бинасында тавыш бирсә, аңа бирелә торган бюллетеньнең алгы ягында өске уң почмакта муниципаль берәмлекнең сайлау комиссиясенең ике әгъзасының имзалары куела, алар комиссия мөһере белән таныклана. Референдумда катнашучы бюллетень алганда, референдумда вакытыннан алда тавыш биргән катнашучыларның исемлегендә аның фамилиясе, исеме һәм атасының исеме, туган елы (18 яшьтә булса – өстәмә рәвештә туган көне һәм ае), яшәү урыны адресы күрсәтелә, шуннан соң референдумда катнашучы исемлектә үзенең паспортының яисә граждан паспортын алыштыра торган документның сериясен һәм номерын язып куя. Референдумда катнашучы ризалыгыннан яисә аның үтенече буенча ул күрсәткән  паспортның яисә граждан паспортын алыштыра торган документның сериясе һәм номеры хәлиткеч тавыш хокукы булган комиссия әгъзасы тарафыннан язып куелырга мөмкин. Референдумда катнашучы язманың дөреслеген тикшерә һәм бюллетень алу турындагы тиешле графада кул куя. Референдумда катнашучыга бюллетень биргән комиссия әгъзасы шулай ук референдумда вакытыннан алда тавыш биргән катнашучылар исемлегенең тиешле графасына имза сала.

7. Вакытыннан алда тавыш бирү уздыру өчен үтә күренмәле булмаган махсус конвертлар кулланыла. Референдумда вакытыннан алда тавыш биргән катнашучы тутырган бюллетень ябыштырып куела торган конвертка яшерен тавыш бирү урыныннан читтә референдумда катнашучы тарафыннан салына. Конвертның ябыштырылган урынына тиешенчә муниципаль берәмлекнең сайлау комиссиясенең яисә участок комиссиясенең хәлиткеч тавыш хокукына ия ике әгъзасы, шулай ук киңәш бирү тавышы хокукына ия комиссия әгъзалары, күзәтүчеләр (теләк буенча) имза сала. Күрсәтелгән имзалар тиешле комиссия мөһере белән таныклана.

8. Бюллетеньнәр салынган мөһерләнгән конверт тиешле комиссиянең секретарендә саклана: муниципаль берәмлекнең сайлау комиссиясе бинасында – бюллетеньнәр салынган конвертлар участок комиссиясенә тапшырылган вакытка кадәр, участок комиссиясе бинасында – тавыш бирү көненә кадәр.

9. Муниципаль берәмлекнең сайлау комиссиясе, тавыш бирү көненә кадәрге көннән яисә участок комиссиясе бинасында вакытыннан алда тавыш бирүне башлау көненә кадәрге көннән дә соңга калмыйча, референдумда вакытыннан алда тавыш биргән катнашучыларның тиешле исемлеген, референдумда катнашучыларның вакытыннан алда тавыш бирү турындагы гаризалары белән бергә, референдумда вакытыннан алда тавыш биргән катнашучыларның бюллетеньнәре салынган конвертларны түбәнгерәк һәр участок комиссиясенә тапшыра. (9 пункт 2016 елның 18 июнендәге 45-ТРЗ номерлы Татарстан Республикасы Законы редакциясендә)
10. Референдумда вакытыннан алда тавыш биргән катнашучыларның исемлеген алганнан соң ук участок комиссиясе тарафыннан катнашучылар исемлегендә муниципаль берәмлекнең сайлау комиссиясе бинасында референдумда вакытыннан алда тавыш биргән референдумда катнашучыларның фамилиясе янына “Вакытыннан алда тавыш бирде” дигән тамга куела. Референдумда вакытыннан алда тавыш биргән катнашучылар исемлеге, референдумда катнашучыларның вакытыннан алда тавыш бирү турындагы гаризалары белән бергә, референдумда катнашучылар исемлегенә өстәп куела. Әгәр референдумда катнашучы участок комиссиясе бинасында вакытыннан алда тавыш бирсә, “Вакытыннан алда тавыш бирде” дигән тамга референдумда катнашучылар исемлегенә бюллетень биргәндә куела.

11. Һәр референдум участогы буенча вакытыннан алда тавыш биргән, шул исәптән муниципаль берәмлекнең сайлау комиссиясе бинасында, референдумда катнашучылар саны турында мәгълүмат тавыш бирү көненә кадәр участок комиссиясе, муниципаль берәмлекнең сайлау комиссиясе тарафыннан турыдан-туры югарырак сайлау комиссиясенә һәм Татарстан Республикасы Үзәк сайлау комиссиясенә, Татарстан Республикасы Үзәк сайлау комиссиясе тарафыннан Россия Федерациясе Үзәк сайлау комиссиясенә Россия Федерациясе Үзәк сайлау комиссиясе билгеләгән тәртиптә һәм срокларда тапшырыла.

12. Участок комиссиясе рәисе тавыш бирү көнендә тавыш бирү башланыр алдыннан, әмма тавышларны санауның техник чараларын әзерләгәннән һәм аларны тавыш бирү режимына күчергәннән соң (алардан файдаланган очракта) участок комиссияләре әгъзалары, күзәтүчеләр, әлеге Законның 24 статьясындагы                          3 өлешендә күрсәтелгән башка затлар булганда шул референдум участогында референдумда катнашучылар исемлегенә кертелгән референдумда вакытыннан алда тавыш биргән, шул исәптән муниципаль берәмлекнең сайлау комиссиясе бинасында, референдумда катнашучыларның саны турында хәбәр итә, күреп танышу өчен бюллетеньнәр салынган мөһерләнгән конвертны бирә. Шуннан соң участок комиссиясе рәисе бер-бер артлы һәр конвертны ача бара.

13. Референдумда вакытыннан алда тавыш биргән катнашучыларның саны референдум участогындагы референдумда катнашучылар исемлегенә кертелгән референдумда катнашучылар санының бер процентыннан артып китсә (әмма референдумда кимендә ун катнашучы), референдумда вакытыннан алда тавыш биргән катнашучыларның конвертларыннан чыгарылган бюллетеньнәрнең арткы ягына бюллетеньнәр конвертлардан чыгарылганнан соң ук участок комиссиясе мөһере куела.

14. Әлеге статьяның 12 һәм 13 өлешләрендә күрсәтелгән гамәлләрне башкарганнан соң участок комиссиясе рәисе, референдумда катнашучыларның ихтыяр белдерү серен саклап, бюллетеньнәрне тавыш бирү өчен стационар әрҗәгә яисә тавышларны санауның техник чарасына (ул кулланылган очракта) сала. Әгәр конвертта әлеге статьяның 7 өлешендә каралган реквизитлар булмаса йә конверттан референдумның тиешле соравы буенча референдумда тавыш бирү өчен билгеләнгән формадагы бердән артык бюллетень алынган булса, бу конверттан чыгарылган референдумның шушы соравы булган барлык бюллетеньнәр дөрес түгел дип таныла, бу хакта акт төзелә. Әлеге һәрбер бюллетеньнең алгы ягына, “Әйе” һәм “Юк” (“Хуплыйм” һәм “Каршы”) язмаларыннан уң якта урнашкан шакмакларга, бюллетеньнең дөрес түгеллеген тану сәбәбе язып куела, ул участок комиссиясенең хәлиткеч тавыш хокукына ия ике әгъзасының имзасы белән раслана һәм участок комиссиясе мөһере белән таныклана.

53 статья. Референдумда катнашучыларның тавыш бирү бинасыннан читтә тавыш бирү тәртибе 

1. Участок комиссиясе шушы референдум участогында референдумда катнашучылар исемлегенә кертелергә хокуклы яисә кертелгән референдумда катнашучыларга һәм мәгълүм сәбәпләр (сәламәтлек торышы, инвалидлыгы) һәм башка сәбәпләр буенча мөстәкыйль рәвештә тавыш бирү бинасына килә алмаучыларга тавыш бирүдә катнашу мөмкинлеген тәэмин итәргә тиеш. Участок комиссиясе шулай ук әлеге референдум участогында референдумда катнашучылар исемлегенә кертелгән һәм шикле, гаепле затларны сак астында тоту урыннарында булган референдумда катнашучыларның тавыш бирүдә катнашу мөмкинлеген тәэмин итә. (1 пункт 2008 елның 23 маендагы 23-ТРЗ номерлы, 2016 елның 18 июнендәге 45-ТРЗ номерлы Татарстан Республикасы законнары редакциясендә)
2. Тавыш бирү бинасыннан читтә тавыш бирү бары тик тавыш бирү көнендә генә һәм референдумда катнашучының тавыш бирү бинасыннан читтә үзенә тавыш бирү мөмкинлеген тудыруны сорап язган гаризасы яисә телдән мөрәҗәгате (шул исәптән башка затлар ярдәмендә тапшырылган) нигезендә генә башкарыла. Участок комиссиясе бирелгән барлык гаризаларны (телдән мөрәҗәгатьләрне) гариза (телдән мөрәҗәгать) биргән көнне үк махсус реестрда терки, ә ул реестр исә тавыш бирү тәмамланганнан соң референдумда катнашучылар исемлеге белән бергә саклана. (2 пункт 2016 елның 18 июнендәге 45-ТРЗ номерлы Татарстан Республикасы Законы редакциясендә)
3. Әлеге статьяның 2 пунктында каралган реестрга телдән мөрәҗәгатьне теркәгәндә шушы мөрәҗәгатьнең керү вакыты, тавыш бирү бинасыннан читтә тавыш бирергә теләге барлыгы турында мөрәҗәгать иткән референдумда катнашучының фамилиясе, исеме, атасының исеме, яшәү урынының адресы күрсәтелә, шулай ук мөрәҗәгатьне кабул иткән референдум комиссиясе әгъзасының имзасы куела. Әгәр мөрәҗәгать башка зат ярдәмендә тапшырылган булса, реестрда шулай ук әлеге затның фамилиясе, исеме, атасының исеме һәм яшәү урынының адресы күрсәтелә. Комиссия әгъзалары референдумда катнашучы янына килгәч, әлеге мөрәҗәгать язма гариза белән раслана. (3 пункт 2008 елның 23 маендагы       23-ТРЗ номерлы Татарстан Республикасы Законы редакциясендә)
4. Тавыш бирү бинасыннан читтә тавыш бирү мөмкинлеге тудыру турындагы гаризада (телдән мөрәҗәгатьтә) референдумда катнашучының тавыш бирү урынына килә алмау сәбәбе күрсәтелергә тиеш. Гаризада референдумда катнашучының фамилиясе, исеме һәм атасының исеме, яшәү урынының адресы булырга тиеш. (4 пункт 2008 елның 23 маендагы 23-ТРЗ номерлы Татарстан Республикасы Законы редакциясендә)
5. Әлеге статьяның 4 пунктында күрсәтелгән гаризалар (телдән мөрәжәгатьләр) тавыш бирү көненә кадәр 10 көн эчендә теләсә кайсы вакытта, әмма  тавыш бирү вакыты тәмамланырга алты сәгатьтән дә соңга калмыйча тапшырылырга мөмкин. Күрсәтелгән сроктан соң кергән гариза (телдән мөрәҗәгать) канәгатьләндерелергә тиеш түгел, бу хакта референдумда катнашучыга йә  мөрәҗәгатьне тапшыруда ярдәм иткән затка гариза (телдән мөрәҗәгать) кабул ителгән вакытта турыдан-туры телдән җиткерелә. (5 пункт 2011 елның 20 декабрендәге 106-ТРЗ номерлы, 2013 елның 18 октябрендәге 82-ТРЗ номерлы Татарстан Республикасы законнары редакциясендә)
6. Участок комиссиясе рәисе участок комиссиясе әгъзаларына тавыш бирү бинасыннан читтә тавыш бирүне уздырулары турында мондый тавыш бирүне үткәрү өчен чыгып китәргә 30 минуттан да соңга калмыйча игълан итәргә, шулай ук участок комиссиясенең киңәш бирү тавышы хокукына ия әгъзаларына һәм күзәтүчеләргә аны үткәргәндә катнашуны тәкъдим  итәргә тиеш. (6 пункт 2011 елның 20 декабрендәге 106-ТРЗ номерлы Татарстан Республикасы Законы редакциясендә)
7. Участок комиссиясе референдумда катнашучының тавыш бирү бинасына мөстәкыйль килә алмавының сәбәбен нигезсез дип танырга һәм шул сәбәпле референдумда катнашучыга тавыш бирү бинасыннан читтә тавыш бирергә рөхсәт итүдән баш тартырга хокуклы. Мондый тавыш бирүне үткәрүдән баш тарту турындагы карарны кабул итү хакында референдум комиссиясе референдумда катнашучыга кичекмәстән хәбәр итә. (7 пункт 2008 елның 23 маендагы                        23-ТРЗ номерлы Татарстан Республикасы Законы редакциясендә)
8. Тавыш бирү бинасыннан читтә тавыш бирүне оештыру өчен “Россия Федерациясе гражданнарының сайлау хокукларының һәм референдумда катнашу хокукының төп гарантияләре турында” Федераль законның 21 статьясындагы 9 пунктның “б” пунктчасы нигезендә Россия Федерациясе Үзәк сайлау комиссиясе раслый торган технологик җиһазның нормативлары нигезендә үтә күренмәле яисә ярым үтә күренмәле материалдан ясалган тавыш бирү өчен тиешле сандагы күчерелмә әрҗәләр участок комиссиясендә булырга тиеш. Мондый әрҗәләрнең саны турыдан-туры югарырак комиссия карары белән, ә җирле референдум үткәргәндә  референдум округы  территориясе  референдум участогы территориясе белән туры килсә, – участок комиссиясе карары белән билгеләнә. Төрле дәрәҗәдәге сайлауларда һәм (яисә) референдумнарда тавыш бирү көне туры килгән очракта, карар  югарырак дәрәҗәдәге сайлауларны (референдумны) әзерләүдә һәм уздыруда катнашучы  комиссия тарафыннан кабул ителә. Бу  чакта  тавыш бирү көнендә бер референдум   участогында тавыш бирү бинасыннан читтә тавыш бирү өчен кулланыла торган күчерелмә әрҗәләрнең максималь саны референдум   участогы территориясендә теркәлгән  референдумда катнашучылар санына бәйле рәвештә түбәндәгечә төзелә:

а) референдумда катнашучылар саны  501гә кадәр  – тавыш бирү өчен 1 күчерелмә әрҗә; 

б) референдумда катнашучылар саны 501дән алып  1001гә кадәр – тавыш бирү өчен  2 күчерелмә әрҗә;

в) референдумда катнашучылар саны  1000нән  артыграк – тавыш бирү өчен                    3 күчерелмә әрҗә.
(8 пункт 2011 елның 20 декабрендәге 106-ТРЗ номерлы Татарстан Республикасы Законы редакциясендә)

81. Әлеге статьяның 8 пунктында  күрсәтелгән тиешле комиссия карары белән тавыш бирү бинасыннан читтә тавыш бирү өчен кулланыла торган күчерелмә әрҗәләрнең әлеге статьяның 8 пунктындагы "а" һәм "б" пунктчаларында күрсәтелгән саны, түбәндәге шартларның берсе генә булса да, арттырылырга да мөмкин, әмма ул 1 күчерелмә әрҗәдән арттырылмаска тиеш: 

а) референдум участогына берничә торак пункт территориясе керсә, һәм тавыш бирү урыны урнашкан торак пункт тавыш бирү вакыты эчендә башка торак пунктларга  җәяү барып җитәрлек булмаса;

б) референдум участогы территориясендә референдум участогы төзелмәгән референдумда катнашучыларның  вакытлыча булу урыны урнашкан булса; 

в) референдум участогы территориясендә "Россия Федерациясе гражданнары сайлау хокукларының һәм референдумда катнашу хокукының төп гарантияләре турында" Федераль законның 16 статьясындагы 10 пункты нигезендә 80 яшьтән олырак һәм (яисә) инвалид 50дән артык сайлаучы теркәлгән булса, алар турындагы белешмәләр "Россия Федерациясе гражданнары сайлау хокукларының һәм  референдумда катнашу хокукының төп гарантияләре турында" Федераль законның 20 статьясындагы 161 пункты нигезендә тапшырылган булса.

(81 пункт 2011 елның 20 декабрендәге 106-ТРЗ номерлы Татарстан Республикасы Законы белән кертелгән)
9. Участок комиссиясенең хәлиткеч тавыш хокукына ия, тавыш бирү бинасыннан читтә тавыш бирүне уздыручы әгъзалары, имза салып, бюллетеньнәр алалар. Алына торган бюллетеньнәрнең гомуми саны комиссия әгъзалары китү (чыгу) мизгеленә алынган гаризалар (телдән мөрәҗәгатьләр) санының 5 процентыннан артыграк булмаска тиеш (әмма кимендә ике бюллетень). Тавыш бирү бинасыннан читтә тавыш бирүне участок комиссиясенең хәлиткеч тавыш хокукына ия кимендә ике әгъзасы уздыра, алар тавыш бирүнең участок комиссиясендә алдан мөһерләнгән (пломбаланган) күчерелмә әрҗәсен, кирәкле санда мәгълүм рәвештәге бюллетеньнәрне, әлеге статьяның 2 пунктында күрсәтелгән реестрдан референдумда катнашучы турында һәм тавыш бирү бинасыннан читтә тавыш бирү мөмкинлеген тудыруны сораган гариза (телдән мөрәҗәгать) хакында таныкланган өземтәне, тавыш бирү бинасыннан читтә тавыш бирү мөмкинлеген сорап, референдумда катнашучылардан кергән язма гаризаларны, шулай ук референдумда катнашучыга бюллетеньне тутыру өчен кирәкле язу әйберләрен (карандашлардан тыш) үзләре белән алып йөрергә тиешләр. Референдумда катнашучылар исемлегенә референдумда тиешле катнашучы янына комиссия әгъзаларының китүе (чыгуы) хакында тамга салына.Тавыш бирү бинасыннан читтә тавыш бирүне уздырганда әлеге статьяның 14 пунктында күрсәтелгән затлардан кимендә икесе барында участок комиссиясенең хәлиткеч тавыш хокукына ия бер әгъзасы гына да тавыш бирү бинасыннан читтә тавыш бирүне уздырырга мөмкин. (9 пункт 2011 елның 20 декабрендәге 106-ТРЗ номерлы, 2016 елның 18 июнендәге 45-ТРЗ номерлы Татарстан Республикасы законнары редакциясендә)
10. Тавыш бирү бинасыннан читтә тавыш бирү әлеге Законның 52 статьясында каралган таләпләр үтәлгән килеш гамәлгә ашырыла. 

11. Тавыш бирү бинасыннан читтә тавыш бирү мөмкинлеген тудыруны сораган гаризада референдумда катнашучы үзенең паспортының яисә граждан паспортын алыштыручы документының сериясен һәм номерын куя һәм, бюллетень алуын раслап, үзенең имзасын сала. Референдумда катнашучы күрсәтә торган паспортының яисә граждан паспортын алыштыручы документының сериясе һәм номеры референдумда катнашучының ризалыгы белән йә аның үтенече буенча әлеге гаризага участок комиссиясенең хәлиткеч тавыш хокукына ия әгъзасы тарафыннан да кертелергә мөмкин. Участок комиссиясенең хәлиткеч тавыш хокукына ия әгъзалары гаризада үз имзалары белән бюллетеньне бирү фактын раслыйлар. Гаризада шулай ук бозылганы урынына яңа бюллетень алу турында да тамга ясала, ә референдумда катнашучы ике яисә аннан да күбрәк бюллетень алган очракта (сайлаулар белән бергә, башка референдум белән бергә уздырылуын исәпкә алып) - алынган бюллетеньнәрнең гомуми саны күрсәтелә. 

111 . Референдумда катнашучының инвалидлыгы аркасында яисә сәламәтлеге торышы буенча бюллетень алган өчен мөстәкыйль имза салу яисә бюллетень тутыру мөмкинлеге булмаган очракта, ул әлеге Законның 52 статьясындагы 10 пункты белән билгеләнгән тәртиптә башка референдумда катнашучы ярдәменнән файдаланырга хокуклы. (111 пункт 2011 елның 1 августындагы 52-ТРЗ номерлы Татарстан Республикасы Законы белән кертелгән)
12. Участок комиссиясенең референдумда катнашучыларның гаризалары (телдән мөрәҗәгатьләре) буенча сайлаучылар янына барып йөрүче әгъзалары бюллетеньнәрне бары тик гаризалары (телдән мөрәҗәгатьләре) әлеге статьяның 2 пункты нигезендә реестрда теркәлгән референдумда катнашучыларга гына бирергә хокуклы. 

13. Тавыш бирү бинасыннан читтә тавыш биргән референдумда катнашучы паспортының яисә паспортын алыштыручы документының сериясе яисә номеры участок комиссиясенең референдумда катнашучылар гаризалары (телдән мөрәҗәгатьләре) буенча алар янына барып йөрүче, хәлиткеч тавыш хокукына ия әгъзалары тарафыннан референдумда катнашучылар исемлегенә кертелә. Референдумда катнашучылар исемлегенең тиешле графасында (графаларында) бер үк вакытта “Тавыш бирү бинасыннан читтә тавыш бирде” дигән махсус тамга да ясала, шулай ук комиссиянең күрсәтелгән әгъзаларының имзалары да куела. 

14. Тавыш бирү бинасыннан читтә тавыш бирүне уздырганда референдум комиссиясенең киңәш бирү тавышы хокукына ия әгъзалары, күзәтүчеләр дә карап торырга хокуклы. Мондый чакта участок комиссиясе референдум комиссиясенең киңәш бирү тавышы хокукына ия кимендә ике әгъзасына, инициатив төркем һәм референдумда катнашучыларның башка төркемнәре, иҗтимагый берләшмәләр билгеләп куйган күзәтүчеләргә тавыш бирү урынына барып җитү өчен участок комиссиясенең тавыш бирүне уздыру өчен чыгып йөрүче хәлиткеч тавыш хокукына ия әгъзаларына тудырылган мөмкинлекләрне тудырырга тиеш. 

15. Тавыш бирү бинасыннан читтә тавыш бирүне оештыруда референдумда катнашучының референдумда катнашу хокукын бозу мөмкинлеге, шулай ук референдумда катнашучының ихтыяр белдерүен бозу мөмкинлеге булмаска тиеш. 

16. Әгәр тавыш бирү бинасыннан читтә тавыш бирү мөмкинлеген тудыруны сорап гариза (телдән мөрәҗәгать) биргән референдумда катнашучы тавыш бирү бинасыннан читтә тавыш бирүне уздыру өчен аның янына участок комиссиясе әгъзалары җибәрелгәннән соң тавыш бирү бинасына тавыш бирергә килсә, участок комиссиясенең тиешле әгъзасы әлеге референдумда катнашучының гаризасы (телдән мөрәҗәгате) буенча чыгып йөрүче комиссия әгъзалары кире кайтып җиткәнче һәм референдумда шушы катнашучының тавыш бирү бинасыннан читтә тавыш бирмәү факты ачыкланганчы, референдумда шушы катнашучыга тавыш бирү бинасында бюллетень бирергә хокуклы түгел. 

17. Һәр күчерелмә тавыш бирү әрҗәсеннән файдаланып тавыш бирү тәмамлангач, участок комиссиясе акт төзи, шул актта тавыш бирүне тавыш бирү бинасыннан читтә уздырган хәлиткеч тавыш хокукына ия участок комиссиясе әгъзаларына бирелгән бюллетеньнәр саны, референдумда катнашучыларның тавыш бирү бинасыннан читтә тавыш бирү мөмкинлеген тудыру турындагы язма гаризалары саны, референдумда катнашучыларга бирелгән һәм кире кайтарылган (файдаланылмаган, референдумда катнашучылар тарафыннан бозылган) бюллетеньнәр саны, шулай ук участок комиссиясенең тавыш бирүне тавыш бирү бинасыннан читтә уздырган хәлиткеч тавыш хокукына ия әгъзалары, тавыш бирүне тавыш бирү бинасыннан читтә уздырганда катнашкан участок комиссиясенең киңәш бирү тавышы хокукына ия әгъзалары һәм күзәтүчеләр турында белешмәләр күрсәтелә. (17 пункт 2008 елның 23 маендагы 23-ТРЗ номерлы Татарстан Республикасы Законы редакциясендә)
54 статья. Тавыш бирү йомгаклары турында участок комиссиясе беркетмәсе 
1. Участок комиссиясе тиешле референдум участогында тавыш бирү йомгаклары турында тавыш бирү йомгаклары турында үз карарын беркетмә белән рәсмиләштерә. (1 пункт 2008 елның 23 маендагы 23-ТРЗ номерлы Татарстан Республикасы Законы редакциясендә)
11. Тавыш бирү йомгаклары турында беркетмә электрон рәвештә төзелергә мөмкин. (11 пункт 2008 елның 23 маендагы 23-ТРЗ номерлы Татарстан Республикасы Законы белән кертелгән)
2. Тавыш бирү йомгаклары турында беркетмә кәгазьдә рәсмиләштерелгән очракта бер биттә төзелергә тиеш. Аерым очракларда гына беркетмә бер биттән артыграк итеп төзелергә мөмкин, бу чакта аның һәр битенә номер сугылырга һәм участок комиссиясенең шунда катнашкан хәлиткеч тавыш хокукына ия барлык әгъзалары имза салырга, участок комиссиясенең мөһере сугылырга тиеш. Тавыш бирү йомгаклары турындагы беркетмәдә түбәндәгеләр булырга тиеш: (беренче абзац 2008 елның 23 маендагы 23-ТРЗ номерлы Татарстан Республикасы Законы редакциясендә)
а) нөсхәнең номеры;

б) референдумның исеме, тавыш бирү датасы;

в) “Беркетмә” сүзе;

г) референдум участогының номерын күрсәтеп, тавыш бирү урынының адресы; ("г" пунктчасы 2008 елның 23 маендагы 23-ТРЗ номерлы Татарстан Республикасы Законы редакциясендә)
д) түбәндәге тәртиптә беркетмә юллары:

1 юл:  тавыш бирү тәмамланган вакытка исемлеккә кертелгән референдумда катнашучылар саны;

2 юл: участок комиссиясе тарафыннан алынган бюллетеньнәр саны;
3 юл: вакытыннан алда тавыш биргән референдумда катнашучыларга бирелгән бюллетеньнәр саны, шул исәптән аерым 4 юлы белән – муниципаль берәмлекнең сайлау комиссиясе бинасында;

5 юл: тавыш бирү көнендә тавыш бирү бинасында референдумда катнашучыларга бирелгән бюллетеньнәр саны;

6 юл: тавыш бирү көнендә тавыш бирү бинасыннан читтә тавыш биргән референдумда катнашучыларга бирелгән  бюллетеньнәр саны;

7 юл: юкка чыгарылган бюллетеньнәр саны;  

8 юл: тавыш бирүнең күчерелмә әрҗәләрендәге бюллетеньнәр саны; 

9 юл: тавыш бирүнең стационар әрҗәләрендәге бюллетеньнәр саны; 

10 юл: гамәлгә яраксыз бюллетеньнәр саны; 

11 юл: гамәлгә яраклы бюллетеньнәр саны;
12 юл: югалган  бюллетеньнәр саны;

13 юл: алганда исәпкә алынмаган бюллетеньнәр саны;

14 юл һәм аннан соңгы юллар: бюллетеньнәрдәге “Әйе” һәм “Юк”  (“Хуплыйм” һәм “Каршы”) позицияләре буенча  референдумда катнашучыларның тавышлары саны;;
("д" пунктчасы 2011 елның 1 августындагы 52-ТРЗ номерлы, 2014 елның 26 маендагы 41-ТРЗ номерлы Татарстан Республикасы законнары редакциясендә)
е) тавыш бирү көнендә һәм референдумда катнашучыларның тавышларын санау тәмамланганчы участок комиссиясенә кергән беркетмәгә кушымта итеп бирелүче шикаятьләрнең (гаризаларның) саны турында белешмәләр; ("е" пунктчасы 2008 елның 23 маендагы 23-ТРЗ номерлы Татарстан Республикасы Законы редакциясендә)
ж) участок комиссиясе рәисенең, рәис урынбасарының, секретареның һәм хәлиткеч тавыш хокукына ия башка әгъзаларының фамилияләре һәм инициаллары, аларның имзалары; 

з) беркетмәгә имза салынган дата һәм вакыт;

и) участок комиссиясенең мөһере (кәгазьдә төзелгән беркетмә өчен). ("и" пунктчасы 2013 елның 18 октябрендәге  82-ТРЗ номерлы Татарстан Республикасы Законы редакциясендә)
21. Тавыш бирү бүтән участокта тавыш бирү таныклыклары буенча үткәрелгән очракта, тавыш бирү йомгаклары турындагы беркетмәгә шулай ук түбәндәге юллар кертелә:

11а юл: участок комиссиясе тарафыннан алынган бүтән участокта тавыш бирү таныклыклары саны;
11б юл: тавыш бирү көненә кадәр референдум участогында референдумда катнашучыларга участок комиссиясе тарафыннан бирелгән бүтән участокта тавыш бирү таныклыклары саны;
11в юл: референдум участогында бүтән участокта тавыш бирү таныклыклары буенча тавыш биргән референдумда катнашучылар саны;

11г юл: референдум участогында юкка чыгарылган бүтән участокта тавыш бирү таныклыклары саны;

11д юл: референдумда катнашучыларга муниципаль берәмлекнең сайлау комиссиясе тарафыннан бирелгән бүтән участокта тавыш бирү таныклыклары саны;

11е юл: югалган бүтән участокта тавыш бирү таныклыклары саны.

(21 пункт 2016 елның 18 июнендәге 45-ТРЗ номерлы Татарстан Республикасы Законы белән кертелгән)
3. Әлеге статьяның 2 һәм 21 пунктларында күрсәтелгән саннар тавыш бирү йомгаклары турындагы беркетмәгә цифрлар һәм сүзләр белән кертелә. (3 пункт 2016 елның 18 июнендәге 45-ТРЗ номерлы Татарстан Республикасы Законы редакциясендә)
55 статья. Референдумда катнашучыларның тавышларын участок комиссиясе тарафыннан санау һәм тавыш бирү йомгаклары турындагы беркетмәне төзү тәртибе 

1. Референдумда катнашучыларның тавышларын санау участок комиссиясенең хәлиткеч тавыш хокукына ия әгъзалары тарафыннан ачыктан-ачык һәм хәбәрдар башкарыла, ул, бюллетеньнәрне һәм референдумда катнашучыларның тавышларын санау буенча башкарылучы гамәлләрнең барлык нәтиҗәләрен эзлекле рәвештә биреп, тавыш бирү йомгаклары турында беркетмәнең зурайтылган рәвешендә тиешенчә рәсмиләштерелә. Әлеге Законның 24 статьясындагы 3 пунктында күрсәтелгән затларга референдумда катнашучыларның тавышларын санаганда булу һәм санауны күзәтү мөмкинлеге бирелергә тиеш. (1 пункт 2016 елның 18 июнендәге 45-ТРЗ номерлы Татарстан Республикасы Законы редакциясендә)
2. Референдумда катнашучыларның тавышларын санау тавыш бирү вакыты узгач ук башлана һәм тавыш бирү йомгакларын билгеләгәнгә кадәр тәнәфессез уздырыла, бу хакта участок комиссиясенең барлык әгъзаларына, шулай ук күзәтүчеләргә хәбәр ителергә тиеш. 

3. Тавыш бирү вакыты тәмамланганнан соң участок комиссиясенең хәлиткеч тавыш хокукына ия әгъзалары, күзәтүчеләр әлеге Законның 24 статьясындагы 3 пунктында күрсәтелгән башка затлар барында файдаланылмаган бюллетеньнәрне саныйлар, аларның сул яктагы аскы почмагын кисеп яраксызга чыгаралар, шуннан соң файдаланылмыйча юкка чыгарылган бюллетеньнәрнең санын, шулай ук тавыш бирүне уздырганда референдумда катнашучылар тарафыннан бозылган бюллетеньнәрнең санын игълан итәләр, аларны тавыш бирү йомгаклары турындагы беркетмәнең һәм тавыш бирү бинасындагы аның зурайтылган рәвешендәге 5 юлына язып куялар. Тавышларны техник чаралар белән санаганда алынган күрсәткечләр игълан ителгәннән соң тавыш бирү йомгаклары турындагы беркетмәнең зурайтылган рәвешенең 7 юлына кертелә. (3 пункт 2008 елның 23 маендагы            23-ТРЗ номерлы, 2014 елның 26 маендагы 41-ТРЗ номерлы Татарстан Республикасы законнары редакциясендә)
4. Участок комиссиясе рәисе, рәис урынбасары яисә секретаре участок комиссиясе тарафыннан алынган бюллетеньнәр санын төгәлләштерә, игълан итә һәм аны тавыш бирү йомгаклары турындагы беркетмәнең һәм аның киңәйтелгән рәвешенең 2 юлына кертә (муниципаль берәмлекнең сайлау комиссиясе бинасында референдумда вакытыннан алда тавыш биргән катнашучыларның конвертларыннан алынган бюллетеньнәр турында белешмәләр күрсәтелгән санга керми). Тавышларны техник чаралар кулланып санаганда алынган күрсәткечләр игълан ителгәннән соң тавыш бирү йомгаклары турындагы беркетмәнең зурайтылган рәвешенең 2 юлына кертелә. (4 пункт 2014 елның 26 маендагы 41-ТРЗ номерлы Татарстан Республикасы Законы редакциясендә)
5. Референдумда катнашучыларның тавышларын санар алдыннан участок комиссиясенең хәлиткеч тавыш хокукына ия әгъзалары референдумда катнашучылар исемлегенең һәр битенә шушы биттәге түбәндәге суммар күрсәткечләрне кертәләр: 

а) тавыш бирү тәмамланган мизгелгә референдумда катнашучылар исемлегенә кертелгән референдумда катнашучылар санын (муниципаль берәмлекнең сайлау комиссиясе һәм участок комиссиясе тарафыннан бүтән участокта тавыш бирү таныклыклары бирелгән референдумда катнашучылар, шулай ук башка сәбәпләр белән катнашмаган референдумда катнашучылар санын исәпкә алмыйча); ("а" пунктчасы 2016 елның 18 июнендәге 45-ТРЗ номерлы Татарстан Республикасы Законы редакциясендә)
б) тавыш бирү көнендә референдумда катнашучыларга тавыш бирү бинасында бирелгән бюллетеньнәр санын (референдумда катнашучылар исемлегендәге референдумда катнашучылар имзалары саны буенча билгеләнә); 

в) тавыш бирү көнендә тавыш бирү бинасыннан читтә тавыш биргән референдумда катнашучыларга бирелгән бюллетеньнәр санын (референдумда катнашучылар исемлегендәге тиешле тамгалар саны буенча билгеләнә);

в1) референдумда вакытыннан алда тавыш биргән катнашучыларга бирелгән бюллетеньнәр саны (референдумда катнашучылар исемлегендәге тиешле билгеләр санына карап билгеләнә; муниципаль берәмлекнең сайлау комиссиясе бинасында референдумда вакытыннан алда тавыш биргән катнашучылар саны референдумда вакытыннан алда тавыш биргән катнашучылар исемлеге буенча тикшерелә); ("в1" пунктчасы 2014 елның 26 маендагы 41-ТРЗ номерлы Татарстан Республикасы Законы белән кертелгән)

в2) референдум участогында референдумда катнашучыларга участок комиссиясе тарафыннан бирелгән бүтән участокта тавыш бирү таныклыклары саны; ("в2" пунктчасы 2016 елның 18 июнендәге 45-ТРЗ номерлы Татарстан Республикасы Законы белән кертелгән)
в3) референдумда катнашучыларга муниципаль берәмлекнең сайлау комиссиясе тарафыннан бирелгән бүтән участокта тавыш бирү таныклыклары саны; ("в3" пунктчасы 2016 елның 18 июнендәге 45-ТРЗ номерлы Татарстан Республикасы Законы белән кертелгән)
в4) референдум участогында бүтән участокта тавыш бирү таныклыклары буенча тавыш биргән референдумда катнашучылар саны. ("в4" пунктчасы 2016 елның 18 июнендәге 45-ТРЗ номерлы Татарстан Республикасы Законы белән кертелгән)
г) үз көчен югалткан. – 2014 елның 26 маендагы 41-ТРЗ номерлы Татарстан Республикасы Законы 
д) үз көчен югалткан. – 2014 елның 26 маендагы 41-ТРЗ номерлы Татарстан Республикасы Законы 
е) үз көчен югалткан. – 2014 елның 26 маендагы 41-ТРЗ номерлы Татарстан Республикасы Законы 
6. Әлеге статьяның 5 пунктында күрсәтелгән күрсәткечләр кертелгәннән соң референдумда катнашучылар исемлегенең һәр битенә комиссиянең әлеге күрсәткечләрне керткән әгъзасы имза сала, ул бу күрсәткечләрне кушып берләштерә, игълан итә һәм участок комиссиясенең рәисенә, рәис урынбасарына яисә секретарена һәм тавышларны санауда катнашучы затларга хәбәр итә. Участок комиссиясенең рәисе, рәис урынбасары яисә секретаре әлеге статьяның 5 пункты нигезендә билгеләнгән күрсәткечләр суммасы буларак билгеләнүче йомгаклау күрсәткечләрен игълан итә, аларны референдумда катнашучылар исемлегенең соңгы битенә кертә, үзенең имзасы һәм участок комиссиясе мөһере белән таныклый. Игълан ителгән күрсәткечләр тавыш бирү йомгаклары турындагы беркетмәнең һәм аның зурайтылган рәвешенең тиешле юлларына кертелә, ә тавышларны техник чаралар кулланып санаганда – бары тик беркетмәнең зурайтылган рәвешенең тиешле юлларына гына кертелә:

а) 1 юлга – тавыш бирү тәмамланган мизгелгә референдумда катнашучылар исемлегенә кертелгән референдумда катнашучылар саны;

б) 3 һәм 4 юлларга – вакытыннан алда тавыш биргән референдумда катнашучыларга бирелгән бюллетеньнәр саны;

в) 5 юлга – тавыш бирү көнендә тавыш бирү бинасында тавыш биргән референдумда катнашучыларга бирелгән бюллетеньнәр саны;
г) 6 юлга – тавыш бирү көнендә тавыш бирү бинасыннан читтә тавыш биргән референдумда катнашучыларга бирелгән бюллетеньнәр саны;

д) 11а юлга – участок комиссиясе тарафыннан алынган бүтән участокта тавыш бирү таныклыклары саны;

е) 11б юлга – референдум участогында референдумда катнашучыларга участок комиссиясе тарафыннан бирелгән бүтән участокта тавыш бирү таныклыклары саны;

ж) 11в юлга – референдум участогында бүтән участокта тавыш бирү таныклыклары буенча тавыш биргән референдумда катнашучылар саны;

з) 11г юлга – референдум участогында юкка чыгарылган бүтән участокта тавыш бирү таныклыклары саны;

и) 11д юлга – референдумда катнашучыларга территория комиссиясе тарафыннан бирелгән бүтән участокта тавыш бирү таныклыклары саны.

Әлеге  гамәлләрне башкарганнан соң түбәндәге контроль чагыштырманы тикшерү уздырыла: участок комиссиясе тарафыннан алынган  бүтән участокта тавыш бирү таныклыклары саны тавыш бирү көненә кадәр референдум  участогында референдумда катнашучыларга участок комиссиясе тарафыннан бирелгән бүтән участокта тавыш бирү таныклыклары саны һәм референдум участогында юкка чыгарылган бүтән участокта тавыш бирү таныклыклары саны суммасына тигез булырга тиеш. Әгәр әлеге контроль чагыштырма үтәлмәсә, участок комиссиясе референдумда катнашучылар исемлегенә кертелгән  күрсәткечләрне һәм  юкка чыгарылган бүтән участокта тавыш бирү таныклыкларын өстәмә санау турында карар кабул итә. Әгәр өстәмә санау нәтиҗәсендә әлеге контроль  чагыштырма тагын да үтәлмәсә, участок комиссиясе  тиешле карар кабул итә,  ул тавыш бирү йомгаклары турындагы беркетмәгә кушып бирелә, һәм аерма турындагы күрсәткечләрне тавыш бирү йомгаклары турындагы беркетмәнең һәм аның зурайтылган рәвешенең 11е юлына кертә. Әгәр әлеге контроль чагыштырма үтәлсә, 11е юлында “0” цифры куела.

Тавыш бирү йомгаклары турындагы беркетмәнең һәм аның зурайтылган рәвешенең 11а, 11б, 11в, 11г, 11д һәм 11е юлларына күрсәткечләр, әгәр законда бүтән участокта тавыш бирү таныклыклары буенча тавыш бирү каралган булса, кертелә.

Шуннан соң референдумда катнашучылар исемлеге белән күзәтүчеләр һәм әлеге Законның 24 статьясындагы 3 пунктында күрсәтелгән башка затлар танышырга хокуклы, ә участок комиссиясенең киңәш бирү тавышы хокукына ия әгъзалары башкарылган санауның дөреслегенә инанырга хокуклы.
(6 пункт 2016 елның 18 июнендәге 45-ТРЗ номерлы Татарстан Республикасы Законы редакциясендә)
7. Референдумда катнашучылар исемлеге белән алга таба да эш итү тавыш бирү йомгаклары турындагы беркетмәгә әлеге статьяның 20 пункты нигезендә кертелгән күрсәткечләрнең контроль чагыштырмалары тикшерелгәннән соң гына башкарылырга мөмкин. Референдумда катнашучылар исемлеге шуңарчы сейфка җыеп куела йә документларны саклау өчен билгеләнгән башка махсус урынга куеп торыла. Референдумда катнашучылар исемлеген тавыш бирү бинасындагы затлар файдалана алмаслык итеп саклауны участок комиссиясе рәисе яисә секретаре тәэмин итә. 

8. Тавыш бирү әрҗәләреннән алынган бюллетеньнәр буенча референдумда катнашучыларның тавышларын турыдан-туры санауны участок комиссиясенең хәлиткеч тавыш хокукына ия әгъзалары гамәлгә ашыралар. 

9. Референдумда катнашучыларның тавышларын турыдан-туры санаганда участок комиссиясенең киңәш бирү тавышы хокукына ия әгъзалары, күзәтүчеләр, әлеге Законның 24 статьясындагы 3 пунктында күрсәтелгән башка затлар да булырга хокуклы. 

10. Референдумда катнашучыларның тавышларын турыдан-туры санау махсус билгеләнгән урыннарда башкарыла, алар референдум комиссиясенең хәлиткеч тавыш хокукына ия әгъзаларына да, киңәш бирү хокукына ия әгъзаларына да кереп йөрүне тәэмин итәрлек итеп җиһазланырга тиеш. Референдум комиссиясе рәисеннән (рәис урынбасарыннан) һәм секретареннан гайре, референдум комиссиясенең хәлиткеч тавыш хокукына ия әгъзаларына тавышларны санаганда язу әсбапларыннан файдалану тыела, әлеге статьяның 12 һәм 15 пунктларында каралган очраклар моңа керми. Тавышларны турыдан-туры санаганда карап торган затлар өчен референдум комиссиясе әгъзалары эшчәнлеге тулысынча күренеп тору тәэмин ителергә тиеш. (10 пункт 2008 елның 23 маендагы 23-ТРЗ номерлы Татарстан Республикасы Законы редакциясендә)
11. Бюллетеньнәрне сортировкалаганда участок комиссиясе билгеләнмәгән рәвештәге, ягъни рәсми булмаган рәвештә әзерләнгән йә күрсәтелгән комиссия тарафыннан таныкланмаган яисә махсус билгесе (маркасы) булмаган, ул кулланылган очракта, бюллетеньнәрне аерым куя. Билгеләнмәгән рәвештәге бюллетеньнәр тавышларны санаганда исәпкә алынмый. Мондый бюллетеньнәр аерым төреп куела һәм аларга мөһер сугыла. (11 пункт 2016 елның 18 июнендәге    45-ТРЗ номерлы Татарстан Республикасы Законы редакциясендә)
12. Беренче чиратта тавыш бирүнең күчерелмә әрҗәләрендәге бюллетеньнәр санала. Тавыш бирүнең күчерелмә әрҗәләре ачылганчы андагы мөһерләрнең (пломбаларның) төзеклеге тикшерелә. Тавышларны санау тавыш бирүнең яшеренлеген бозмаслык итеп башкарыла. Әрҗәләрдән алынган мәгълүм үрнәктәге бюллетеньнәр саны игълан ителә һәм тавыш бирү йомгаклары турындагы беркетмәнең һәм аның зурайтылган рәвешенең 8 юлына язып куела. Әгәр тавыш бирүнең күчерелмә әрҗәсеннән чыгарылган мәгълүм рәвештәге бюллетеньнәр саны референдумда катнашучылар алган бюллетеньнәр саны турындагы гаризалардан күбрәк булса, тавыш бирүнең шушы күчерелмә әрҗәсендәге барлык бюллетеньнәр участок комиссиясе карары белән гамәлгә яраксыз дип таныла, бу хакта акт төзелә, бу акт исә тавыш бирү йомгаклары бирү турындагы беркетмәгә кушылып бирелә һәм анда тавыш бирүнең шушы күчерелмә әрҗәсеннән файдаланып тавыш бирү бинасыннан читтә тавыш бирүне уздыруны тәэмин иткән участок комиссиясе әгъзаларының фамилияләре һәм инициаллары күрсәтелә. Бу очракта гамәлгә яраксыз дип танылган бюллетеньнәр саны игълан ителә, күрсәтелгән актка кертелә һәм аннары бюллетеньнәрне сортировкалаганда ачыкланган гамәлгә яраксыз бюллетеньнәр белән бергә кушып санала. Бу бюллетеньнәрнең һәркайсының алгы ягындагы "Әйе" һәм "Юк" ("Хуплыйм" һәм "Каршы") позицияләренә туры килүче квадратларына бюллетеньне гамәлгә яраксыз дип тануның сәбәбе язып куела, ул участок комиссиясенең хәлиткеч тавыш хокукына ия ике әгъзасы тарафыннан раслана һәм участок комиссиясе мөһере белән таныклана, ә бюллетеньнәр исә тавышларны турыдан-туры санаганда аерым төреп куела, аңа мөһер сугыла һәм алга таба тавышларны санаганда исәпкә алынмый. (12 пункт 2008 елның 23 маендагы  23-ТРЗ номерлы, 2014 елның 26 маендагы 41-ТРЗ номерлы  Татарстан Республикасы законнары редакциясендә)
13. Тавыш бирүнең стационар әрҗәләре алардагы мөһерләрнең (пломбаларның) төзеклеге тикшерелгәннән соң ачыла. 

14. Участок комиссиясе әгъзалары тавыш бирүнең күчерелмә һәм стационар әрҗәләреннән алынган бюллетеньнәрне андагы "Әйе" һәм "Юк" ("Хуплыйм" һәм "Каршы") позицияләре буенча бирелгән тавышларга карап сортировкалыйлар, шул ук вакытта билгеләнмәгән рәвештәге бюллетеньнәрне һәм гамәлгә яраксыз бюллетеньнәрне аерып алалар. Бюллетеньнәрне сортировкалаганда участок комиссиясенең хәлиткеч тавыш хокукына ия әгъзалары референдумда катнашучы тарафыннан бюллетеньнәрнең һәркайсына куелган тамганы игълан итәләр һәм тавышларны турыдан-туры санаганда булган затларның барысына да карап тикшерү өчен бюллетеньнәрне күрсәтәләр. Ике яисә аннан күбрәк бюллетеньнәрнең эчтәлеген бер үк вакытта игълан итү рөхсәт ителми. (14 пункт 2008 елның 23 маендагы 23-ТРЗ номерлы Татарстан Республикасы Законы редакциясендә)
141. Муниципаль берәмлекнең сайлау комиссиясе бинасында референдумда вакытыннан алда тавыш биргән катнашучылар саны (вакытыннан алда тавыш бирүне муниципаль берәмлекнең сайлау комиссиясе һәм участок комиссиясе биналарында уздырганда күрсәтелгән комиссияләр биналарында референдумда вакытыннан алда тавыш биргән катнашучылар саны) референдум участогында референдумда катнашучылар исемлегенә кертелгән референдумда катнашучылар саныннан бер проценттан артыгын (әмма референдумда кимендә ун катнашучы) тәшкил итсә, участок комиссиясе, комиссиянең теләсә кайсы әгъзасы, күзәтүче таләбе буенча, әлеге Законның 521 статьясындагы 13 пункты нигезендә арткы ягында участок комиссиясе мөһере куелган бюллетеньнәр буенча тавышларны аерым санарга тиеш. Күрсәтелгән санау нәтиҗәләре буенча участок комиссиясе акт төзи, ул тавыш бирү йомгаклары турындагы беркетмәгә кушылып бирелә. (141 пункт 2014 елның 26 маендагы 41-ТРЗ номерлы Татарстан Республикасы Законы белән кертелгән)
15. Гамәлгә яраксыз бюллетеньнәр санала һәм аерым кушып куела. "Әйе" һәм "Юк" ("Хуплыйм" һәм "Каршы") позицияләренә караган квадратларда тамгалар булмаган бюллетеньнәр яисә шул квадратларда билгеләнгән тамгаларның саны законда билгеләнгән тамгалар саныннан күбрәк булган бюллетеньнәр гамәлгә яраксыз дип санала. Референдумда катнашучының ихтыяр белдерүен ачыклаганда шик туган очракта, бу бюллетень аерым төргәккә алып куела. Сортировка тәмамлангач, участок комиссиясе барлык шикле бюллетеньнәрнең гамәлгә яраклы һәм яраксыз булуы турындагы мәсьәләне тавыш бирү юлы белән хәл итә, бу чакта бюллетеньнең икенче ягында аны гамәлгә яраклы яисә гамәлгә яраксыз дип тануның сәбәпләре күрсәтелә. Әлеге язма участок комиссиясенең хәлиткеч тавыш хокукына ия ике яисә аннан күбрәк әгъзаларының имзалары белән раслана һәм комиссия мөһере белән таныклана. Гамәлгә яраклы яисә гамәлгә яраксыз дип танылган бюллетень бюллетеньнәрнең тиешле төргәгенә кушып куела. Гамәлгә яраксыз бюллетеньнәрнең гомуми саны (әлеге статьяның 12 пункты һәм әлеге Законның 521 статьясындагы 14 пункты нигезендә гамәлгә яраксыз дип танылган бюллетеньнәрнең санын исәпкә алып) тавыш бирү йомгаклары турында беркетмәнең һәм аның киңәйтелгән рәвешенең 10 юлына язып куела. (15 пункт 2008 елның 23  маендагы  23-ТРЗ  номерлы, 2014 елның 26 маендагы 41-ТРЗ номерлы Татарстан Республикасы законнары редакциясендә)
16. Шуннан соң һәр төргәктәге сортировкаланган мәгълүм рәвешле бюллетеньнәр "Әйе" һәм "Юк" ("Хуплыйм" һәм "Каршы") позицияләре буенча аерым санала. Мондый чакта бюллетеньнәр төргәкнең бер өлешеннән икенчесенә берәм-берәм алып кую юлы белән, аларны төргәктән алганда тавышларны санаганда карап торучы барлык затлар референдумда катнашучы тарафыннан һәр бюллетеньдә куелган тамганы күрә алырлык итеп санала. Бюллетеньнәрне бер үк вакытта төрле төргәкләрдән алып санау рөхсәт ителми. Алынган күрсәткечләр тавыш бирү йомгаклары турындагы беркетмәнең, шулай ук аның зурайтылган рәвешенең 14 юлына һәм аннан соңгы юлларына язып куела. (16 пункт 2008 елның 23 маендагы 23-ТРЗ номерлы, 2014 елның 26 маендагы 41-ТРЗ номерлы Татарстан Республикасы законнары редакциясендә)
17. Участок комиссиясенең хәлиткеч тавыш хокукына ия әгъзалары тавыш бирү йомгаклары турындагы беркетмәнең һәм аның зурайтылган рәвешенең 11 юлына гамәлгә яраклы бюллетеньнәрнең санын язып куялар. (17 пункт 2014 елның 26 маендагы 41-ТРЗ номерлы Татарстан Республикасы Законы редакциясендә)
18. Участок комиссиясенең хәлиткеч тавыш хокукына ия әгъзалары тавыш бирүнең стационар әрҗәләрендәге мәгълүм рәвештәге бюллетеньнәрне саныйлар, игълан итәләр һәм аларның санын тавыш бирү йомгаклары турындагы беркетмәнең һәм аның зурайтылган рәвешенең 9 юлына язып куялар. (18 пункт 2014 елның 26 маендагы 41-ТРЗ номерлы Татарстан Республикасы Законы редакциясендә)
19. Шуннан соң участок комиссиясенең хәлиткеч тавыш хокукына ия әгъзалары карап һәм тикшереп торганда күзәтүчеләр сортировкаланган бюллетеньнәр белән карап танышырга хокуклы, ә участок комиссиясенең киңәш бирү тавышы хокукына ия әгъзалары башкарылган санауның дөреслегенә инанырга хокуклы. 

20. Сортировкаланган бюллетеньнәр белән участок комиссиясенең киңәш бирү тавышы хокукына ия әгъзаларын һәм күзәтүчеләрне таныштырганнан соң тавыш бирү йомгаклары турындагы беркетмәнең юлларына законда каралган номер сугуны исәпкә алып тавыш бирү йомгаклары турындагы беркетмәләргә әлеге Законның 2 нче кушымтасы нигезендә кертелгән күрсәткечләрнең контроль чагыштырмаларын (әлеге статьяның 6 пункты нигезендә тикшерелә торган контроль чагыштырмадан тыш) тикшерү үткәрелә. Күрсәтелгән контроль чагыштырмалар үтәлмәсә, участок комиссиясе тавыш бирү йомгаклары турындагы беркетмәнең барлык юллары яисә аерым юллары буенча өстәмә санау турында, шул исәптән бюллетеньнәрне өстәмә санау турында, карар кабул итә. Әгәр өстәмә санау нәтиҗәсендә контроль чагыштырмалар тагын үтәлмәсә, участок комиссиясе тиешле акт төзи, бу акт тавыш бирү йомгаклары турындагы беркетмәгә кушып бирелә һәм аермалар турындагы күрсәткечләр тавыш бирү йомгаклары турындагы беркетмәнең 12 һәм 13 юлларына язып куела. Әгәр өстәмә санау нәтиҗәсендә тавыш бирү йомгаклары турындагы беркетмәгә үзгәрешләр кертергә кирәк булса, беркетмәнең яңа бланкы тутырыла, ә аның зурайтылган рәвешенә тиешле төзәтүләр кертелә. Әгәр контроль чагыштырмалар үтәлсә, беркетмәнең 12 һәм 13 юлларында "0" саны куела. (20 пункт 2008 елның 23 маендагы 23-ТРЗ номерлы, 2014 елның 26 маендагы          41-ТРЗ номерлы, 2016 елның 18 июнендәге 45-ТРЗ номерлы Татарстан Республикасы законнары редакциясендә)
21. Санау тәмамланганнан соң бюллетеньнәр референдумда катнашучыларның референдум соравын хуплап яисә референдум соравына каршы  бирелгән тавышлар буенча аерым төргәкләргә төреп куела. Әгәр  бюллетеньгә берничә референдум соравы кертелсә, төргәкләргә бүлгәндә болай сортировкалау гамәлгә ашырылмый. Аерым төргәкләргә гамәлгә яраксыз һәм бозылган бюллетеньнәр төреп куела.  Һәр төргәктә андагы бюллетеньнәр саны  күрсәтелә һәм төргәкләнгән бюллетеньнәр эчтәлегенә туры килә торган тамга куела. Шул рәвешле җыеп куелган бюллетеньнәр, шулай ук әлеге статьяның 11 һәм 12 пунктлары нигезендә төргәкләнгән бюллетеньнәр, төргәкләнгән бүтән участокта тавыш бирү таныклыклары, референдумда катнашучылар исемлеге капчыкларга яисә тартмаларга тутырыла, аларда референдум участогы номеры, барлык төргәкләнгән бюллетеньнәрнең гомуми саны, барлык төргәкләнгән бүтән участокта тавыш бирү таныклыкларының гомуми саны күрсәтелә. Капчыкларга яисә тартмаларга мөһер сугыла һәм алар бары тик югарырак комиссия яисә суд карары буенча гына ачылырга мөмкин. Күрсәтелгән капчыкларга яисә тартмаларга участок комиссиясенең хәлиткеч тавыш хокукына ия әгъзалары да, шулай ук киңәш бирү тавышы хокукына ия әгъзалары да үз имзаларын куярга хокуклы. Капчыкларны яисә тартмаларны тутыру әлеге Законның 24 статьясындагы 3 пунктында күрсәтелгән затлар барында гамәлгә ашырыла һәм аларга капчыкларга яисә тартмаларга үз имзаларын кую мөмкинлеге бирелә. (21 пункт 2014 елның 26 маендагы 41-ТРЗ номерлы, 2016 елның 18 июнендәге 45-ТРЗ номерлы Татарстан Республикасы Законы редакциясендә)
22. Тавышларны санауның техник чараларын кулланганда референдумда катнашучылар исемлеге белән эшләү тәмамлаганнан соң участок комиссиясенең киңәш бирү тавышы хокукына ия әгъзалары, күзәтүчеләр, әлеге Законның 24 статьясындагы 3 пунктында күрсәтелгән башка затлар барында: 

а) әгәр тавыш бирү бинасында тавыш бирү нинди дә булса сәбәп аркасында тавышларны санауны вакытлыча техник чараны кулланмыйча гына башкарылса, участок комиссиясе тавышларны санауның шушы техник чарасындагы махсус бүлеменең йә тавыш бирүнең резервтагы стационар әрҗәсенең мөһерләре (пломбалары) төзеклеген тикшерә, мондый әрҗәне ача һәм андагы барлык бюллетеньнәрне, тавыш бирүнең яшеренлеге бозылмаслык итеп, тавышларны санауның техник чарасына бушата; 

б) участок комиссиясе тавыш бирүнең күчерелмә әрҗәләрендәге бюллетеньнәрне әлеге статьяның 12 пунктында каралган тәртиптә саный, аннары барлык бюллетеньнәрне тавыш бирүнең күчерелмә әрҗәләреннән тавышларны санау режимына күчерелгән тавышларны санауның техник чарасына бушата, мондый очракта бюллетеньнәр тавыш бирүнең яшеренлеген бозмаслык итеп бушатыла; ("б" пунктчасы 2008 елның 23 маендагы 23-ТРЗ номерлы Татарстан Республикасы Законы редакциясендә)
в) участок комиссиясе тавышларны санауның техник чарасына референдумда катнашучылар исемлеге белән эшләү этабында алынган күрсәткечләрне, ягъни тавыш бирү йомгаклары турындагы беркетмәнең зурайтылган рәвешенең 1, 2, 3, 4, 5, 6, 7 юлларына язылган күрсәткечләрне кертә; ("в" пунктчасы 2011 елның 1 августындагы 52-ТРЗ номерлы, 2014 елның 26 маендагы 41-ТРЗ номерлы Татарстан Республикасы законнары редакциясендә)
г) участок комиссиясе тавышларны санауның техник чарасын кулланып тавыш бирү йомгаклары турындагы беркетмәне ача, игълан итә һәм тавыш бирү йомгаклары турындагы беркетмәнең зурайтылган рәвешенең 8, 9, 10, 11, 14 юлларына һәм аннан соңгы юлларына тиешле күрсәткечләрне кертә; ("г" пунктчасы 2014 елның 26 маендагы 41-ТРЗ номерлы Татарстан Республикасы Законы редакциясендә
д) участок комиссиясе тавыш бирү йомгаклары турындагы беркетмәгә кертелгән күрсәткечләрнең контроль чагыштырмаларын тикшерә. Әгәр контроль чагыштырмалар тәңгәл килмәсә, участок комиссиясе тавыш бирү йомгаклары турындагы беркетмәнең барлык яисә аерым юллары буенча өстәмә санау турында, шул исәптән бюллетеньнәрне өстәмә рәвештә кулдан санау турында карар кабул итә. Әгәр өстәмә санау нәтиҗәсендә контроль чагыштырмалар тагын тәңгәл килмәсә, участок комиссиясе тиешле карар кабул итә, ә карар исә тавыш бирү йомгаклары турындагы беркетмәгә кушып бирелә һәм аермалар турындагы күрсәткечләр тавыш бирү йомгаклары турындагы беркетмәнең 12 һәм 13 юлларына язып куела. ("д" пунктчасы 2008 елның 23 маендагы 23-ТРЗ номерлы, 2014 елның 26 маендагы 41-ТРЗ номерлы Татарстан Республикасы законнары редакциясендә)
е) әлеге статьяның 141 пунктында каралган очракта участок комиссиясе референдумда вакытыннан алда тавыш биргән катнашучыларның конвертларыннан алынган  һәм арткы ягында участок комиссиясе мөһере куелган бюллетеньнәрне аерып  бюллетеньнәрне сортировкалауны гамәлгә ашыра. Күрсәтелгән бюллетеньнәр буенча тавышларны аерым санау кулдан яисә тавышларны санауның техник чарасын кулланып башкарыла. Күрсәтелгән санау нәтиҗәләре буенча участок комиссиясе акт төзи, ул тавыш бирү йомгаклары турындагы беркетмәгә кушылып бирелә. ("е" пункчасы 2014 елның 26 маендагы 41-ТРЗ номерлы Татарстан Республикасы Законы белән кертелгән)
23. Участок комиссиясе тавыш бирү көнендә референдумда катнашучыларның тавышларын санау тәмамлаганчы тавышларны санаганда карап торган затларның шикаятьләрен (гаризаларын) карарга һәм тиешле карарлар кабул итәргә тиеш, алар тавыш бирү йомгаклары турында участок комиссиясе беркетмәсенең беренче нөсхәсенә кушып бирелә. Тавышларны турыдан-туры санаганда карап торган затларның нигезле шикаятьләре (гаризалары) кергән очракта, тавышларны санауның техник чарасын кулланган участок комиссиясе әлеге чараны кулланмыйча гына тавышларны турыдан-туры кичекмәстән санауны (кулдан санауны) уздыру турында карар кабул итәргә тиеш. Әгәр мондый санау йомгаклары буенча бер проценттан күбрәк аерма (әзрәк санны күбрәк санга бүлүдән килеп чыккан сан) килеп чыкса, әмма кулдан санаганда алынган күрсәткечләр белән тавышларны санауның техник чарасын кулланып санаганда алынган күрсәткечләр арасында аерма өч берәмлектән дә ким булмаса, һичьюгы тавыш бирү йомгаклары турында участок комиссиясе беркетмәсенең 10, 11, 14  һәм аннан соңгы юллары буенча аерма килеп чыкса, тавыш бирү йомгаклары турындагы беркетмә кулдан санау нәтиҗәләре буенча төзелә. Әгәр мондый аерма килеп чыкмаса, тавышларны санауның техник чарасы ярдәмендә исәпләп чыгарылган күрсәткечләр буенча төзелгән беркетмәгә имза салына һәм тавышларны кабат санау барышында алынган күрсәткечләрнең беренчел күрсәткечләргә туры килүе турында акт төзелә, ул тавыш бирү йомгаклары турында участок комиссиясе беркетмәсе белән бергә муниципаль берәмлекнең сайлау комиссиясенә җибәрелә. (23 пункт 2014 елның 26 маендагы 41-ТРЗ номерлы Татарстан Республикасы Законы редакциясендә)
24. Барлык тиешле гамәлләр башкарылганнан һәм тавышлар саналганнан соң участок комиссиясе һичшиксез йомгаклау утырышы уздыра, тавыш биргәндәге һәм референдумда катнашучыларның тавышларын санагандагы хокук бозулар турындагы шикаятьләр (гаризалар) шунда карала, шуннан соң тавыш бирү йомгаклары турында участок комиссиясе беркетмәсенә имза салына һәм беркетмәнең күчермәләре әлеге Законның 24 статьясындагы 3 пунктында күрсәтелгән затларга тапшырыла. Тавыш бирү йомгаклары турындагы беркетмә ике нөсхәдә тутырыла һәм участок комиссиясенең хәлиткеч тавыш хокукына ия булган шундагы барлык әгъзалары тарафыннан имзалана, аңа имза салу датасы һәм вакыты (сәгате һәм минутлары) шунда күрсәтелә. Тавышларны санауның техник чарасын йә электрон тавыш бирү комплексыннан файдаланып куллану юлы белән исәпләп чыгарылган тавыш бирү йомгаклары турындагы беркетмә имза салынганнан соң юридик көчкә ия була. Тавыш бирү йомгаклары турындагы беркетмәне карандаш белән тутыру һәм аңа нинди дә булса үзгәрешләр кертү рөхсәт ителми. Беркетмәне әлеге тәртипне бозып имзалау аны гамәлгә яраксыз дип тану һәм тавышларны кабат санауны уздыру өчен нигез була. 

25. Әгәр тавыш бирү йомгаклары турындагы беркетмәне тутырганда участок комиссиясенең хәлиткеч тавыш хокукына ия кайбер әгъзалары булмаса, аларның булмау сәбәпләре күрсәтелеп, беркетмәдә бу хакта язып куела. Беркетмәгә участок комиссиясенең хәлиткеч тавыш хокукына ия әгъзаларының билгеләнгән саныннан күпчелеге имза салган булса, беркетмә гамәлгә яраклы була. Әгәр тавыш бирү йомгаклары турындагы беркетмәгә имза салганда участок комиссиясенең хәлиткеч тавыш хокукына ия берәр әгъзасы өчен участок комиссиясенең бүтән әгъзасы яисә чит зат имза салса, бу әлеге беркетмәне гамәлгә яраксыз дип тану һәм тавышларны кабат санауны уздыру өчен нигез була. 

26. Тавыш бирү йомгаклары турындагы беркетмәгә имза салганда участок комиссиясенең беркетмәнең эчтәлеге белән килешмәгән хәлиткеч тавыш хокукына ия әгъзалары беркетмәгә үзләренең аерым фикерләрен кушымта итеп бирергә хокуклы, бу хакта беркетмәгә тиешенчә язылып куела. 

27. Участок комиссиясе әгъзасы, күзәтүче, "Россия Федерациясе гражданнары сайлау хокукларының һәм референдумда катнашу хокукының төп гарантияләре турында" Федераль законның 30 статьясындагы 3 пунктында күрсәтелгән башка затлар таләбе буенча участок комиссиясе, тавыш бирү йомгаклары турында (шул исәптән кабат төзелгән) беркетмәгә имзалар салгач, кичекмәстән әлеге затларга тавыш бирү йомгаклары турындагы беркетмәнең таныкланган күчермәсен бирергә тиеш. Әгәр беркетмә электрон рәвештә төзелгән булса, аның күчермәсе беркетмәне кәгазьдә чыгарып алу юлы белән әзерләнә һәм "Россия Федерациясе гражданнары сайлау хокукларының һәм референдумда катнашу хокукының төп гарантияләре турында" Федераль законда билгеләнгән тәртиптә таныклана. Беркетмәләрнең бирелә торган таныкланган күчермәләренә номер сугыла. Участок комиссиясе таныкланган күчермәне бирү турындагы фактны тиешле реестрда билгеләп куя. Таныкланган күчермәне алган зат күрсәтелгән реестрга имза сала. Тавыш бирү йомгаклары турындагы беркетмәнең күчермәсен таныклаган зат тавыш бирү йомгаклары турындагы беркетмәнең күчермәсендәге күрсәткечләрнең беркетмәдәге күрсәткечләргә тулысынча туры килүе өчен җаваплы була. Беркетмәнең күчермәсе копия алу техникасын кулланмыйча әзерләнгән очракта, беркетмәнең күчермәсендә участок комиссиясе әгъзаларының фамилияләрен, исемнәрен һәм аталарының исемнәрен күрсәтү һәм аларның имзаларын салу таләп ителми. (27 пункт 2008 елның 23 маендагы 23-ТРЗ номерлы, 2013 елның 18 октябрендәге 82-ТРЗ номерлы, 2016 елның 18 июнендәге 45-ТРЗ номерлы Татарстан Республикасы законнары редакциясендә)
28. Участок комиссиясенең тавыш бирү йомгаклары турындагы беркетмәсенең беренче нөсхәсе аңа участок комиссиясенең хәлиткеч тавыш хокукына ия шунда булган барлык әгъзалары имза салганнан һәм аның таныкланган күчермәләрен шушы күчермәләрне алу хокукы булган затларга биргәннән соң кичекмәстән муниципаль берәмлекнең сайлау комиссиясенә җибәрелә һәм участок комиссиясенә кире кайтарылмый. Тавыш бирү йомгаклары турындагы беркетмәнең беренче нөсхәсенә участок комиссиясенең хәлиткеч тавыш хокукына ия әгъзаларының аерым фикерләре, шулай ук күрсәтелгән референдум комиссиясенә тавыш бирү көнендә һәм референдумда катнашучыларның тавышларын санау тәмамланганчы әлеге Законның бозылуына карата кергән шикаятьләр (гаризалар), шул шикаятьләр (гаризалар) буенча участок комиссиясе кабул иткән карарлар һәм участок комиссиясе тарафыннан төзелгән актлар һәм реестрлар кушып бирелә. Күрсәтелгән документларның һәм участок комиссиясе карарларының таныкланган күчермәләре тавыш бирү йомгаклары турындагы беркетмәнең икенче нөсхәсенә кушып бирелә. Тавыш бирү йомгаклары турындагы беркетмәнең беренче нөсхәсе, аңа кушып бирелгән документлар белән бергә, участок комиссиясе рәисе яисә секретаре йә участок комиссиясе рәисе кушуы буенча участок комиссиясенең хәлиткеч тавыш хокукына ия башка әгъзасы тарафыннан югарырак референдум комиссиясенә җибәрелә. Участок комиссиясенең беркетмәсен тапшырганда участок комиссиясенең башка әгъзалары, шулай ук әлеге участок комиссиясенә җибәрелгән күзәтүчеләр дә булырга хокуклы. (28 пункт 2008 елның 23 маендагы 23-ТРЗ номерлы Татарстан Республикасы Законы редакциясендә)
29. Тавыш бирү йомгаклары турындагы беркетмәнең икенче нөсхәсе танышу өчен күзәтүчеләргә, әлеге Законның 24 статьясындагы 3 пунктында күрсәтелгән башка затларга тапшырыла, ә аның таныкланган күчермәсе гомуми танышу өчен участок комиссиясе билгеләгән урынга элеп куела. Әгәр беркетмә электрон рәвештә төзелгән булса, аның икенче нөсхәсе беркетмәне кәгазьдә чыгарып алу юлы белән әзерләнә һәм тавыш бирү йомгакларын билгеләгәндә һәм беркетмә төзегәндә участок комиссиясенең шунда булган хәлиткеч тавыш хокукына ия барлык әгъзалары тарафыннан имзалана. Беркетмәнең икенче нөсхәсе законда каралган референдум документациясе белән бергә, бюллетеньнәрне, участок комиссиясенең киңәш бирү тавышы хокукына ия әгъзаларының, әлеге Законның 24 статьясындагы 3 пунктында күрсәтелгән башка затларның исемлекләрен дә кертеп, шулай ук участок комиссиясенең мөһере саклау өчен югарырак комиссиягә тапшырыла. (29 пункт 2013 елның 18 октябрендәге 82-ТРЗ номерлы Татарстан Республикасы Законы редакциясендә)
30. “Россия Федерациясе гражданнарының сайлау хокукларының һәм референдумда катнашу хокукының төп гарантияләре турында” Федераль закон нигезендә участок комиссияләре референдумда тавыш биргәндә Россия Федерациясенең Үзәк сайлау комиссиясе карары буенча яисә аның йөкләмәсе нигезендә Татарстан Республикасы Үзәк сайлау комиссиясе карары буенча тавыш бирүнең стационар әрҗәләре урынына тавышларны санауның техник чараларыннан яисә электрон тавыш бирү комплексларыннан файдаланалар. Төрле дәрәҗәдәге сайлауларда һәм (яисә) референдумнарда тавыш бирү көннәре берләштерелгән очракта барлык дәрәҗәдәге бөтен сайлауларда һәм (яисә) референдумнарда тавышларны санаганда тавышларны санауның техник чараларыннан, электрон тавыш бирү комплексларыннан файдалану мәҗбүри. Тавышларны санауның техник чаралары һәм электрон тавыш бирү комплекслары файдаланыла торган референдум  участоклары исемлеген Россия Федерациясе Үзәк сайлау комиссиясе яисә аның йөкләмәсе нигезендә Татарстан Республикасы Үзәк сайлау комиссиясе билгели. 

Тавышларны санауның техник чараларыннан файдаланганда, участок комиссиясе тарафыннан тавышларны санау әлеге статьяның 22 пункты нигезендә башкарыла. Бер территориаль комиссия эшли торган территория чикләрендә мондый техник чаралар файдаланылган, жирәбә салып билгеләнә торган референдум  участокларының кимендә 5 процентында (әмма кимендә өч референдум участогында) референдумда катнашучыларның тавышларын контроль санауны (тавышларны кулдан санау) турыдан-туры участок комиссияләренең хәлиткеч тавыш бирү хокукына ия әгъзалары башкара. Бу очракта жирәбә салу тавыш бирү вакыты тәмамланганнан соң ярты сәгать эчендә югарырак комиссия тарафыннан үткәрелә, ә жирәбә салу нәтиҗәләре кичекмәстән һәр участок комиссиясенә хәбәр ителә. Төрле дәрәҗәдәге сайлауларда һәм (яисә) референдумнарда тавыш бирү көннәре берләштерелгән очракта  тавышларны контроль санауны үткәрү тәртибен, үткәрелә торган сайлауларның, референдумның дәрәҗәсенә карап, Россия Федерациясе Үзәк сайлау комиссиясе яисә Татарстан Республикасы Үзәк сайлау комиссиясе билгели. 

Тавышларны контроль (кулдан) санау үткәрелү ихтималы турында тавышларны санауның техник чаралары файдаланылган референдум участогында тавыш бирүнең нәтиҗәләрен чыгарганда булган барлык затларга да хәбәр ителергә тиеш. Тавышларны кулдан санау күзәтүчеләр, әлеге Законның 24 статьясындагы 3 пунктында санап кителгән башка затлар булганда башкарыла. Жирәбә салып билгеләнгән референдум  участокларында тавышларны кулдан санау әлеге статьяның 8 – 11, 13, 14, 15 – 17, 19 – 21 пунктларында билгеләнгән тәртиптә башкарыла. Тавышларны кулдан санау нәтиҗәләре буенча йә тавыш бирү нәтиҗәләре турында яңа беркетмә төзелә (тавышларны кулдан санау күрсәткечләре белән тавышларны санауның техник чараларыннан файдаланып алынган күрсәткечләр арасындагы аерманың (тавышларны кулдан санау күрсәткечләре белән тавышларны санауның техник чараларыннан файдаланып алынган күрсәткечләр арасындагы аерманы күбрәк сандагы тавышларга бүлеп билгеләнә) бер проценттан күбрәк, әмма кимендә өч берәмлек булуы, тавыш бирү нәтиҗәләре турында участок комиссиясе беркетмәсенең 10, 11, 14 нче юлларында һәм алардан соңгы юлларында берәр генә булса да булуы ачыкланса), аңа “Кабат” дигән тамга куела һәм ул участок комиссиясенең тавыш бирү нәтиҗәләре турында беренчел беркетмәсе белән бергә югарырак комиссиягә җибәрелә яки тавышларны кабат санау барышында алынган күрсәткечләрнең беренчел күрсәткечләр белән туры килүе турында акт төзелә, ул участок комиссиясенең тавыш бирү нәтиҗәләре турында беркетмәсе белән бергә югарырак комиссиягә җибәрелә. Тавышларны контроль (кулдан) санау үткәрү өчен жирәбә салып билгеләнгән референдум участогының участок комиссиясе рәисе тавышларны контроль (кулдан) санау нәтиҗәләре билгеләнгәннән соң ук алынган нәтиҗәләр турында югарырак комиссиягә хәбәр итә.

Тавышларны контроль (кулдан) санау үткәрү өчен референдум  участокларын жирәбә салып билгеләгән югарырак комиссия күрсәтелгән референдум  участокларының участок комиссияләре рәисләреннән тавышларны контроль (кулдан) санау нәтиҗәләре турында белешмәләр алганнан соң кичекмәстән тиешле карар кабул итә, шул исәптән, әгәр тавышларны контроль санау нәтиҗәсендә  жирәбә салып билгеләнгән референдум  участокларының берсендә генә булса да тавышларны санауның техник чараларыннан файдаланганда һәм тавышларны кулдан санаганда алынган күрсәткечләрнең беркетмәнең 10, 11, 14 нче юлларында һәм алардан соңгы юлларында туры килмәве сәбәпле тавыш бирү нәтиҗәләре турында беркетмә кабат төзелсә, тавышларны кулдан санау үткәрелмәгән һәм тиешле территориядә урнашкан барлык референдум  участокларында тавышларны кулдан санауны үткәрү турында карар кабул итә.

Тавышларны санауның техник чаралары файдаланылган референдум  участокларының участок комиссияләре, тавышларны кулдан санаганда тавыш бирү нәтиҗәләре билгеләнгәннән соң һәм тавыш бирү нәтиҗәләре турында кабат төзелгән беркетмәләр йә күрсәткечләрнең туры килүе турында актлар әлеге статьяның 28 пунктында каралган тәртиптә имзаланганнан соң, беркетмәләрне югарырак комиссиягә җибәрәләр.

(30 пункт 2018 елның 7 июнендәге 38-ТРЗ номерлы Татарстан Республикасы Законы редакциясендә)

301. Тавышларны санауның техник чаралары файдаланылганда тавышларны санау күрсәткечләрен, тавыш биргән референдумда катнашучыларның гомуми саны турындагы мәгълүматлардан тыш, референдум участогында тавыш бирү төгәлләнгәнче фаш итү тыела. (301 пункт 2018 елның 7 июнендәге 38-ТРЗ номерлы Татарстан Республикасы Законы белән кертелгән)
302. Участок комиссиясенең тавыш бирү нәтиҗәләре турында беркетмәсендәге күрсәткечләр, шул исәптән тавышларны санауның техник чараларыннан, электрон тавыш бирү комплексларыннан файдаланып алынганнары, тиешле җайланма  булганда, югарырак комиссиягә “Сайлаулар” ДАС файдаланып тапшырыла. (302 пункт 2018 елның 7 июнендәге 38-ТРЗ номерлы Татарстан Республикасы Законы белән кертелгән)
31. Муниципаль районда һәм шәһәр округында референдум үткәргәндә тавыш бирү йомгаклары турында участок комиссияләре беркетмәләрендәге күрсәткечләр Россия Федерациясе Үзәк сайлау комиссиясе тарафыннан билгеләнгән тәртиптә "Интернет" мәгълүмат-телекоммуникация челтәренә урнаштырыла. (31 пункт 2008 елның 23 маендагы 23-ТРЗ номерлы Татарстан Республикасы Законы белән кертелгән, 2011 елның 20 декабрендәге 106-ТРЗ номерлы Татарстан Республикасы Законы редакциясендә)
56 статья. Референдум нәтиҗәләрен билгеләү 

1. Муниципаль берәмлекнең сайлау комиссиясе тавыш бирү йомгаклары турындагы участок комиссияләреннән алынган беркетмәләрнең беренче нөсхәләре нигезендә шушы беркетмәләрдәге күрсәткечләрне кушып берләштерү юлы белән, тавыш биргән көннән соң җиде көннән дә соңга калмыйча, референдум нәтиҗәләрен билгели. Муниципаль берәмлек сайлау комиссиясенең хәлиткеч тавыш хокукына ия әгъзалары референдум нәтиҗәләрен турыдан-туры шәхсән үзләре билгели. 

2. Участок комиссияләре беркетмәләрен кабул итү, әлеге беркетмәләрдәге күрсәткечләрне кушу һәм референдум нәтиҗәләре турында беркетмә төзү бер бинада башкарыла, бу чакта муниципаль берәмлек сайлау комиссиясенең барлык әгъзаларының участок комиссияләре беркетмәләрен кабул итү, әлеге беркетмәләрдәге күрсәткечләрне кушу һәм референдум нәтиҗәләре турында беркетмә төзү буенча барлык гамәлләре муниципаль берәмлек комиссиясе әгъзаларының һәм күзәтүчеләрнең, әлеге Законның 24 статьясындагы 3 пунктында күрсәтелгән башка затларның күз уңында булырга тиеш. Күрсәтелгән бинада җыелма таблицаның зурайтылган рәвеше булырга тиеш, участок комиссиясенең рәисе, секретаре һәм хәлиткеч тавыш хокукына ия башка әгъзасы килүгә, аңа кичекмәстән тавыш бирү йомгаклары турындагы беркетмәнең беренче нөсхәсе белән әлеге беркетмәдәге күрсәткечләр кертелә, аларны кертү вакыты күрсәтелә. 

Участок комиссиясе рәисе, секретаре яисә аның хәлиткеч тавыш хокукына ия башка әгъзасы участок комиссиясе беркетмәсенең беренче нөсхәсен, аңа кушымта итеп бирелгән документлары белән бергә, муниципаль берәмлек сайлау комиссиясенең хәлиткеч тавыш хокукына ия әгъзасына тапшыра, ул исә беркетмәне төзүнең дөреслеген, кушып бирелгән документларның тулылыгын һәм контроль чагыштырмаларның үтәлешен тикшерә. 

Әгәр тавыш бирү йомгаклары турында участок комиссиясе беркетмәсе әлеге Законның беркетмә төзүгә карата куелучы таләпләрен бозып төзелгән булса, күрсәтелгән комиссия әлеге статьяның 12 пункты таләпләре нигезендә кабат беркетмә төзергә тиеш, ә башта тапшырылган беркетмә муниципаль берәмлекнең сайлау комиссиясендә кала. 

Әгәр тавыш бирү йомгаклары турында участок комиссиясе беркетмәсе әлеге Законның беркетмә төзү таләпләре нигезендә төзелгән булса, муниципаль берәмлекнең сайлау комиссиясе әгъзасы әлеге беркетмәдәге күрсәткечләрне муниципаль берәмлекнең сайлау комиссиясенең җыелма таблицасына кертә. Муниципаль берәмлекнең сайлау комиссиясе әгъзасына тавыш бирү йомгаклары турындагы беркетмәне тапшырган участок комиссиясенең рәисе, секретаре яисә хәлиткеч тавыш хокукына ия башка әгъзасы тавыш бирү йомгаклары турында тиешле комиссия беркетмәсе күрсәткечләре астына җыелма таблицаның зурайтылган рәвешенә имза сала. 

3. Әгәр муниципаль берәмлек территориясендә референдумда катнашучылар исемлекләренә кертелгән референдумда катнашучыларның яртысыннан артыграгы катнашмаса, референдум муниципаль берәмлекнең сайлау комиссиясе тарафыннан узмаган дип санала. 

4. Әгәр референдум карары өчен тавыш бирүдә катнашкан референдумда катнашучыларның 50 проценттан артыграгы тавыш бирсә, референдумда карар кабул ителгән дип санала. Әгәр шушы карар өчен тавыш бирүдә катнашкан референдумда катнашучыларның 50 проценты һәм аннан да азрагы тавыш бирсә, муниципаль берәмлекнең сайлау комиссиясе референдумда карар кабул ителмәгән дип таный. (4 пункт 2008 елның 23 маендагы 23-ТРЗ номерлы Татарстан Республикасы Законы редакциясендә)
41. Тавыш бирүдә катнашкан референдумда катнашучылар саны тавыш бирү әрҗәләрендә табылган билгеләнгән рәвештәге бюллетеньнәр саны буенча билгеләнә. Референдумда катнашкан референдумда катнашучылар саны референдумда катнашучылар исемлегендә тавыш бирү көнендә тавыш бирү урынында тавыш биргән катнашучылар имзалары саны һәм референдумда катнашучының тавыш бирү урыныннан читтә тавыш биргәнлеге турында референдумда катнашучылар исемлегендә ясалган тамгалар саны буенча билгеләнә. (41 пункт 2008 елның 23 маендагы 23-ТРЗ номерлы Татарстан Республикасы Законы белән кертелгән)
5. Муниципаль берәмлекнең сайлау комиссиясе түбәндәге очракларда референдум нәтиҗәләрен гамәлгә яраксыз дип таный:

а) тавыш бирүне уздырганда яисә тавыш бирү нәтиҗәләрен билгеләгәндә җибәрелгән хокук бозулар референдумда катнашучыларның ихтыяр белдерү нәтиҗәләрен дөрес билгеләргә мөмкинлек бирмәгән очракта;

б) референдум участокларының муниципаль берәмлек территориясендә тавыш бирү тәмамлану мизгеленә референдумда катнашучылар исемлекләренә кертелгән референдумда катнашучыларның тавыш бирү тәмамланган мизгелгә гомуми саныннан кимендә дүрттән бер өлешен тәшкил иткән өлешендә алар гамәлгә яраксыз дип танылган очракта;

в) суд карары буенча.

6. Референдум нәтиҗәләре турында ике нөсхәдә беркетмә һәм җыелма таблица төзелә. Тавыш бирү йомгаклары турындагы беркетмәгә муниципаль берәмлекнең сайлау комиссиясенең хәлиткеч тавыш хокукына ия шунда катнашучы барлык әгъзалары имза сала. Җыелма таблицага муниципаль берәмлекнең сайлау комиссиясенең рәисе (рәис урынбасары) һәм секретаре имза сала. Референдум нәтиҗәләре турындагы беркетмәгә түбәндәге күрсәткечләр кертелә:

а) муниципаль берәмлек территориясендәге участок комиссияләре саны;

б) тавыш бирү йомгаклары турында участок комиссияләре беркетмәләренең саны;

в) тавыш бирү йомгаклары турында участок комиссияләре беркетмәләрендәге юлларның суммар күрсәткечләре.

Референдум нәтиҗәләре турындагы беркетмәгә шулай ук тиешле комиссия тарафыннан алынган бүтән участокта тавыш бирү таныклыклары саны, түбәнгерәк комиссияләргә бирелгән бүтән участокта тавыш бирү таныклыклары саны, тиешле комиссия тарафыннан юкка чыгарылган файдаланылмаган бүтән участокта тавыш бирү таныклыклары саны һәм тиешле комиссиядә югалган бүтән участокта тавыш бирү таныклыклары саны хакында күрсәткечләр кертелә.

(6 пункт 2016 елның 18 июнендәге 45-ТРЗ номерлы Татарстан Республикасы Законы редакциясендә)
7. Муниципаль берәмлекнең сайлау комиссиясе беркетмәгә мәҗбүри рәвештә имза салу өчен йомгаклау утырышы уздыра, анда муниципаль берәмлекнең сайлау комиссиясенә кергән шикаятьләр (гаризалар) карала. Референдум нәтиҗәләре турындагы беркетмәгә имза салганнан соң муниципаль берәмлекнең сайлау комиссиясе әлеге Законның 24 статьясындагы 3 пунктында күрсәтелгән затларга беркетмә күчермәсен тапшыра. Беркетмәдә аңа имза салган көн һәм вакыт (сәгате һәм минутлары) куела. Әлеге тәртипне бозып имза салынган беркетмә аны гамәлгә яраксыз дип тану өчен нигез була.

8. Муниципаль берәмлек сайлау комиссиясенең беркетмә белән, аның аерым нигезләмәләре белән килешмәгән хәлиткеч тавыш хокукына ия әгъзасы беркетмәгә үз фикерләрен өстәп бирергә хокуклы, бу чакта беркетмәдә тиешле язма ясала.

9. Беркетмәнең беренче нөсхәсенә муниципаль берәмлек сайлау комиссиясе әгъзаларының аерым фикерләре, шулай ук тавыш бирү көнендә башланган һәм референдум нәтиҗәләре турында беркетмә төзелгән көндә тәмамланган чорда федераль законның, әлеге Законның бозылуына карата шушы комиссиягә кергән шикаятьләр (гаризалар) һәм шушы шикаятьләр (гаризалар) буенча кабул ителгән карарлар өстәп бирелә.

10. Тавыш бирү йомгаклары турындагы беркетмәнең икенче нөсхәсе тавыш бирү йомгаклары турында җыелма таблицаның икенче нөсхәсе белән һәм муниципаль берәмлек сайлау комиссиясенең киңәш бирү тавышы хокукына ия әгъзаларының, күзәтүчеләрнең, әлеге Законның 24 статьясындагы 3 пунктында күрсәтелгән, референдум нәтиҗәләрен билгеләгәндә һәм беркетмәләрне төзегәндә шунда булган башка затларның исемлеге һәм башка документлар белән бергә сакланыла торган бинада әлеге комиссия секретаре тарафыннан саклана.

11. Тавыш бирү йомгаклары турындагы беркетмәнең икенче нөсхәсе тавыш бирү йомгаклары турындагы җыелма таблицаның икенче нөсхәсе белән бергә танышу һәм күчермәләрен алу өчен муниципаль берәмлекнең сайлау комиссиясе әгъзаларына, күзәтүчеләргә, әлеге Законның 24 статьясындагы 3 пунктында күрсәтелгән башка затларга бирелә, ә беркетмәнең таныкланган күчермәсе гомуми танышу өчен элеп куела.

12. Әгәр муниципаль берәмлекнең сайлау комиссиясе референдум нәтиҗәләре турындагы беркетмәгә һәм (яисә) референдум нәтиҗәләре турындагы җыелма таблицага имза салганнан соң аларда төгәлсезлекләр (ялгышлар, хәреф хатасы йә түбәнгерәк референдум комиссияләре беркетмәләренең күрсәткечләрен кушкандагы хата) барлыгын ачыкласа, муниципаль берәмлекнең сайлау комиссиясе беркетмәнең 1 – 13 юлларына (әгәр законда бүтән участокта тавыш бирү таныклыклары буенча тавыш бирү каралган булса, 11а – 11е юлларына) һәм (яисә) җыелма таблицага төгәллекләр кертү турындагы мәсьәләне үз утырышында карарга тиеш. Кабул ителгән карар турында муниципаль берәмлекнең сайлау комиссиясе үзенең киңәш бирү тавышы хокукына ия әгъзаларына, күзәтүчеләргә һәм элегрәк расланган беркетмәне төзегәндә булган башка затларга, шулай ук массакүләм мәгълүмат чаралары вәкилләренә хәбәр итәргә тиеш. Бу очракта муниципаль берәмлекнең сайлау комиссиясе беркетмә һәм (яисә) җыелма таблица төзи, аларга "Кабат" дигән тамга салына. Кабат беркетмәне һәм кабат җыелма таблицаны төзүнең күрсәтелгән тәртибен бозу бу беркетмәне гамәлгә яраксыз дип тану өчен нигез була. Референдум нәтиҗәләре турындагы беркетмәнең 14 юлына һәм аннан соңгы юлларга төгәллекләр кертү таләп ителгән очракта, әлеге статьяның 13 пунктында билгеләнгән тәртиптә тавышларны кабат санау уздырыла. (12 пункт 2008 елның 23 маендагы 23-ТРЗ номерлы, 2014 елның 26 маендагы 41-ТРЗ номерлы, 2016 елның 18 июнендәге 45-ТРЗ номерлы Татарстан Республикасы законнары редакциясендә)
13. Тавыш бирү йомгаклары турындагы беркетмәләрдә хаталар, төгәлсезлекләр ачыкланганда, участок комиссияләреннән кергән беркетмәләрне төзүнең дөреслегенә шик белдерелгәндә, муниципаль берәмлекнең сайлау комиссиясе референдумда катнашучыларның тавышларын кабат санауны уздыру турында йә тиешле референдум участогында референдумда катнашучыларның тавышларын кабат санауны мөстәкыйль уздыру турында карар кабул итәргә хокуклы. Участок комиссиясенең яисә референдумда катнашучыларның тавышларын кабат санау турындагы карарларны кабул итүдә катнашкан муниципаль берәмлек сайлау комиссиясенең хәлиткеч тавыш хокукына ия әгъзасы (әгъзалары) барында бу хакта тиешле референдум комиссиясенең киңәш бирү тавышы хокукына ия әгъзаларына, күзәтүчеләргә, әлеге Законның 24 статьясындагы 3 пунктында күрсәтелгән бүтән затларга һичшиксез хәбәр иткән килеш уздырыла, алары исә референдумда катнашучыларның тавышларын кабат санауны уздырганда карап торырга хокуклы. Референдумда катнашучыларның тавышларын кабат санау йомгаклары буенча мондый санауны уздырган референдум комиссиясе: “Тавышларны кабат санау” дигән тамга сала. Аның таныкланган күчермәләре күзәтүчеләргә, әлеге законның 24 статьясындагы 3 пунктында күрсәтелгән затларга бирелә. Тавышларны кабат санау муниципаль берәмлек сайлау комиссиясе тарафыннан тавыш бирү йомгакларын билгеләгәнгә, референдум нәтиҗәләре ачыкланганга һәм тавыш бирү йомгаклары турында, референдум нәтиҗәләре турында беркетмә төзегәнгә кадәр үткәрелергә мөмкин. (13 пункт 2008 елның 23 маендагы 23-ТРЗ номерлы Татарстан Республикасы Законы редакциясендә)
57 статья. Референдумда кабат тавыш бирү 

1. Әгәр референдум нәтиҗәләре дөрес түгел дип танылса, муниципаль берәмлекнең сайлау комиссиясе кабат тавыш бирүне билгели.

2. Кабат тавыш бирү референдум нәтиҗәләре дөрес түгел дип танылганнан соң 25 көннән дә соңга калмыйча федераль законда, әлеге Законда билгеләнгән таләпләрне үтәгән килеш үткәрелә. 

3. Кабат тавыш бирүне үткәрү турындагы хәбәр массакүләм мәгълүмат чараларында муниципаль берәмлек сайлау комиссиясенең тиешле карары кабул ителгән көннән соң ике көннән дә соңга калмыйча бастырып чыгарыла.

58 статья. Референдум документларын саклау

1. Референдум комиссияләренең документлары, референдумда катнашучыларның имзалары белән, имза кәгазьләрен, бюллетеньнәрне, бүтән участокта тавыш бирү таныклыкларын һәм референдумда катнашучылар исемлекләрен кертеп, тавыш бирү йомгаклары һәм референдум нәтиҗәләре рәсми басылып чыккан көннән бер ел буе сакланырга тиеш. Тавыш бирү йомгаклары һәм җыелма таблицалар турындагы беркетмәләрне саклау чоры тавыш бирү йомгаклары басылып чыккан көннән биш ел тәшкил итә. Судта тавыш бирү йомгаклары турында, референдум нәтиҗәләре турында референдум комиссиясе карарына шикаятьләр каралган, гражданнарның референдумда катнашу хокукын бозуга бәйле җинаять эшләре кузгатылган очракта, референдумның тиешле документларын саклау чоры суд карары закон көченә кергәнче (закон нигезендә эш туктатылганчы) озайтыла. (1 пункт 2014 елның 26 маендагы 41-ТРЗ номерлы, 2016 елның 18 июнендәге 45-ТРЗ номерлы Татарстан Республикасы Законы редакциясендә)
2. Референдум документларының сакланышы өчен җаваплылык документларны референдумның югарырак комиссиясенә йә архивка тапшырганчы тиешле референдум комиссиясе рәисенә (рәис урынбасарына) һәм секретарена йөкләнә.

3. Референдум документларын саклау, архивка тапшыру һәм юкка чыгару тәртибе, тиешле дәүләт архив органнары белән килешеп, Россия Федерациясе Үзәк сайлау комиссиясе, Татарстан Республикасы Үзәк сайлау комиссиясе тарафыннан раслана.

59 статья. Тавыш бирү йомгакларын һәм референдум нәтиҗәләрен бастырып чыгару һәм халыкка җиткерү
1. Референдум комиссиясе һәр референдум участогы буенча тавыш бирү йомгакларын, тавыш бирү йомгаклары турында референдум комиссиясе беркетмәсендә һәм тавыш бирү йомгаклары турында турыдан-туры түбәнгерәк референдум комиссияләре беркетмәләрендә булган күрсәткечләр күләмендә референдум нәтиҗәләрен референдумда катнашучыларга, инициатив төркемнең вәкаләтле вәкилләренә, күзәтүчеләргә, чит ил (халыкара) күзәтүчеләренә, массакүләм мәгълүмат чаралары вәкилләренә танышу өчен алар таләбе буенча бирә.

2. Муниципаль берәмлекнең сайлау комиссиясе референдум нәтиҗәләре турындагы гомуми күрсәткечләрне массакүләм мәгълүмат чараларына референдум нәтиҗәләре билгеләнгәннән соң бер тәүлек эчендә җибәрә.

3. Референдумның нәтиҗәләрен, шулай ук референдумда катнашучыларның "Әйе" һәм "Юк" ("Хуплыйм" һәм "Каршы") позицияләре буенча бирелгән тавышлары саны турындагы күрсәткечләрне рәсми бастырып чыгару тавыш биргән көннән 15 көннән дә соңга калмыйча муниципаль берәмлекнең сайлау комиссиясе тарафыннан башкарыла. (3 пункт 2008 елның 23 маендагы 23-ТРЗ номерлы Татарстан Республикасы Законы редакциясендә)
4. Муниципаль берәмлекнең сайлау комиссиясе тиешле дәрәҗәдәге референдум комиссияләренең беркетмәләрендә булган тавыш бирү йомгаклары һәм референдум нәтиҗәләре турындагы күрсәткечләрне һәм тиешле тавыш бирү йомгаклары турында турыдан-туры түбәнгерәк комиссияләрнең беркетмәләрендә булган күрсәткечләрне бастырып чыгара (халыкка җиткерә). Референдум нәтиҗәләре турында тулы күрсәткечләрне рәсми бастырып чыгару (халыкка җиткерү) тавыш бирү көненнән соң ике ай дәвамында башкарыла. 

60 статья. Референдумда кабул ителгән карарның юридик көче
1. Референдумда кабул ителгән карар катгый була, һәм ул өстәмә раслауга мохтаҗ түгел.

2. Референдумда кабул ителгән карар тиешле муниципаль берәмлекнең бөтен территориясендә гамәлдә була.

3. Референдумда кабул ителгән карар муниципаль хокукый актларны теркәү өчен билгеләнгән тәртиптә җирле үзидарәнең тиешле органында теркәлергә тиеш.

4. Референдумда кабул ителгән карар референдумда башка карар кабул итү юлы белән юкка чыгарылырга яисә үзгәртелергә мөмкин, әмма ул кабул ителгәннән соң йә суд тәртибендә гамәлгә яраксыз (гамәли көче юк) дип танылганнан соң ике елдан да элегрәк башкарылмаска тиеш. Референдумда норматив хокукый акт кабул ителгән очракта, ул шушы норматив хокукый актта билгеләнгән тәртиптә үзгәртелергә мөмкин. Әгәр андый тәртип билгеләнмәгән булса, тиешле норматив актка үзгәрешләр кертү өчен каралган тәртиптә, әмма референдумда тиешле карар кабул ителгәннән соң биш ел узгач, үзгәрешләр кертелергә мөмкин.

5. Референдумда кабул ителгән карарны суд тарафыннан юкка чыгару федераль законда каралган нигезләр буенча башкарылырга мөмкин.

6. Әгәр референдумда кабул ителгән карарны гамәлгә ашыру өчен өстәмә норматив хокукый акт кабул итәргә кирәк булса, компетенциясенә шул мәсьәлә керә торган муниципаль берәмлек органы яисә муниципаль берәмлекнең вазыйфаи заты референдумда кабул ителгән карар үз көченә кергән көннән соң 15 көн эчендә әлеге норматив хокукый актны әзерләү һәм (яисә) кабул итү вакытын билгеләргә тиеш. Бу вакыт өч айдан да артмаска тиеш. (6 пункт 2008 елның 23 маендагы        23-ТРЗ номерлы Татарстан Республикасы Законы редакциясендә)
61 статья. Референдум уздырганда "Сайлаулар" ДАСтан файдалану (статья исеме 2008 елның 23 маендагы 23-ТРЗ номерлы Татарстан Республикасы Законы редакциясендә)
1. Референдум әзерләгәндә һәм уздырганда, шулай ук гражданнарның референдумда катнашу хокукын тәэмин итү буенча референдум комиссияләренең башка вәкаләтләрен башкару өчен федераль законнарда каралган тәртиптә бары "Сайлаулар" ДАС кына файдаланыла. Сайлаулар” ДАСка һәм аннан файдалануга, аны үстерүгә карата таләпләр федераль закон, ә федераль закон белән җайга салынмаган өлештә – Россия Федерациясе Үзәк сайлау комиссиясе тарафыннан билгеләнә. Тавыш бирү йомгаклары, референдум нәтиҗәләре турында референдум комиссияләре беркетмәләрендәге күрсәткечләрне “Сайлаулар” ДАСка кертү мәҗбүри. (1 пункт 2008 елның 23 маендагы  23-ТРЗ номерлы, 2016 елның 18 июнендәге 45-ТРЗ номерлы Татарстан Республикасы законнары редакциясендә)
2. Референдум уздырган, шул исәптән референдумда катнашучыларны теркәгән (исәпкә алган), референдумда катнашучылар исемлекләрен төзегән, референдумда катнашучылар тавышларын санаган, тавыш бирү йомгакларын билгеләгән һәм референдум нәтиҗәләрен ачыклаган чакта закон нигезендә "Сайлаулар" ДАСтан (аның аерым техник чараларыннан) файдаланганда референдумның тиешле комиссиясе "Сайлаулар" ДАСтан (аның аерым техник чараларыннан) файдалануны тикшереп тору өчен референдум комиссиясенең хәлиткеч тавыш һәм киңәш бирү тавышы хокукына ия әгъзаларыннан төркем төзиләр. Референдум комиссияләренең барлык әгъзалары, күзәтүчеләр “Сайлаулар” ДАСка кертелә торган һәм тавыш бирү йомгакларын, референдум нәтиҗәләрен билгеләүгә бәйле рәвештә аннан чыгарыла торган теләсә нинди мәгълүмат белән танышырга хокуклы. (2 пункт 2008 елның 23 маендагы 23-ТРЗ номерлы, 2016 елның 18 июнендәге 45-ТРЗ номерлы Татарстан Республикасы законнары редакциясендә)
3. Тавыш бирү башланган мизгелдән тавыш бирү йомгаклары турындагы (референдум нәтиҗәләре турындагы) беркетмәгә тиешле референдум комиссиясе тарафыннан имза салынган мизгелгә кадәр түбәнгерәк референдум комиссияләреннән югарырак референдум комиссияләренә күрсәткечләр тапшыру юлы белән тавыш бирүнең барышын һәм тавыш бирү йомгакларын күзәтеп тору өчен "Сайлаулар" ДАС файдаланыла, ә аның аерым техник чаралары референдумда катнашучылар тавышларын санау өчен файдаланыла. Тавыш бирүнең барышы һәм тавыш бирү йомгаклары турында "Сайлаулар" ДАС (аның аерым техник чаралары) аша алынган күрсәткечләр, әгәр федераль законда, башка законда бүтәне билгеләнмәгән булса, юридик әһәмияткә ия булмаган якынча мәгълүмат кына булып тора. (3 пункт 2008 елның 23 маендагы 23-ТРЗ номерлы Татарстан Республикасы Законы редакциясендә)
31. Әгәр тавыш бирү йомгаклары турында участок комиссиясе беркетмәсе күрсәткечләрен "Сайлаулар" ДАСка керткәннән соң аны керткәндә төзәтү таләп ителә торган техник хаталар җибәрелгәнлеге ачыкланган булса, күрсәткечләр "Сайлаулар" ДАСка бары тик муниципаль берәмлек сайлау комиссиясенең дәлилләнгән карары буенча гына кертелә. (31 пункт 2008 елның 23 маендагы 23-ТРЗ номерлы Татарстан Республикасы Законы белән кертелгән)
4. Референдум барышында "Сайлаулар" ДАСтан (аның аерым техник чараларыннан) файдаланганда референдумда катнашучыларның референдумда катнашуы турындагы, тавыш бирүнең алданрак алынган һәм иң соңгы йомгаклары турындагы күрсәткечләре "Интернет" мәгълүмат-телекоммуникация челтәре абонентлары өчен оператив файдаланырлык ("Бары тик уку" режимында) булырга тиеш. Андый күрсәткечләрне бирү тәртибе һәм вакытлары сайлаулар һәм референдумнар турындагы законнар таләпләренә каршы килмәскә тиеш. (4 пункт 2008 елның 23 маендагы 23-ТРЗ номерлы, 2011 елның 20 декабрендәге 106-ТРЗ номерлы Татарстан Республикасы законнары редакциясендә)
IХ бүлек. ГРАЖДАННАРНЫҢ РЕФЕРЕНДУМДА КАТНАШУ ХОКУКЛАРЫН БОЗУЛАРГА КАРАТА ШИКАЯТЬ БЕЛДЕРҮ ҺӘМ РЕФЕРЕНДУМ ТУРЫНДАГЫ ЗАКОННАРНЫ БОЗГАН ӨЧЕН ҖАВАПЛЫЛЫК

62 статья. Гражданнарның референдумда катнашу хокукларын бозучы карарларга һәм гамәлләргә (гамәл кылмауга) карата шикаять белдерү (статья 2008 елның 23 маендагы 23-ТРЗ номерлы Татарстан Республикасы Законы редакциясендә)
1. Дәүләт хакимияте органнарының, җирле үзидарә органнарының, иҗтимагый берләшмәләрнең һәм вазыйфаи затларның карарларына һәм гамәлләренә (гамәл кылмавына), шулай ук референдум комиссияләренең һәм аларның вазыйфаи затларының гражданнарның референдумда катнашу хокукын боза торган карарларына һәм гамәлләренә (гамәл кылмавына) карата "Россия Федерациясе гражданнары сайлау хокукларының һәм референдумда катнашу хокукының төп гарантияләре турында" Федераль законда билгеләнгән тәртиптә һәм срокларда шикаять белдерелергә мөмкин.

2. Референдум комиссиясе шикаятьләрне (гаризаларны) караганда, шулай ук гражданның референдумда катнашу хокукы бозылу турындагы мәсьәлә референдум комиссиясе тарафыннан каралган башка очракларда референдум комиссиясе утырышына мөрәҗәгать итүчеләр, шулай ук гамәлләренә (гамәл кылмавына) шикаять белдерелгән яисә карау предметы булган затлар чакырыла.

63 статья. Инициатив төркемне теркәүне юкка чыгару нигезләре (статья исеме 2008 елның 23 маендагы 23-ТРЗ номерлы Татарстан Республикасы Законы редакциясендә)
Инициатив төркемне, референдумда катнашучыларның башка төркемен теркәү муниципаль берәмлекнең сайлау комиссиясе гаризасы буенча тавыш бирү көненә кадәр өч көннән дә соңга калмыйча суд тарафыннан түбәндәге очракларда юкка чыгарылырга мөмкин:

а) референдум уздыру инициативасы белән чыгу тәртибе бозылганда; ("а" пунктчасы 2008 елның 23 маендагы 23-ТРЗ номерлы Татарстан Республикасы Законы редакциясендә)
б) инициатив төркем, референдумда катнашучыларның башка төркемнәре әгъзалары һәм (яисә) аларның вәкаләтле вәкилләре тарафыннан референдум мәсьәләләре буенча агитация алып бару һәм референдум кампаниясен финанслау тәртибе бозылганда; ("б" пунктчасы 2008 елның 23 маендагы 23-ТРЗ номерлы Татарстан Республикасы Законы редакциясендә)
в) инициатив төркем, референдумда катнашучыларның башка төркеме әгъзалары һәм (яисә) аларның вәкаләтле вәкилләре эш урынының яисә хезмәт вазыйфасының өстенлекләреннән файдаланганда;

г) инициатив төркем, референдумда катнашучыларның башка төркемнәре әгъзалары һәм (яисә) аларның вәкаләтле вәкилләре тарафыннан референдумда катнашучыларны матди яктан кызыктыру факты билгеләнгәндә; ("г" пунктчасы 2008 елның 23 маендагы 23-ТРЗ номерлы Татарстан Республикасы Законы редакциясендә)
д) федераль законда, әлеге Законда билгеләнгән башка сәбәпләр булганда.
64 статья. Тавыш бирү йомгаклары турындагы, референдум нәтиҗәләре турындагы карарны юкка чыгару (статья 2008 елның 23 маендагы 23-ТРЗ номерлы Татарстан Республикасы Законы редакциясендә)
Тавыш бирү йомгаклары турындагы, референдум нәтиҗәләре турындагы карарны юкка чыгару "Россия Федерациясе гражданнары сайлау хокукларының һәм референдумда катнашу хокукының төп гарантияләре турында" Федераль законда билгеләнгән нигезләр буенча һәм тәртиптә гамәлгә ашырыла.

65 статья. Референдумнар турында Россия Федерациясе законнарын бозган өчен җаваплылык (статья 2008 елның 23 маендагы      23-ТРЗ номерлы Татарстан Республикасы Законы редакциясендә)
Референдумнар турында Россия Федерациясе законнарын бозган өчен җаваплылык федераль законнар белән билгеләнә. 

Х бүлек. Йомгаклау нигезләмәләре 
66 статья. Әлеге Законның үз көченә керүе
Әлеге Закон рәсми басылып чыккан көннән соң ун көн узгач үз көченә керә.
67 статья. Үз көчен югалткан – 2008 елның 23 маендагы 23-ТРЗ номерлы Татарстан Республикасы Законы
68 статья. Яңа оештырылган муниципаль берәмлекнең җирле үзидарә органнары структурасын билгеләү мәсьәләсе буенча референдум уздыру үзенчәлекләре

Яңа оештырылган муниципаль берәмлекнең җирле үзидарә органнары структурасын билгеләү мәсьәләсе буенча референдум уздыруны билгеләү һәм тәэмин итү федераль законнар нигезендә Татарстан Республикасы дәүләт хакимияте органнары тарафыннан гамәлгә ашырыла.

Татарстан Республикасы 
Президенты








       М.Ш. Шәймиев
Казан, Кремль

2004 елның 24 марты

№ 23-ЗРТ
1 нче кушымта
ИМЗАЛАР КӘГАЗЕ
Үз көчен югалткан – 2011 елның 20 декабрендәге 106-ТРЗ номерлы Татарстан Республикасы Законы
2 нче кушымта
(2 нче кушымта 2016 елның 18 июнендәге 45-ТРЗ номерлы Татарстан Республикасы Законы редакциясендә)
ТАВЫШ БИРҮ ЙОМГАКЛАРЫ ТУРЫНДАГЫ БЕРКЕТМӘГӘ 

КЕРТЕЛГӘН КҮРСӘТКЕЧЛӘРНЕҢ КОНТРОЛЬ НИСБӘТЕ 

(САННАР БЕЛӘН БЕРКЕТМӘНЕҢ ӘЛЕГЕ ЗАКОННЫҢ 54 СТАТЬЯСЫ НИГЕЗЕНДӘ НОМЕР СУГЫЛГАН ЮЛЛАРЫ БИЛГЕЛӘНДЕ)

1) 1 күбрәк яисә тигез 3 + 5 + 6;

2) 2 тигез 3 – 4 + 5 + 6 + 7 + 12 – 13;

3) 8 + 9 тигез 10 + 11;

4) 11 тигез 14 + беркетмәнең аннан соңгы бөтен юллары;

5) 11а тигез 11б + 11г + 11е (референдум уздырганда бүтән участокта тавыш бирү таныклыкларыннан файдалану каралган очракта).
